
PARATHENIE

Feminizimi i migracionit éshté njé karakteristiké e vecanté e migrimit, e cila thekson jo vetém
rritje t€ moderuar né numrin e grave qé emigrojné, por edhe ményrén sesi ato pérfshihen né
procesin migrator. Né té kaluarén, shumica e femrave kané emigruar nén varésiné e meshkujve
ose familjeve té tyre, ndérsa sot femra té profileve té ndryshme largohen né ményré té pavarur pér
té punuar dhe jetuar jashté vendi duke siguruar jetesén e tyre me té ardhurat e tyre. Interesi né
rritje pér studimin e feminizimit té€ migrimit ka krijuar njé bazé njohurish dhe mjetesh pune, té cilat
mundésojné integrimin e koncepteve té barazisé gjinore né programet e lidhura me migracionin.

Ndérkohé, njé tjetér tipar i réndésishém i migracionit i cili po fiton vémendje té konsiderueshme
ndérkombétare, jané dérgesat. Paraté e dérguara prej emigrantéve nga vendet e destinacionit tek familjet
dhe komunitetet e tyre né vendet e origjinés, pérbé&jné njé motivim té réndésishém pér té punuar jashté
shtetit. Edhe pse emigrantét individualisht dérgojné shuma relativisht té vogla parash, grumbullimi i té
gjitha dérgesave monetare té dérguara nga miliona njeréz qé jetojné dhe punojné jashté vendeve té
tyre té lindjes, pérbén njé qarkullim té shumave té konsiderueshme financiare.

Ndikimi i dérgesave dhe potencialiityre né zhvillim té ekonomive kombétare si edhe botés globale
financiare ka zgjuar interesin e geverive dhe organizatave ndérkombétare. Megjithaté, potenciali i
tyre pér té mbéshtetur dhe rritur zhvillimin individual dhe lokal ende nuk éshté kuptuar plotésisht.
Pérqasja gjinore mbi studimin e kétij fenomeni nxjerr né pah sesi gjinia ndikon né pérvojat e
ndryshme té€ migrantéve dhe sesi graté emigrante né vecanti mund té japin kontributin e tyre né
debatet, planifikimin dhe zbatimin e politikave pér njé zhvillim té géndrueshém.

Studimi i dérgesave éshté njé aspekt i réndésishém i punés sé Programit pér Zhvillim té Kombeve té
Bashkuara pér zhvillimin njerézor dhe reduktimin e varféris€, si dhe né punén e tij pér mbéshtetjen e
geverive pér té gjetur ményra té reja pér shfrytézimin e potencialit zhvillues té dérgesave me qéllim
arritjen e Objektivave té Zhvillimit té Mijévjecarit. Dérgesat jané mjeti i vetém i mbijetesés pér miliona
familje té varfra né mbaré botén; dérgesat i mundésojné atyre té pérballojné jo vetém nevojat mé
elementare té mbijetesés té cilat pérndryshe mungojné ose jané té paarritshme, por edhe njé masé
fugizimi ekonomik. Duke ndértuar mbi kété premis€, PNUD ja dedikoi Raportin e Zhvillimit Njerézor
té vitit 2009, ‘Tejkalimi i Pengesave: Lévizshméria Njerézore dhe Zhvillimi’ aplikimit té njé pérqasje té
zhvillimit njerézor né fushén e studimit t& migracionit. Ndérsa migracioni nuk zévendéson pérpjekjet
mé té gjera pér zhvillim, ai mund té konsiderohet njé strategji jetike pér njésité ekonomike familjare dhe
familjet qé kérkojné té zgjerojné burimet e té ardhurave dhe pérmirésojné jetesén e tyre.

Qysh nga viti 2004 Instituti Ndérkombétar i Kombeve té Bashkuara pér Hulumtim dhe Trajnim
pér Zhvillimin e Grave (OKB-INSTRAW) ka gené i interesuar pér té kuptuar dimensionet gjinore té
migrimit, dérgesave dhe potencialin e tyre pér zhvillim. Instituti aplikon njé perspektivé gjinore pér
té analizuar se si faktoré té tillé si pabarazité gjinore né gasjen dhe ndarjen e punés pércaktojné
marrédhénien midis migrimit dhe zhvillimit. Sipas késaj llogjike pune, dérgesat shérbejné si
komponent ky¢ pér té kuptuar dhe lehtésuar zgjidhje té géndrueshme.




Kjo seri e studimeve “Migrimi, dérgesat dhe zhvillimi lokal qé i pérgjigjet nevojave gjinore”’,
pérgéndron vémendjen né dérgimin, transferimin, marrjen dhe pérdorimin e dérgesave, dhe
vérteton se gjinia ndikon dhe formézon lévizjen dhe pérvojat e emigrantéve dhe komuniteteve
té tyre né vendet e origjinés dhe té destinacionit. Harta e aktoréve kycé dhe diskutimi i trajtave
migratore té sé shkuarés dhe aktuale, si edhe praktikat e dérgesave né ¢do vend ofrojné njé sfond
té dobishém pér té realizuar njé analizé té dérgesave kolektive dhe sociale. Duke pérdorur njé
pérqasje gjinore dhe duke vendosur theksin né zhvillimin njerézor, ky projekt ofron njé shtresé
tjetér investigimi té€ nevojshme e cila mbéshtetet mbi nyjen migracion-zhvillim.

Me kété publikim, OKB-INSTRAW dhe PNUD jané té angazhuar né prodhimin e hulumtimit té aplikuar
e cila nxit lehtésimin e politikave dhe praktikave qé u pérgjigjen nevojave gjinore dhe gé lidhen me
migracionin dhezhvillimin. Rekomandimet e dala nga hulumtimi shérbejné si udhérréfyes kryesor pér té
nxitur dialogun né nivel té politikave kombétare té ndjekura nga aktorét kryesoré, pérfshiré organizatat e
emigrantéve, agjencité geveritare, ndérmjetésit financiaré dhe Organizatat Jo-Qeveritare (OJQ). Dialogé
té tillé jané platforma té réndésishme prej té cilave rezultatet e hulumtimit mund té pérkthehen né plane
veprimi gé theksojné bashké-zhvillimin. Me kalimin e kohés pérfshirja e njé analize gjinore né formulimin
mé té efektshém dhe té géndrueshém té strategjive té€ migrimit dhe zhvillimit do té kontribuojé né
arritjen e Objektivave té Zhvillimit té Mijévjecarit.

OKB-INSTRAW dhe PNUD paraqesin kété seri globale mbi gjining, dérgesat dhe zhvillimin, né
ményré qé té lehtésojné zhvillimin e politikave dhe praktikave té cilat pérfshijné nevojat dhe
komuniteteve e grave emigrante, familjeve dhe komunitetet té tyre né planet e sé ardhmes pér
zhvillim, gé té sigurohet njé zhvillim lokal gé i pérgjigjet nevojave gjinore dhe njé jetesé dhe e
ardhme e géndrueshme.

Amaia Pérez Winnie Byanyima
Drejtore pér Céshtjet Sociale Drejtore e Grupit Gjinor
OKB-INSTRAW Seksioni Gjinor i PNUD-it



Pérmbledhje

SHQIPERIA

Lidhjet komplekse midis procesit té€ globalizimit dhe zhvillimit kané béré gé migracioni bashkékohor té
konsiderohet njé zoné kyce hulumtimi. Popullsia e emigrantéve né mbaré botén vlerésohet té jeté mbi
200 milioné burra dhe gra té cilét kané 1€éné vendet e tyre té origjinés pér té jetuar dhe punuar jashté.
Né té njéjtén kohé lévizjet gé ndodhin brenda territorit té njé vendi, kryesisht nga zonat rurale né zonat
urbane, jané po aq intensive. Demografikisht, profilet e lévizjeve nga vende té vecanta kané ndryshuar,
si né aspektin e numrit dhe pérbérjen gjinore. Studime mbi feminizimin e migracionit’ kané nxjerr né pah
rolin e réndésishém dhe ndikimin e grave si aktore né procesin e migracionit. Megjithé rritjen e shpejté
né volumin dhe shumllojshmériné e njohurive mbi nyjen migracion-zhvillim, hulumtimi dhe debatet
mbi dimensionet gjinore té késaj ¢éshtje, duke pérfshiré né ményré té vecanté rolin e grave né lévizjet
migratore, vazhdon té€ jeté i mangét.

Né vitin 2007, Programi i Kombeve té Bashkuara pér Zhvillim (PNUD) dhe Instituti Ndérkombétar i
Kombeve té Bashkuara pér Hulumtim dhe Trajnim pér Zhvillimin e Grave (OKB-INSTRAW) filluan njé
projekt té pérbashkét té quajtur ‘Migrimi dhe dérgesat: zhvillimi lokal qé i pérgjigjet nevojave gjinore’.
Projekti éshté pérpjekur té nxité zhvillimin lokal gé i pérgjigjet nevojave gjinore duke identifikuar dhe
nxitur mundésité e pérdorimit té dérgesave pér jetesé té géndrueshme dhe ndértim té kapitalit social
né komunitetet e varfra rurale dhe pjesérisht-urbane. Pjesa kérkimore e projektit éshté kryer né gjashté
shtete: Shqipéri, Republika Domenikane, Lesoto, Marok, Filipinet dhe Senegal.

Qéllimet dhe prioritetet strategjike té projektit jané:

+ Rritja e ndérgjegjésimit dhe pérmirésimit té aksesit té burimeve produktive tek njésité familjare
marrése té dérgesave qé kryesohen nga graté, duke rritur né té njéjtén kohé asetet dhe duke forcuar
kapacitetet e tyre.

+  Pajisjen me informacionin e duhur dhe mbéshtetjen pérkatése pér geveriné lokale dhe géndrore
me géllim identifikimin dhe formulimin e politikave gé do té rritnin efikasitetin e pérdorimit té
dérgesave pér njé jetesé té géndrueshme dhe ndértim té kapitalit social.

+ Rritja e kapaciteteve té aktoréve ky¢ pér integrimin gjinor né politikat, programet, projektet dhe
iniciativat e tjera gé lidhin dérgesat me zhvillimin e jetesés sé géndrueshme dhe ndértimin e
kapitalit social.

1. ‘Pérvec rritjes né pérgindje té grave migruese, kryesisht né vendet e zhvilluara né Veriun global - termi feminizim tregon njé
pérmirésim té ndjeshém cilésor té lévizjeve, qé do té thoté rritje e pavarésisé né punésim té grave emigruese jashté vendit té tyre,
né vend té punésimit “té varur” nga burrat apo nga procedurat e bashkimit familjar. Me fjalé té tjera, gjaté dy dekadave té fundit, njé
numér i konsiderueshém femrash - qé emigrojné té pavarura — jané pjesé e lévizjeve migratore té cilat mé paré dominoheshin nga
meshkuijt’ (Perez et al. 2008).

Ky studim ka pér géllim té ngushtojé hendekun né njohuri mbi dimensionet gjinore té migracionit dhe
dérgesave pérmes njé analize e cila ndérthur migracionin me zhvillimin. Ne i kushtojmé vémendje té
vecanté ndikimit té dérgesave? - financiare, materiale (sende) dhe sociale — né proceset gjinore té zhvillimit
né vendet e origjinés dhe tek familjet transnacionale® qé pérfshijné vendet e orgjinés dhe destinacionit.

Hulumtimi yné shgyrton dimensionet gjinore té migracionit dhe dérgesave né kontekstin e Shqipérisé dhe
vendit prités, Greqisé. Ky raport pasqyron dy elementé té& hulumtimit. Sé pari, sfondi i raportit &shté ndértuar
mbi njé véshtrimi kritik té literaturés pérkatése mbi migracionin shqiptar, dérgesat, zhvillimin, marrédhéniet
gjinore, si dhe diskutimin e politikave dhe praktikave kyce té aktoréve kombétaré dhe ndérkombétaré né
fushén e zhvillimit. S€ dyti, té& dhénat empirike té€ mbledhura pérmes njé kombinimi t& metodave sasiore
dhe cilésore pérbéjné thelbin e analizés. Aspekti transnacional i emigracionit éshté pérfshiré né studim duke
integruar té dhénat dhe analizat nga vendet e origjinés (njé grup prej tre fshatrash né rajonin e Korgés, né jug-
lindje té Shqipérisé€), me ato té njé zone té destinacionit (qyteti i Selanikut, né Greqiné fqinje). Rezultatet tona
jané té bazuara mbi 350 pyetésoré sasioré té realizuara né familje rurale marrése té dérgesave né Shqipéri, 45
intervista té thelluara dhe dy diskutime né grup me familjaré marrés té dérgesave né Shqipéri dhe familjaré
dérgues té dérgesave né Greqi, si dhe 14 intervista té thelluara dhe dy diskutime né fokus-grup me palét e
interesuara né nivel lokal, rajonal dhe kombétar si né Shqipéri ashtu dhe né Greqi.

Shqipéria paraget shembullin mé dramatik té migracionit pas-komunist: rreth 1 milion shqiptaré - njé e
katérta e popullsisé totale té vendit - jetojné jashté vendit. Shumica e emigrantéve jetojné né Greqiné
dhe Italiné fginje, ndérkohé gé numri i tyre né Mbretériné e Bashkuar dhe Shtetet e Bashkuara ka ardhur
duke u rritur gé prej fundit té viteve 1990. Shumé shqiptaré gjithashtu jané zhvendosur brenda vendit
gjaté késaj kohe, kryesisht nga zonat e thella rurale veriore dhe jugore né zonat urbane bregdetare.

Dérgesat — sidomos nga jashté vendit — kané gené njé nga aspektet mé té réndésishme té kétij migracioni,
jo vetém pér individét dhe familjet, por edhe pér vendin né térési. Raportet e Bankés sé Shqipérisé pér
shumat totale vjetore tregojné se midis viteve 1992 dhe 2003, shqiptarét kané dérguar nga $200 milion
né $800 milion né vit, duke kaluar $1 miliard né 2004. Dérgesat kané pérbéré 10 deri né 22 pér qgind té
Prodhimit té& Brendshém Bruto (PBB) té vendit, dhe kané tejkaluar me disa heré shumén e Investimeve
Direkte té Huaja (IDH-FDI) si edhe shumén e ndihmés sé marré nga institucionet ndérkombétare. Né 2004,
dérgesatishin dy heré mé té larta se té ardhurat nga eksportet (Gammeltoft 2002: 189; Ghosh 2006: 19; King
2005: 149; Piperno 2005; Uruci dhe Gedeshi 2003). Né nivelin e familjes dérgesat kané gené vendimtare pér
mbijetesén ekonomike dhe zbutjen e varféris€, ndérsa sigurojné njé furnizim té nevojshém té bizneseve
té vogla me kapital. Megjithaté, shumé pak vémendje i &shté kushtuar deri tani aspektit gjinor té kétyre
transfertave té konsiderueshme monetare né ambjentet brenda njésive familjare dhe vendit né térési.

Né kontekstin shqiptar, migracioni jashté vendit né pérgjithési pérfagéson njé tipologji té kryesuar nga
meshkujt, dmth né fillim emigruan meshkujt dhe mé pas femrat i ndogén kéta si familjare ‘né ngarkim’
té tyre. Pjesa dérrmuese e emigrantéve té paré té pas-komunizmit té viteve 1990 ishin burra; graté —
sidomos nga zonat rurale - pérgjithésisht géndruan mbrapa. Madje edhe né rastet kur graté emigruan,
shumé pak vémendje i &shté kushtuar tregimeve dhe pérvojave té tyre pér ato vite té€ para té emigrimit.
Megjithaté, né vitin 2001 graté shqgiptare emigrante né Greqi — vendi i destinacionit té interesit né

2. Dérgesat - té njohura ndryshe népér mediat masive dhe shkrimet akademike me emrin ‘remitanca’ ose né anglisht ‘remittances’ -
jané paraté (dérgesat monetare/financiare), sendet (dérgesat materiale) dhe dijet e ideté (dérgesat sociale) qé emigrantét — qofté ata
qé kané emigruar jashté apo brenda pér brenda vendit - u dérgojné familjeve dhe té aférmve té tyre. Ne preferojmé té pérdorim fjalén
‘dérgesa’ né kété raport, pérve¢ ndonjé rasti tek-tuk kur pér arsye stilistike gjuhésore pérdorim fjalén ‘remitanca’

3. Njésité ekonomike familjare transnacionale (né anglisht ‘transnational households’) jané familjet pjesét e sé cilés pérfshijné vendin
e origjinés sé migrantéve — né rastin toné Shqipéring, dhe njé a mé shumé vende té tjeré prités — né rastin toné vetém Greqiné. Psh.
bashkéshorti migrant jeton e punon né Greqi, ndérsa e shogja dhe fémijét jetojné né Shqipéri. Pér té folur pér migrim transnacional
(né anglisht‘transnational migration’) apo njési ekonomike familjare transnacionale, transfertat - monetare, materiale dhe sociale - si
dhe aktivitetet e tjera si vizitat, etj., duhet té jené té shpeshta té paktén né njérin kah, intensive, dhe té vazhdueshme.

hulumtimet tona — pérbénin rreth 40 pér gind té té gjithé emigrantéve shqiptaré atje. Maturimi i kétij
migrimi — pas procesit té bashkimit familjar népérmjet té cilit shumica e grave emigrante shqiptare kané
shkuar né Greqi - reflektohet edhe né praniné e konsiderueshme té fémijéve.

Duke pasur parasysh karakterin e forté patriarkal té shogérisé shqiptare, si kané ndikuar migrimi dhe
transfertat shogéruese monetare dhe sociale né marrédhéniet dhe rolet gjinore né zonat rurale, si edhe
proceset e zhvillimit lokal? Rezultatet tona tregojné se ndérlidhja midis migrimit, dérgesave dhe gjinisé
ka ndikuar né zhvillimin lokal dhe éshté formézuar prej tij né disa ményra. S€ pari, normat gjinore té
shogérisé sé origjinés dhe llojet e mundésive pér té emigruar qé ishin né dispozicion pér shgiptarét né
vitet 1990 i kané dhéné mé tepér pérparési migrimit té burrave né Greqi, sesa grave. Migrimi i femrave né
Greqi u rrit me shpejtési kryesisht népérmjet bashkimit familjar, vecanérisht pas legalizimit té migrantéve
meshkuj gé nga viti 1998. Kjo rritje u ndikua edhe nga kriza né sektorin grek té pérkujdesjes, pasi shumé
gra greke u pérfshiné né forcén e punés, ndérsa sektorét e shtetit grek gé merren me mirégénien
nuk ofruan alternativa zévendésuese pér kéto puné shtépiake dhe pérkujdesje. Kéto puné u morrén
pérsipér nga graté emigrante shqiptare, njé situaté e cila reflektohet edhe nga té dhénat e studimit
toné, sipas té cilave shumica e grave gé punojné né Greqi jané punésuar né sektorét e punéve shtépiake
dhe pérkujdesjes. Ndérsa shumica dérrmuese e burrave punojné né ndértim, bujgési dhe industri. Ata
gjithashtu kishin siguruar pjesémarrje mé té larté né punét gjysém-té kualifikuara.

Sé dyti, burrat emigranté shqiptaré (sidomos bashkéshortét dhe djemté), vazhdojné té jené dérguesit
kryesoré nga Greqia (pothuajse 99 pérqgind e kampionimit toné). Kjo reflekton jo vetém pozitén e tyre
dominuese pér nga numri né kété komunitet migrantésh, por edhe normat patriarkale té shoqérisé
shqiptare. Né Shqipéri, graté e emigrantéve ishin marréset/ administratoret kryesore té dérgesave né
familjet bérthamé; né familjet té cilat pérfshinin prindérit e bijve emigranté marrésit/administratorét e
dérgesave ishin mé shpesh baballarét e tyre (rreth 40 pérgind e kampionimit toné).

Duke marré parasysh se marrédhéniet gjinore né jug-lindje té Shqipérisé kané gené pérgjithésisht mé
té barabarta sesa né pjesét e tjera té vendit (si psh. né veri dhe veri-lindje), dhe duke reflektuar deri diku
ndryshimet si pasojé e migracionit, rezultatet e studimit toné tregojné njé situaté mé komplekse dhe té
nuancuar. Pér shembull, vendimarrja né lidhje me pérdorimin e dérgesave pérfshin né pérgjithési burrat
dhe graté, por né pjesén mé té madhe ishin graté ato qé de facto (pra né jetén e pérditshme) kishin
nén kontroll financat. Sidomos né familjet gé de facto kryesohen nga graté, ato kané fugizuar deri diku
pozitén e tyre népérmjet administrimit té pérditshém té shpenzimeve dhe dérgesave. Megjithaté, burri
vazhdon té ushtrojé ndikim té madh né vendimarrjet strategjike brenda familjes.

Nga ana tjetér, shumé gra fitojné para veté, zakonisht duke punuar né fermat e vogla té familjes sé tyre.
Megjithé mundésité e krijuara nga migracioni dhe dérgesat, shumé gra té zonave rurale ndjehen té
mbingarkuara nga volumi dhe shumllojshméria e punéve dhe pérgjegjésive gé duhet té pérballojné
veté, vecanérisht ato qé kané té béjné me nevojat emocionale dhe zhvillimin e fémijéve té tyre. Pér
mé tepér, nuk rezulton té kené ndryshuar shumé ndarja dhe kryerja e punéve riprodhuese, si psh.
pérkujdesja pér fémijét dhe té moshuarit, té cilat kryhen pothuajse gjithmoné nga femrat. Paralelisht,
rezultatet e hulumtimeve tona sugjerojné se edhe pse graté emigrante shqiptare e kané forcuar rolin e
tyre ekonomik né familje népérmjet té ardhurave gé ato fitojné, ato vazhdojné té jené té disfavorizuara
nga politikat migratore greke té cilat riforcojné modele patriarkale té varésisé dhe diskriminimit gjinor.

Megjithése shumica e dérgesave pérdoren pérgjithésisht pér té financuar konsumin bazé té familjeve, ato
pérdoren gjithashtu edhe pér té paguar pér kujdesin shéndetésor dhe arsimimin e anétaréve té familjes si
edhe pér pérmirésimin e kushteve té jetesés e sidomos banesave. Pérvec késaj, shuma té konsiderueshme
jané investuar né bujqési, sidomos né krijimin dhe zgjerimin e pemishteve me mollg, fermave blegtorale
si edhe kultivimin e perimeve né shkallé té gjeré. Kéto investime jo vetém qé prodhojné té ardhura pér

familjet-marrése té dérgesave, por ato njékohésisht ofrojné edhe mundési lokale punésimi pér familjet e
jo-emigrantéve si edhe té varférve. Pér mé tepér, aftésité dhe njohurité e sjella nga jashté jané gjithashtu
pjesé e investimit dhe kontribuojné né rritje té kapaciteteve né komunitet. Megjithaté, kéto procese
jané té prekura thellé nga gjinia: shumica e zanateve (punéve té kualifikuara) kryhen nga burrat, té cilét
pérgjithésisht jané edhe pronaré té tokave si edhe té ndérmarrjeve bujgésore. Shumica e bizneseve
lokale gjithashtu jané té regjistruara né emrin e burrave, edhe pse graté mund té€ merren me shumicén e
detyrave administrative dhe operative.

Rezultatet tona sugjerojné gjithashtu se edhe ata qé po béhen ura té aktiviteteve sipérmarrése
transnacionale jané gjithashtu né shumicén e rasteve meshkuj; pozita e gruas nuk éshté e spikatur né
kéto arena publike té negociimit té pushtetit dhe mundésive. Situata éshté e ngjashme né organizatat
e emigrantéve, ku vendimarrja éshté pérgéndruar pérgjithésisht né duart e meshkujve, ndérsa graté
kryejné role sekondare-mbéshtetése. N€ té njétén trajté, shumica e shogatave né zonat rurale té origjinés
jané té pérbéra dhe drejtuara nga burrat, njé pozicion i cili konsiderohet si i dhéné, duke pasur parasysh
rolin e tyre té forté si kryefamiljaré. Cdo projekt i ardhshém qé ka synim té pérfshijé graté né zhvillimin
lokal duhet té marré né konsideraté kéto dinamika gjinore fugie, ashtu si ato shfagen né hapésirat
private dhe publike. Njé gasje e tillé gjinore duhet gé mbi té gjitha, t'i kushtojé kujdes pjesémarrjes sé
kufizuar té grave né hapésirat publike té pushtetit politik dhe vendimarrjes. S€é dyti, duhet shmangur
‘instrumentalizimi’i mundshém i grave, duke rritur peshén e tyre té detyrave ose pritshmérive, né rastet
kur nuk jané siguruar hapésirat e duhura pér pjesémarrjen e tyre né politiké dhe gé zéri i tyre té dégjohet.
Sé treti, kjo pérqasje gjinore do té shmangte rrezikun e pérforcimit té stereotipeve gjinore.

Ne nuk gjetém ndonjé shenjé domethénése té politikave ose praktikave té bashké-zhvillimit midis Greqisé
dhe Shqipérisé té zbatuara né nivel lokal né zonat tona té& hulumtimit. Ashtu sic ndodh me pjesén mé té
madhe té nismave né vend, iniciativat rajonale ekzistuese té zhvillimit té lidhura me migracionin reflektojné
kryesisht interesat e vendeve pritése té emigrantéve shqgiptaré, né kété rast té Gregisé né lidhje me
imigracionin shqiptar drejt saj, dhe shumé pak ose aspak interesat pér zhvillim té Shqipérisé. PEr mé tepér,
kérkimet tona tregojné se organizatat e emigrantéve shqiptaré shpesh nuk pérfshihen né programe té tilla,
ose kané patur njé rol konsultativ sa pér sy e fage dhe tejet té kufizuar. Politika bashké-zhvillimi gé synojné
me té vérteté raporte té barabarta, duhet ta konsiderojné zhvillimin si géllim né vetvete jo absolutish si njé
mjet gé frenon emigrimin e ‘parregullt’ té métejshém, sic ka ndodhur pérgjithésisht deri tani.

Zhvillimi i géndrueshém duhet t'i kushtojé kujdes té gjitha aspekteve té zhvillimit njerézor, dmth té krijojé
kushtet ku graté dhe burrat kané mundési té ushtrojné lirité e tyre, té kené barazi dhe fugizim social,
népérmjet emigrimit por edhe népérmjet mundésive té tjera. Politikat dhe iniciativat bashké-zhvilluese té
cilat vlerésojné burrat dhe graté emigranté si aktoré té zhvillimit duhet té bazohen mbi njohjen e rolit té tyre
si partneré té réndésishém né shoqérité pritése. Kjo reflektohet né treguesit sesa té arritshme jané pér ta té
drejtat gé lidhen me shtetésiné né vendin prités — né rastin toné né Greqi — duke mundésuar legalizimin e
tyre dhe pérfshirjen e barabarté si qytetaré me dinjitet me té drejtat dhe detyrimet pérkatése.

Gjetjet tona, né ngjashméri me hulumtimet e méparshme, theksojné réndésiné e politikave dhe zbatimin
e tyre me efikasitet pér té siguruar infrastrukturén e nevojshme fizike, legjislative dhe administrative né
ményré gé té promovohet njé mjedis i géndrueshém dhe frytdhénés biznesi, si dhe njé cilési mé e larté
zhvillimi njerézor. Pérgjegjésia pér njé dispozité té tillé bie para sé gjithash mbi geveriné shqiptare géndrore
dhe lokale. Zhvillimi lokal qé i pérgjigjet nevojave gjinore, népérmjet pérfshirjes sé dérgesave té migrantéve
nuk duhet té konsiderohet si ilagi cudibérés qé do té rregullojé té gjitha problematikat e shoqgérisé rurale.
Burrat dhe graté emigrante kané vite gé po mbajné mbi shpatulla té vetmuar barrén e réndé té financimit té
mbijetesés, shéndetit dhe edukimit té familjeve té tyre, duke zévendésuar késhtu shérbimet e mangéta té
politikave té fragmentuara dhe té papérshtatshme sociale qé ka vite qé mbizotérojné né zonat rurale. Eshté
pérgjegjési e geverive pér té siguruar kuadrin e pérshtatshém strukturor ku investimet e métejshme mund
té ¢cojné né rritjen dhe pérmirésimin e lirive dhe té€ mundésive.

1 ravme

Lidhja komplekse midis procesit té globalizimit dhe zhvillimit ka béré qé migracioni bashkékohor té
konsiderohet njé zoné kyce hulumtimi. Popullsia e emigrantéve né mbaré botén vlerésohet té jeté mbi
200 milioné burra dhe gra té cilét kané I1€né vendet e tyre té origjinés pér té jetuar dhe punuar jashté.
NE té njéjtén kohé |évizjet qé ndodhin brenda territorit té njé vendi, kryesisht nga zonat rurale né zonat
urbane, jané po aq intensive. Graté luajné njé rol té réndésishém né kéto lévizje. Demografikisht, profilet
e lévizjeve nga vende té vecanta kané ndryshuar, si né aspektin e numrit dhe pérbérjen gjinore. Studime
mbi feminizimin e migracionit kané nxjerré né pah rolin e réndésishém dhe ndikimin e grave si aktore né
procesin e migrimit. Megjithé rritjen e shpejté té volumit dhe shuméllojshmérisé sé njohurive mbi nyjen
migracion-zhvillim, hulumtimi dhe debatet mbi dimensionet gjinore té késaj ¢éshtje, duke pérfshiré né
ményré té vecanté rolin e grave né lévizjet migratore, vazhdon té jeté i mangét.

Né vitin 2007, Programi i Kombeve té Bashkuara pér Zhvillim (PNUD) dhe Instituti Ndérkombétar i
Kombeve té Bashkuara pér Hulumtim dhe Trajnim pér Zhvillimin e Grave (OKB-INSTRAW) filluan njé
projekt té pérbashkét té quajtur ‘Migrimi dhe dérgesat: zhvillimi lokal qé i pérgjigjet nevojave gjinore’.
Projekti synon té nxité zhvillimin lokal gé i pérgjigjet nevojave gjinore duke identifikuar dhe promovuar
mundésité e pérdorimit té dérgesave pér jetesé té géndrueshme dhe ndértim té kapitalit social né
komunitetet e varfra rurale dhe pjesérisht-urbane. Pjesa kérkimore e projektit éshté kryer né gjashté
shtete: Shqipéri, Republika Domenikane, Lesoto, Marok, Filipinet dhe Senegal.

Qéllimet dhe prioritetet strategjike té projektit jané:

+ Rritja e ndérgjegjésimit dhe pérmirésimit té aksesit té burimeve produktive tek njésité familjare
marrése té dérgesave qé kryesohen nga graté, duke rritur né té njéjtén kohé asetet dhe duke forcuar
kapacitetet e tyre.

»  Pajisjen me informacionin e duhur dhe mbéshtetjen pérkatése pér geveriné lokale dhe géndrore
me qéllim identifikimin dhe formulimin e politikave gé do té rritnin efikasitetin e pérdorimit té
dérgesave pér njé jetesé té géndrueshme dhe ndértim té kapitalit social.

« Rritja e kapaciteteve té aktoréve ky¢ pér integrimin gjinor né politikat, programet, projektet
dhe iniciativat e tjera gé lidhin dérgesat me zhvillimin e jetesés sé géndrueshme dhe ndértimin
e kapitalit social.

Ky studim ka pér géllim té ngushtojé hendekun né njohurité mbi dimensionet gjinore té€ migrimit dhe
dérgesave pérmes njé analize té€ hollésishme e cila ndérthur migracionin dhe zhvillimin. Ne i kushtojmé
vémendje té vecanté ndikimit té dérgesave - financiare, materiale (sende) dhe sociale - né proceset
gjinore té zhvillimit né vendet e origjinés dhe gé transferohen brenda familjeve transnacionale té cilat
pérfshijné vendet e orgjinés dhe ato pritése. Hulumtimi yné shqyrton kéto dinamika né kontekstin pas-
komunist té Shqipérisé, e cila éshté njé nga vendet mé té varfra té Evropés, dhe vendit prités mé té

réndésishém té emigrantéve shqiptaré, Greqisé fqinje, vend pjesétar i Bashkimit Evropian (BE) si dhe
partner i réndésishém tregtie me Shqipériné.

Migracioni bashkékohor né Shqipéri &shté njé pasqyrim i ndryshimeve dhe ngjarjeve té réndésishme
politike dhe ekonomiko-shoqgérore né vend pas viteve 1990-té. Ky emigracion éshté edhe mé i mprehté
duke pasur parasysh izolimin pothuaj total té vendit nga bota e jashtme pér gati 45 vjet (1945-1990)
nén njé prej regjimeve mé té ashpra komuniste né boté. Gjaté késaj kohe emigrimi ishte i ndaluar,
pasi konsiderohej si njé akt tradhtie ndaj atdheut, ndérsa lévizjet brenda vendit ishin rreptésisht té
kontrolluara nga shteti. Kjo ishte njé shképutje nga e kaluara migratore e shqiptaréve, té cilét ndér
shekujkishin Iévizur né kérkim té punés né vende nga mé té ndryshme té botés. Njé pjesé e shqgiptaréve
kané gené té detyruar té largohen si rezultat i luftérave té ndryshme, gjakmarrjeve, si dhe pushtimeve
té huaja. Njé nga eksodet mé té pérmendura ka gené emigrimi i rreth 200,000 shqiptaréve kryesisht
drejt Italisé sé Jugut, pas pushtimit osman té territoreve té banuara nga shqiptarét né shekullin e 15-
té. Duke ju rikthyer |évizjeve migratore pas rénies sé komunizmit, tre periudha mund té cilésohen si
karakteristike pér nga emigrim né masé i popullsisé. E para, gé shénon daljen e vendit nga shtypja
komuniste (1990-1993), filloi me ‘pushtimin e ambasadave’ né korrik 1990-té&, kur rreth 5,000 njeréz
kapércyen muret rrethuese té ambasadave Peréndimore né Tirané&, duke ngritur kampe brenda tyre
e duke kérkuar mbrojtje. Pérfundimisht kjo kérkesé u mor parasysh dhe njerézit u larguan pér né
vendet peréndimore népérmjet ajrit ose detit. Ndérkohé mijéra té tjeré duke rrezikuar jetén, hipén
né anije qé bénin transportin drejt Italisé ose morrén rrugén né kémbé népér shtigjet malore kufitare
me shtetin fqinj grek. Episodi i dyté erdhi fill pas njé periudhe shkatérrimi dhe gati lufté civile té cilat
ndodhén si rezultat i rénies sé skemave ‘investuese’ piramidale. Nga 1993-1996 ekonomia shqiptare u
rrit shpejt kryesisht si rezultat i dérgesave té emigrantéve sidomos nga Greqia dhe Italia. Pér shkak se
sistemi financiar ishte shumé pak i zhvilluar, ndérkohé qé kérkesa pér kredi ishte e larté dhe né rritje,
skemat private té ‘investimeve'lulézuan. Normat e tyre té larta té interesit — té cilat né njé moment té
caktuar arritén deri né 50 pér gind — nuk mund té ishin té géndrueshme, dhe si rezultat déshtimi mbi
pagesat shkaktoi panik dhe vendi u pérfshi nga trazirat. Momenti i treté qé shénon Iévizje migratore
né masé lidhet me krizén

e Kosovés (1999-2000),
e cila prodhoi njé fluks
prej  gjysém  milion
shqiptarésh etnik nga
Kosova drejt Shqipérisé.
Ky eksod i refugjatéve
destabilizoi situatén
delikate ekonomike dhe
demografike, vecanérisht
né veri té vendit. Kur
shqiptarét e Kosovés né
vazhdim u zhvendosén
pér té kérkuar azil né
destinacione té tjera
evropiane shumé shtetas
shqiptaré u pérzjené né
rradhét e tyre. Né vitet

midis kétyre episodeve
dhe sidomos gé nga Shtigje malore kufitare drejt Greqisé nga Shqipéria jug-lindore. Gjaté gjithé viteve
viti 2000, emigracioni té para dhe deri nga mesi i 1990-&s, grupe burrash dhe djemsh shqiptaré ecnin né
ka vazhduar por me njé kémbé me dité té téra, ndonjéheré e merrnin mé kémbé gjithé Shqipériné qé nga

i L veriu, para se té kalonin kufirin né ményré klandestine nga shtigje té thella malore
ritém konstant. Si¢ béhet Al




e garté nga diskutimi mé lart, né themel té emigracionit shqiptar pas-komunist géndron njé ndérthurje
e arsyeve ekonomike, politike dhe sociale.

Né lidhje me emigracionin dhe gjining€, migrimi ndérkombétar né kontekstin shqiptar né pérgjithési
pérfagésohet nga njé tipologji e kryesuar nga meshkujt, dmth né fillim emigruan meshkujt dhe mé
pas femrat i ndogén kéta si familjare 'né ngarkim’ té tyre. Pjesa dérrmuese e emigrantéve té paré té pas-
komunizmit té viteve 1990 ishin burra; graté — sidomos ato nga zonat rurale — pérgjithésisht géndruan
prapa. Madje edhe né rastet kur graté emigruan, shumé pak vémendje i éshté kushtuar tregimeve dhe
pérvojave té tyre pér ato vite té para té emigrimit. Megjithaté, né vitin 2001 graté shqiptare emigrante né
Greqi - vendi prités né hulumtimet tona — pérbénin rreth 40 pérqgind té té gjithé emigrantéve shqiptaré
atje. Pas legalizimit té paré né vitin 1998 shumé familje u bashkuan né Greq;i, si rrjedhojé e sé cilés numri i
grave dhe fémijéve emigranté u rrit.

Gjaté dy dekadave té fundit, emigrantét shqgiptaré mbérritén né njé séré vendesh té Evropés, si dhe
né Amerikén e Veriut, por Greqgia dhe Italia mbeten vendet me numrin mé té madh té tyre. Aférsia
gjeografike dhe kulturore me té dyja vendet dhe njé histori e lévizjes ndér-kufitare kané mbajtur aktive
kété marrédhénie té vazhdueshme. Pé&r mé tepér, té dyja vendet paragesin karakteristika té ngjashme né
ményrén sesi ato pérthithin emigrantét né ekonominé dhe shogériné e tyre, té identifikuara nga King
(2000) si modeli Evropian-Jugor i Imigrimit.* Ky model bazohet né karakteristikat specifike té& ekonomive
dhe shogérive evropiano-jugore té cilat kérkojné fugi punétore té liré dhe fleksibél pér té pérmbushur
nevojat e tregjeve informale té punés (vecanérisht né fusha té tilla si bujgésia dhe punét shtépiake), pasi
punétorét vendas refuzojné puné té tilla ndérsa nga ana tjetér ka nivele té ulta lindjesh. Emigracioni
shqiptar né Itali dhe Greqi shfaq karakteristika té tilla. Kjo éshté mé e theksuar né Greqi, ku shqiptarét
emigrojné kryesisht si punétoré me kualifikim té ulét dhe jané punésuar kryesisht né ndértim, punéra
pérkujdesje dhe sektorin e shérbimeve.

Ky studim éshté i strukturuar mé tej né teté seksione. Seksioni i dyté ofron njé pasqyré té realitetit shqiptar
duke filluar me trajtimin e marrédhénieve gjinore, i ndjekur nga nénseksione gé i referohen vendeve té
pérzgjedhura pér hulumtim: Korcés, Shqipéri dhe Selanikut, Greqi. Seksioni i treté shqyrton karakteristikat
e emigracionit shqiptar né Greqi, duke ofruar informacion mbi evoluimin e lévizjes, punésimit jashté vendit,
integrimit té shqiptaréve né shoqériné greke dhe rrjetet transnacionale té emigrantéve té cilat fugizojné
komunitetet e tyre. Seksioni i katért ofron njé véshtrim té tipologjisé sé familjeve para dhe pas migrimit.
Familja transnacionale Eshté njé njési e réndésishme e analizés gé lejon njé kuptim mé té ploté té procesit
té migrimit dhe dérgesave. Seksioni né vijim i referohet thelbit kérkimor té studimit i cili analizon té gjitha
aspektet e dérgesave dhe ndikimin e tyre né jetén e emigrantéve, familjeve dhe komuniteteve té tyre té
origjinés. Seksioni i gjashté analizon ndikimin qé kané dérgesat né zhvillimin lokal, njé perspektivé kyce
kjo té cilén ky raport shpreson té shqyrtojé, duke gené se debati mbi dérgesat dhe zhvillimin vazhdon té
evoluojé. Né kété raport gjithashtu pérfshihet dhe njé prezantim i aktoréve kycé né ményré qé té kuptohet
roli i tyré i réndésishém né procesin e migrimit. Né seksionin né vazhdim rishikimi i politikave publike né
Shqipéri dhe Greqi jané shqyrtuar pér té ilustruar ligje té ndryshme qé kané té béjné me emigrantét si edhe
pér té identifikuar ményrat népérmijet té cilave potenciali i dérgesave pér zhvillim mund té shfrytézohet
mé tej dhe té pérfshihet né strategjité kombétare té zhvillimit. S& fundmi, rekomandimet e nxjerra nga
rezultatet e studimit dhe literatura pérkatése jané propozuar pér té nxitur mé shumé reagime konkrete né
mbrojtje té emigrantéve dhe pérfshirjes sé faktorit gjini né lidhje me dérgesat dhe zhvillimin lokal.

4 Karakteristikat kryesore té kétij modeli jané: i) heterogjeniteti i kombésisé sé migrantéve, ii) Iévizje me specifiké té larté gjinore nga
vende té ndryshme (p.sh shumica gra emigrante nga vende si Filipinet, ose shumica burra emigranté nga vende si Bangladeshi), iii)
migrantét e kané origjinén nga zonat urbane dhe rurale dhe njé pérgindje e tyre éshté me arsim té larté, dhe iv) ekzistojné nivele
té larta té klandestinéve dhe parregullsisé né dokumenta. Kérkesa e larté pér fugi punétore né sektorét e punéve shtépiake dhe
pérkujdesjes plotésohet nga graté emigrante (King 2000: 18; shiko gjithashtu King and Zontini 2000).

1.1 Metodologjia

Hulumtimi éshté organizuar rreth studimit té familjeve transnacionale, njé pérqasje kjo e cila bazohet
mbi argumentin se vendimarrja pér migrim éshté mé tepér njé ¢éshtje familjare sesa individuale.
Megjithaté, marrédhéniet gjinore brenda kétyre njésive familjare dhe komuniteteve lokale té origjinés
dhe destinacionit mé gjerésisht jané analizuar dhe diskutohen nga perspektiva individuale e burrave dhe
grave. Metodologjia kombinon metodat sasiore dhe cilésore té aplikuara né kété kérkim. Kjo pérbéhet nga
plotésimi i njé pyetésori sasior tek 350 familje rurale né jug-lindje té Shqipérisé té cilat kané té paktén njé
anétar/e emigrant/e gé jeton né Greqi, dhe njé séré intervistash té thelluara té zhvilluara me njé grup té
pérzgjedhur té kétyre t€ anketuaréve, me migranté qé jané kthyer nga Gregqjia, si edhe me familje migrante
nga kjo zoné rurale g€ jetojné dhe punojné né gytetin grek té Selanikut. Fshatrat u zgjodhén pér arsye té
shkallés sé larté té€ emigrimit gé ato kané dhe shumllojshmérisé sé popullsisé sé tyre (myslimané, kristiané,
shqiptaré, rrom, egjiptiané, shqgiptaré me etniapo qytetari greke et].). Pérve¢ késaj, palét einteresuaralokale,
rajonale dhe kombétare kané gené té pérfshiré né procesin e hulumtimit pérmes njé numri intervistash té
thelluara dhe diskutimesh né tryezé té rrumbullakét. Kéto té fundit shérbyen si platformé pér té mbledhur
dhe shkémbyer informacion né nivele té ndryshme té hartimit té politikave dhe ndérhyrjes, si edhe midis
llojeve té ndryshme té paléve té interesuara si psh. pérfagésues té geverisé, akademiké, udhéheqés té
komuniteteve lokale, agjenci ndérkombétare té zhvillimit, Organizata Jo-Qeveritare (OJQ) lokale, grupime
emigrantésh dhe sektorin privat.

NJE VESHTRIM MBI
SHOQIPERINE

Shqipéria éshté njé vend i vogél né Evropén juglindore me njé popullsi pak mé shumé se 3 milion banoré.
Historikisht ka gené - dhe vazhdon té jété — njé nga vendet me ekonomi mé té varfér né Evropé, me té
ardhura prej $3,254 té Prodhimit té Brendshém Bruto (PBB) pér frymé sipas statistikave té vitit 2007 (UNDP-
Shqipéria 2008). Periudha e tranzicionit pas-komunist ka gené njé proces i véshtiré sidomos né aspektin
e zhvillimit ekonomik; megjithaté vendi po ecén pérpara edhe pse ngadalé. Karakteristiké e vendit éshté
ekonomia e theksuar informale. Edhe pse bujgésia vazhdon té jeté njé nga sektorét mé té réndésishém té
punésimit, ajo kontribuon vetém njé pérgindje shumé té vogél té PBB. Emigracioni ka rezultuar né njé fluks
té dérgesave né Shqipéri té cilat kané kontribuar né 10 deri 22 pérqgind té PBB duke filluar prej vitit 1992
(Gammeltoft 2002: 189; Ghosh 2006: 19; King 2005: 149; Piperno 2005; Uruci and Gédeshi 2003; Uruci 2008).

Zhvillimet social-ekonomike (sidomos né vitet pas-komuniste) kané gené jo té njétrajtshme. Diferencat
né zhvillimet rajonale, pér shembull té€ zonave té varfra malore né veri dhe jug me jetesé té véshtiré e té
pasigurt né krahasim me zonat bregdetare me mundési dhe zhvillim mé té& madh, reflektojné sfida dhe arsye
emigrimi. Né té njéjtén kohé, faktoré té tjeré, si psh. prejardhja etnike nxjerrin né pah pabarazi sociale dhe
ekonomike. Pér shembull komunitetet rrom dhe egjiptiane jané ndér mé té margjinalizuarat né Shqipéri,
si dhe né procesin e emigrimit.> Faktorét ekonomiké dhe politiké influencojné né ményré domethénése
praktikat sociale dhe kulturore gé géndrojné né themel té lévizjeve dhe pérvojave té emigrantéve.

2.1 Marrédhéniet gjinore né Shqipéri: situata e grave

Marrédhéniet midis gjinive ndryshojné né varési té€ zonés rurale apo urbane, si dhe ndarjes
gjeografiko-kulturore. Me gjithé pérmirésimin e ngadalté té kétyre marrédhénieve né vite, si
rezultat i ndryshimeve té sistemeve dhe procesit té€ emigrimit, shoqgéria shqiptare vazhdon
té udhéhiget nga norma tradicionale partriarkale. Né pérgjithési bijté vazhdojné té jené mé té
preferuar se vajzat, ndérkohé gé sipas tradités patrilokale graté zhvendosen né shtépiné e burrit
pas martesés. Djali mé i vogél dhe gruaja e tij kané pérgjegjési pér tu kujdesur pér prindérit e tij,
pér ndikimin e sé cilés do té diskutohet mé voné kur té flasim mbi dérgesat. Para luftés sé dyté
botérore mé shumé se 90 pérgind e femrave né té gjithé vendin ishin analfabete — sidomos né
zonat rurale dhe verilindore té vendit - dhe vendi kishte vetém 21 mésuese, ndérsa vetém mé pak
se 3 pérgind e nxénésve né shkollat e mesme ishin femra (Hall 1994: 83; Logoreci 1977: 157-8).
Gjaté viteve té regjimit komunist kushtet e grave pésuan ndryshime dhe arritje domethénése si
rezultat i politikés sé geverisé pér emancipimin e femrés. Nga arritjet mund té pérmendim uljen
e nivelit té analfabetizmit, pérfshirjen e femrés né té gjitha nivelet e edukimit, rritjen e numrit té
femrave pjesmarrése né politiké si dhe pérfshirja né tregun e punés.

5. Rromét dhe egjiptianét (té njohur ndryshe edhe me emrin Evgjit) jané dy komunitetet kryesore rrome né Shqipéri.

Rénia e regjimit komunist u shogérua me efekte negative pér jetesén e grave. ‘Rregullat shogérore
zévendésuese' té cilat u formézuan né kété proces, ishin té bazuara né njé ri-zbulim té tradités dhe
ri-prodhim té strukturés patriarkale (Mai dhe Schwandner-Sievers 2003: 224). Si¢ sygjeron Nixon
(2006), ky transformim pas-komunist u shogérua nga ‘role gjinore krejt té kundérvéna; té cilat u
reflektuan né zgjerimin e boshllékut midis sferés publike dhe asaj private. Sfera publike u shndrrua
shpejt né arené ku burrat dominonin, ku burréria ‘u idealizua si e fugishme, vendimarrése dhe e
orientuar drejt fitimit, ndérsa femérorja u bashkéshogérua me ‘vlerat e shtépiakes, pérkujdesjes,
dhe rritjes sé fémijéve’ Pas rénies sé komunizmit koncepti i emancipimit té€ femrés u lidh ngushté
mé té kaluarén komuniste — e kaluar e cila konsiderohej nga shumé segmente té popullsisé si
njé sistem qé ish pérpjekur té shkatérronte familjen — dhe késhtu emancipimi i gruas nuk gjeti
pérkrahje té gjeré né popull (Brunnbauer 2000; Nixon 2006). Té gjithé kéta faktoré sé bashku me
kalimin nga njé ekonomi e planifikuar né ekonominé e tregut, pra dhe me humbjen e sigurisé pér
vendin e punés - edhe pse kjo ish e paguar keq, rezultuan né erozionin daléngadalé té arritjeve té
méparshme, sidomos né lidhje me pjesémarrjen e grave né politiké dhe punésimin e tyre.

Pérsa i pérket nivelit té punésimit, graté vazhdojné té jené shumé mé prapa burrave, pérsa i pérket
pagesés, llojeve té punés, dhe mundésité pér punésim, sidomos né zonat urbane dhe sidomos
tek shtresat me arsim té ulét. Pér shembull, nése dy té tretat e grave né moshé pune (15-54 vjeg)
ishin té€ punésuara né vitin 1991, né vitin 2002 mé pak se gjysma e grave né kété grupmoshé ishin
formalisht té punésuara. Pér burrat né moshé pune ky tregues ra nga 85 pérqind né mé pak se 75
pérgind pér té njéjtén periudhé kohore (Moreno-Fontes Chammartin and Cantu-Bazaldua 2003).
Gjithashtu graté fitojné shumé mé pak se burrat - rreth 68 pérqind té pagés qé paguhen burrat pér
njé muaj — pér dy arsye, sepse ato punojné mé pak oré né dité dhe sepse paguhen mé pak pér oré
pune (Banka Botérore 2006). Pér mé tépér, burrat zotérojné rreth 92 pérqgind té pronave né vend
dhe marrin rreth 84 pérqind té PBB (UNDP-Shqipéri 2008: 13).

2.2 Vendi i origjinés né Shqipéri: fshatrat e Korcés

Ky projekt kérkimi kishte si géllim kryesor studimin e korridorit migrues qé lidh fshatrat e Shqipérisé
juglindore me gytetin e Selanikut né Greqi. Kéto fshatra jané Pojan, Zvezdé dhe Kreshpanj né
rrethin e Korgés. Korca éshté poli
mé i réndésishém i jugut dhe
juglindjes sé vendit, me vendodhje
gjeografike buzé njé prej akseve
kryesoré rrugoré té transportit
dhe tregtisé, qé lidhin Shqipériné
me pjesén tjetér té Ballkanit dhe
BE-né népérmjet Magedonisé dhe
sidomos Greqisé. Né fakt, mé shumé
secerekuinumritté ndérmarrjeve té
huaja né zonén e Kor¢és jané greke,
gjé€ e bén kété zoné njé nga gendrat
mé té réndésishme té investimeve
greke né Shqipéri (Belba 2005: 88).

Zona e Korg¢és éshté e njohur pér
Graté shqiptare gé qéndrojné né fshatra kryejné njé séré punésh shkallén e larté té emigracionit. Njé
prodhuese dhe riprodhuese. Né kété foto, njé grua nga Pojani numér i konsiderueshém i kétyre

sidomos nga fshatrat e thellé malorég, té cilét kané humbur mé shumé se 30 pérqind té popullsisé né
kéto 15 vitet e fundit — né drejtim té rrethinave urbane brenda zonés sé Korcés (Kor¢é Municipality
2005: 15; Korca Regional Council 2005: 24). Shumé té tjeré jané larguar né drejtim té géndrave mé
té largéta si Tirana dhe Vlora, si dhe kané emigruar jashté vendit. Né fakt, rrethi i Kor¢és rezulton si
njé nga rrethet me numrin mé té madh té popullsisé té larguar brenda dhe sidomos jashté vendit
(Carletto et al. 2004: 27). Reth 60 pérqgind e popullisisé sé migruar brenda vendit u vendosén né
Tirané. Ndérsa nga ata gé emigruan jashté vendit, numri mé i madh u vendos né Greqiné fqginje.

Té tre fshatrat e pérfshiré né kété studim, kané pérjetuar pasojat e migracionit gjaté njé dekade e
gjysém té transformimit pas-komunist. Pérsa i pérket pérbérjes sé popullsisé, fshatrat e zgjedhur
jané interesanté pér tre arsye. Sé pari, popullsia e tyre éshté mjaft e pérzier sidomos né Pojan,
ku komunitetet e ndryshme si pér shembull myslymané, ortodoksé, egjiptiané dhe rrom jetojné
sé bashku me njéri-tjetrin. E dyta, njé numér i konsiderueshém banorésh egjyptiané (60 familje)
dhe rrom (35 familje) jetojné né kéto fshatra. Duke patur parasysh qé kéto komunitete radhiten
ndér mé té margjinalizuarit né Shqipéri, zona e zgjedhur konsiderohet e favorshme pér té studiuar
efektet e emigracionit mbi kéto grupe té popullsisé. E treta, njé pjesé e popullsisé ortodokse né
kété zoné deklarohet me prejardhje greke, proges i cili éshté intensifikuar duke marré parasysh té
mirat qé rrjedhin nga ky deklarim, psh né shérbime mé té shpejta pér marrje vizash, lejeqéndrimi
dhe punésim né Greqi (de Rapper 2005; Kretsi 2005). Sé fundi, Pojani ka pérjetuar njé valé migrimi
té brendshém me popullsi té ardhur nga fshatrat e thella malore té zonés.

2.3 Vendi prités né Greqi: Selanik

Né Selanik jetojné njé numér i konsiderueshém emigrantésh nga fshatrat e pérfshira né studim.
Ai gjithashtu radhitet i dyti pas Athinés pérsa i pérket madhésisé sé komunitetit té emigrantéve
shqiptaréve né Greqi. PEér mé teper, Selaniku éshté gjeografikisht shumé afér me kéto fshatra,
ndérkohé gé éshté njé metropol i madh, pozité e cila e bén interesante studimin e dinamikave
ndérkufitare té emigracionit si dhe praktikat transnacionale gé rrjedhin prej tyre.

Karakteristikat e ekonomisé sé Selanikut kané ndikuar né punésimin e grave sidomos né industri.
Kjo lidhet ngushté me mbizotérimin e sektorit industrial, sidomos fabrikat, njé sektor ky shumé i
réndésishém pér Selanikun, i cili karakterizohet nga biznese té vogla familjare me nevojé té larté
fugie punétore. Kéto jané vende tipike té punésimit té grave shqiptare (Hatziprokopiou 2003:
1043-44). Kéto biznese jané shpérndaré thuajse né ményré té njétrajtshme né té gjithé qytetin,
ashtu si dhe shumica e aktiviteteve tregtare, géndrave té argétimit, dhe vendeve té punésimit té
emigrantéve (Hatziprokopiou 2004: 330-31).

Sé fundi, historia e gjaté shumékulturore e Selanikut, gé ka ardhur si rezultat i pritjes sé popullsive
nga vende té ndryshme té Ballkanit dhe Mesdheut, éshté rikrijuar né sajé té migrimeve té reja
dhe vendosjes né qytet té grupeve té ndryshme etnike, sociale, fetare dhe kulturore. Né disa raste
kéto lidhje historike jané ripértériré dhe riformézuar né marrédhénie dhe partneritete té ndérsjellta
transnacionale té bazuara mbi lidhjet té forta historike dhe kulturore dhe té favorizuar nga aférsia
gjeografike. Né zemér té kétyre fushave té lidhjeve géndrojné rrjetet sociale ndérkufitare té cilat
kanalizojné jo vetém lévizjet e emigrantéve por gjithashtu dhe té tregtisé, transportit, biznesit dhe
investimeve (Hatziprokopiou 2006: 85, 106-08).

KARAKTERISTIKAT E
MIGRACIONIT SHQIPTAR
NE GREQI

Gregia éshté destinacioni mé i réndésishém pér emigracionin shqiptar jashté vendit. Emigrimi i
shqiptaréve né Greqi ka kaluar kryesisht népér tre rrugé kryesore: dy kalimet kryesore né Kakavijé
(gé té con né drejtim té Janinés) dhe Kapshticé (qé té con né drejtim té Kosturit dhe Follorinés) si dhe
nyjen e shkurtér detare nga Saranda né Korfuz. Njé rrugé e katért shkon pérmes Magedonisé jugore
pér né Selanik. Né fillim dhe deri nga mesi i viteve 1990, grupe té vogla burrash e djemsh ecnin pér
dité me radhé, disa heré duke pérshkruar edhe gjithé Shqipériné nése niseshin nga zonat veriore dhe
veri-peréndimore, pér té kaluar kufirin pér né Greqi né ményré klandestine pérmes shtigjeve malore
né pjesé té thella kufitare (King et al. 1998). Shumé pak gra iu bashkangjitén kétyre udhétimeve,
megjithése graté dhe fémijét ishin né numér mé té madh tek grupet emigruese té komuniteteve rrom
dhe egjiptiane (De Soto et al. 2005). Me legalizimin e emigrantéve udhétimi midis dy vendeve tashmé
ndodh mé shumé pérgjaté pikave doganore té kalimit kufitar. Pjesa dérrmuese e migrimit né Greqi
sidomos né vitet 90-t€, ka gené i natyrés vajtje-ardhje, gjé qé ka véshtirésuar njé pércaktim mé té
sakté té numrit té emigrantéve shqiptaré né Greqi. Megjithaté éshté e réndésishme té theksohet se ky
emigrim éshté i pérhapur né té gjithé Shqipériné, ku shumica e familjeve shqiptare kané njé ose mé
shumé anétaré té familjes emigranté né Greqi.

Pjesa mé e madhe e emigrantéve shqiptaré né Greqi jané burra, por numri i grave ka ardhur né rritje
né krahasim me fillimet dhe mesin e viteve 1990. Edhe pse graté emigrante shqiptare né kété vend e
kané fugizuar rolin e tyre ekonomik né familje pérmes té ardhurave gé ato veté fitojné nga puna e tyre,
ato vazhdojné té jené té disfavorizuara nga legjislacioni dhe politikat migratore greke te cilat riforcojné
trajtat patriarkale té varésisé dhe diskriminimit gjinor. Shumica e grave shqiptare kané emigruar né Greqi
népérmjet bashkimit familjar me bashkéshortét e tyre. Pér ta ilustruar me njé shembull: nga numri total
i lejeve té géndrimit pér géllim bashkimi familjar té 1éshuara nga autoritetet greke midis viteve 2003-
2004, pak mé shumé se 80 pérgind iu dhané emigrantéve shqiptaré (Baldwin-Edwards 2004: 12). Njé
rritje e pranisé sé grave né proporcion me até té meshkujve shpesh konsiderohet si njé shenjé stabiliteti
i komunitetit migrant né shogériné e vendit prités. Né rastin e shqiptaréve ky fakt pérforcohet dhe mé
shumé nga prania e fémijéve. Késhtu rreth 50,000 fémijé ishin té rregjistruar né shkollat greke né vitin
2001 sipas regjistrimit té& popullsisé né Greqi né 2001 (Barjaba and King 2005). Sipas njé burimi tjetér té
dhénash — Ministria Greke e Arsimit — numri i fémijéve shqiptaré té rregjistruar né shkollat shtetérore
greke pér vitin 2002-2003 kapte shifrén rreth 70,000 (Baldwin-Edwards 2004: 18-20). Duke pérbéré mé
shumé se 72 pérqind té fémijéve té huaj me origjiné jo-greke né kéto shkolla, pérgindja e fémijéve ishte
mé e larté se dhe veté pjesa e emigrantéve shqiptaré si pérgindje e gjithé emigrantéve né Greqi. Té dhénat
mbi lejen e géndrimit né janar té vitit 2006, shénuan mé shumé sé 90,000 fémijé shqiptaré nén moshén
16 vjeg, shifér kjo gé pérbénte rreth 25 pérgind té emigrantéve shqiptaré né Greqi (Baldwin-Edwards and
Kolios 2008: 4). Pjesé pérbérése e kétij mozaiku éshté dhe njé numér i konsiderueshém gjyshérish, numér
ky gé ka gené véshtiré té pércaktohet tamam. Regjistrimi i popullsisé i vitit 2001 né Greqi shénoi rreth
10,500 shqiptaré té& moshés 65 vjeg e sipér, ose théné ndryshe 2.4 pérqgind té numrit total té shqgiptaréve

né Greqi (Cavounidis 2004: 42). Kjo moshé merret zakonisht me pérkujdesjen e fémijéve dhe me punét
e shtépisé, por né disa raste mund té kryejné shérbime té njéjta pér qytetarét e moshuar greké si pjesé e
tregut jo formal té punés (King and Vullnetari 2006).

3.1 Punésimi

Ka njé lidhje té dukshme midis shpérndarjes hapésinore té shqiptaréve né Greqi dhe llojeve té punéve qé
ofrohen nga tregu i punés. Zonat urbane si pér shembull Athina, Selaniku, si dhe ishujt kryesoré ofrojné
mundésiné e punésimit gjaté gjithé vitit (edhe pse shpesh né formén e punésimit té pérkohshém); zonat
bujgésore dhe turistike ofrojné kryesisht puné sezonale (King and Vullnetari 2003). Né zonat rurale té
Greqisé, shqiptarét punojné né bujqgési dhe punéra té pérgjithshme, sidomos né sezonin e verés kur
kérkesa e tregut pér mbledhjen e frutave dhe aktivitete té tjera pune krahu shénon rritje. Por shqiptarét
béjné dhe puné ‘té vogla’ rreth e rrotull fermés pér té cilat jo gjithmoné paguhen. Fugia punétore
migrante (sidomos ajo shqiptare) ka zévendésuar pothuaj gjithé fuginé punétore té paguar vendase
né bujgésiné greke, dhe pérgéndrohet kryesisht né zonat me bujgési intensive si pér shembull pllaja e
Thesalisé ose plantacionet e ullinjve né Korfuz (Fakiolas 2003; Kasimis et al. 2003). Puna bujgésore ishte
njé nga aktivitetet kryesore pér emigrantét shqiptaré né Greqi sidomos né vitet e para té 1990-tés, por
ajo vazhdon té mbetet njé nga ményrat e kufizuara pér té marré leje pune té pérkohshme né Greqi, gjé
gé reflekton nevojat e kétij sektori dhe réndésiné e fugisé punétore emigrante né té. Me kalimin e kohés
shqiptarét kané gjetur lloje mé té sigurta punésh né zona rurale, si pér shembull népér ferma kafshésh,
pulari, sera perimesh dhe rregullime kopshtesh e gjelbérimi.

Shumé shqiptaré jané té punésuar né industriné sezonale turistike, pérgjaté bregdetit dhe sidomos né
ishuj. Burrat ashtu si dhe graté jané punésuar né komplekse turistike, hotele dhe restorante. Ata béjné
lloje té ndryshme punésh si pér shembull: pastrues, puné guzhine, kamarier, roje, pérkujdesen pér
gjelbérimin, puné mirémbaijtje, e té tjera. Né Athiné, Selanik dhe né qytete té tjera, shqiptarét jané té
punésuar si fugi punétore e pakualifikuar ose gjysmé e kualifikuar né ndértim, hoteleri, restorante, né
fabrika té vogla ose né sektorin e shérbimeve gé lidhen me aktivitete si rrobaqepsi, lyerje dhe zbukurime,
transport, né sektorin e shérbimeve personale si pastruese, kopshtaré, pérkujdesje fémijésh, pérkujdesje
pér té moshuarat e té tjera. Njé numér vajzash dhe grash né moshé té re (dhe disa djem) jané pérfshiré
né industriné e seksit (Psimmenos 2000).

Tregu i punés pér shqiptarét né Greqi

Sipas té dhénave nga regjistrimi i popullsisé né Greqgi né vitin 2001, burrat shqiptaré ishin té
punésuar kryesisht né sektorin e ndértimit (42 pérqgind i totalit) dhe bujqgésisé (23 pérgind), por
edhe né industri (12 pérgind), dhe turizém (po 12 pérqgind). Nga ana tjetér, graté shqiptare punonin
né turizém (19 pérqind), bujgési (15 pérqgind), dhe industri (9 pérgind); mé shumé se gjysma (52
pérgind) ishin té punésuara né kategoriné ‘té tjera’ kategori e cila pérfshin njé pjesé té€ madhe
té punésuarash né sektorin e shérbimeve shtépiake si pastruese shtépish, pastruese né hotele,
pérkujdesje ndaj té moshuarve dhe fémijéve, e té tjera (Baldwin-Edwards 2004). Pjesa dérrmuese e
punéve té kryera nga shqgiptarét né Greqi jané puné té cilat nuk kérkojné ndonjé kualifikim dhe jané
puné jo té sigurta. Kjo situaté reflekton natyrén e dy-degézuar té tregut té punés né Greqi, treg i cili
pérbéhet nga sektori’kryesor'me puné té sigurta dhe‘legale; té zéna kryesisht nga shtetasit greké,
dhe sektori ‘dytésor’ ose ‘periferik’i tregut me puné gé kané status té ulét, puné té cilét pranohen
kryesisht nga emigrantét (Barjaba and King 2005).



Jo té gjithé migrantét gé punojné né kéto puné krahu jané té pakualifikuar. Shumé shqiptaré kané humbur
pérdorimin e aftésive dhe dijeve té shkollimit té tyre, pasi nuk kané gené né gjendje té gjejné puné né nivelin e
tyre profesional (Barjaba and King 2005; pér Greqiné shiko dhe Hatziprokopiou 2006). Kjo situaté éshté krijuar
nga statusi i tyre si emigranté té parregullt, mosnjohja e diplomave shqiptare jashté vendit (si né Greqi), si dhe
natyra e tregut té punés né Greqi. Ky treg pune pérbéhet nga sektori ‘kryesor' me puné té sigurta dhe‘ligjore’
gé né shumicén e rasteve plotésohen nga veté grekét, dhe sektori ‘dytésor’ ose ‘periferik’ i punéve me status
shoqgéror té ulét dhe té pasigurta, gé shpesh plotésohen nga migrantét (Barjaba and King 2005).

3.2 Integrimi

Reagimi i grekéve ndaj emigrimit t& mé shumé se gjysém milioni shqiptarésh gé prej vitit 1990 éshté
influencuar né ményré té dukshme nga imazhe dhe konstrukte té prezantuara né media, té cilat mé pas
pérdoren nga politikanét pér té arritur géllimet e tyre politike.® Kéto fushata kané gené kryesisht negative.
Né fillim té mirépritur, shqiptarét shumé shpejt u denigruan duke ju ngjitur njé seri stereotipash shumé
negativé, shpesh té pérshkruar si njéréz ‘mashtrues, primitivé dhe té pabesé€’... 'njeréz té rrezikshém dhe
kriminelé’ (Lazaridis and Wickens1999: 648). Stigmatizimi dhe pérjashtimi social i ashpér i shqgiptaréve ka
gené influencuar para sé gjithash nga disa faktoré. Sé pari‘dukshméria’e komunitetit shqiptar pér nga ana
e numrit té tyre — shqgiptarét pérbéjné midis 65 dhe 70 pérqind té gjithé migrantéve né Greqi; grupi tjetér
gé renditet mé pas jané bullgarét me vetém 5 pérqind té totalit. Mé tej vijné faktoreé si perceptimii grekéve
té sé kaluarés sé tyre (kur ata veté ishin té varfér dhe emigranté né Ameriké apo Gjermani), ndryshimi i
rolit té Greqisé né Evropén e sotme (njékohésisht njé prej vendeve me zhvillim té ulét ekonomik brenda
BE, por vend i zhvilluar karshi fginjéve té Ballkanit) dhe sidomos marrédhéniet konfliktuale shqiptaro-
greke (qofté si rrjedhim i periudhés osmane, apo luftés sé ftohté). Mé gjithé véshtirésité qé kané hasur,
shqiptarét kané gjetur ményra pér té kaluar pengesat e shumta pérjashtuese té véna pérballé tyre, duke
arritur njé integrim dinamik dhe té admirueshém social-ekonomik. Shumica e shqgiptaréve mésojné
greqisht shpejt dhe népérmjet punés dhe marrédhénieve fginjésore né nivel individual dhe lokal, kané
arritur té krijojné marrédhénie dinamike né shoqgériné greke (Hatziprokopiou 2003; 2006). Ata gjithashtu
luajné me identitetin e pérzier ballkanik duke ndryshuar emrat dhe pagézuar fémijét e tyre né kishat greke.
Megjithaté, gjaté pérpjekjeve té tyre pér té fshehur indentitetin me géllim gé té béhen ‘té padukshém’
nga grekét dhe né kété ményré t'i shpétojné stigmatizimit, ata né té njéjtén kohé rrezikojné té humbasin
kulturén e tyre dhe’vitalitetin e gjuhés’ duke cuar né asimilimin e sé paku brezit té dyté (Gogonas 2007).

Gjaté viteve 1990 emigrimi né Greqi ishte i pérkohshém dhe pér kohé té shkurtér. Gjithashtu Greqgia pérdorej
si urékalimi pér té krijuar rezerva financiare té pérkohshme dhe pérfituar nga eksperienca pér tu vendosur
pér mé gjaté ose pérfundimisht né njé shtet tjetér té Evropés Peréndimore, né té shumtén e rasteve pérmes
udhétimit pér né Itali; késhtu qé Gregia njihej si‘celési’ dhe Italia si‘dera’ (King et al. 2003). Megjithaté, gjaté
kétyre viteve té fundit, emigrimi i shqiptaréve né Greqi éshté né proces maturimi, dhe ngritja e nivelit
social-ekonomik po shogérohen nga procesi i vendosjes dhe stabilizimit né kété vend (Gogonas 2007;
Hatziprokopiou 2003; 2006; Labrianidis and Hatziprokopiou 2005; Labrianidis et al. 2004; Pratsinakis 2005).

3.3 Rrjetet transnacionale té migrantéve

Né pérgjithési migrimi ka forcuar rrjetet familjare ekzistuese pasi kéto ishin ményra kryesore pér t'u
informuar pér mundési migrimi dhe mé pas vend i paré pér mbéshtejtje pér emigrantét e erdhur rishtas né
Greqi. Ky aspekt i dyti kish té bénte me sigurimin e njé vendi pér té fietur dhe ushgim né ditét apo javét e
para té mbérritjes né Greqi, ndihmé pér té kérkuar pér puné, njohje me njerézit etj. Por kéto rrjete nuk ishin

6. (Baldwin-Edwards dhe Apostolatou 2009; Barjaba dhe King 2005; dhe pér proceset paralele né Itali shiko King dhe Mai 2004; 2008).

gjithmoné té dobishme, pasi disa familjaré ose nuk mundeshin t'i jepnin ose thjesht nuk i dhané ndonjé
ndihmé emigrantéve té porsaerdhur. Kjo béri gé disa lidhje gé mé paré ishin té aférta té prisheshin. Nga
ana tjetér, né Shqipéri rrethi i gjeré familjar ose fqinjét dhané mbéshtetje duke u kujdesur pér té moshuarit
apo fémijét e vegjél té€ emigrantéve qé ishin I€né pas, apo dhe duke u kujdesur pér shtépité e emigrantéve
té [éna bosh. Né shkémbim kujdestarét merrnin dérgesa né para ose mall. Kur kéto ndodhnin brenda té
njéjtés familje, shérbimet dhe paraja ishin pjesé e detyrimeve reciproke midis anétaréve té familjes. Kur
pérfshiheshin fqinjét (si né rastin e pérkujdesjes pér shtépité), dhurata té vogla si pér shembull rroba u
jepeshin né shkémbim té kujdesit. Por kur theksojmé réndésiné e kétyre lidhjeve dhe rrethit familjar, nuk
duhet té harrojmé gé né disa raste né kéto familje zinte vend dhuna dhe shtypja, rebelimi dhe rezistenca,
sidomos pér graté dhe djemté e rinj. Pér shembull, né shumicén e intervistave tona me djemté e rinj
emigranté né Selanik, ose me prindérit e kétyre djemve té rinj né fshatrat pérkatés, episodi i paré i emigrimit
té kétyre té rinjve tregohej né ményré té njéjté nga té gjithé. Ata ishin larguar nga Shqipéria si adoleshenté,
pa lejen dhe dijeniné e prindérve, ose ne rastin mé té miré pa dijeniné e babait. Ata thjesht ikén nga shtepia
pasi té dyja palét e dinin miré gé prindérit (sidomos babai) nuk do t'i lejonin njé emigrim té tillé né rrethana
té pasigurta dhe me véshtirési fizike dhe psikologjike - si¢ ishin pjesa mé e madhe e kétyre udhétimeve
- né njé moshé aq té re (disa prej tyre ishin 12 apo 13 vje¢ kur u larguan). Vendimi pra ishte njé ¢éshtje
personale dhe jo familjare. Kéto pérpjekje té para ishin njé shenjé rezistence dhe revolte ndaj autoritetit
patriarkal dhe fuqisé sé pakundérshtueshme té burrit me té vjetér né familje.

Botimet mbi emigrantét shqiptaré kané vlerésuar rolin e kufizuar qé shoqatat kané ka luajtur pérgjaté
viteve, si né lidhje me integrimin e tyre né shogériné vendase ashtu dhe né lidhje me zhvillimin e
komuniteteve té prejardhjes. Padyshim, njé faktor ndikues né formimin e grupimeve ka gené sesa i freskét
(prajo historik) ka gené migrimi i periudhés pas-komuniste. Ndérkohé gé diasporat e ndryshme historike
kryesisht ne SHBA, Itali, Greqi, Australi, Stamboll, Bukuresht dhe Kairo u béné gendra té aktivitetit dhe
frymézimit kombétar, ato u pasuruan vetém me njé curril té hollé ‘gjaku té ri’ gjaté viteve té& komunizmit
— ata gé arritén ti shpétojné ‘késhtjellés’ shqiptare (Vullnetari 2007). Me pérjashtim té diasporés né SHBA,
e cila arriti té béhet ekonomikisht dhe politikisht e fugishme né até vend, komunitetet shqiptare né
vende té tjera u dobésuan dhe né disa vende si Gregia ato u asimiluan pothuajse krejtésisht. Migrimi
bashkékohor i shqgipétaréve né shtete té tjera si Mbretéria e Bashkuar, nuk pati baza té hershme dhe si
rrjedhojé nuk mund té ndértohej mbi eksperiencat dhe lidhjet e grumbulluara prej vitesh.

Pér mé tepér, faktoré té tjeré jané pérmendur nga njé numér kérkuesish shkencore né lidhje me‘dobésiné’
e shoqatave shqiptare né destinacionet mé té réndésishme si Gregia dhe Italia. Tradita e kolektivizimit té
detyruar ashtu si dhe metodat shtrénguese té spiunimit — té gjithé presupozoheshin té spiunonin mbi
njéri-tjetrin — gjaté té kaluarés jo shumé té largét komuniste kané luajtur njé rol né nivelin e mosbesimit
gé shqipétarét shfagin ndaj njéri-tjetrit dhe kundrejt organizatave vullnetare té komunitetit. Kjo éshté
e kundérta pérsa i pérket besimit t€ madh gé ata kané tek pjesétarét e familjes, besim i cili ka vazhduar
pérgjaté viteve — sidomos gjaté ‘grushtit t& hekurt’ komunist dhe gjaté trazirave dhe pasigurisé té
periudhés sé transformimit pas-komunist (Lubonja 2001, Murzaku dhe Dervishi 2003). Sidomos né
Greqi, emigrantéve i éshté dashur té pérballen me njé shkallé té larté shfrytézimi, diskriminimi dhe
margjinalizimi e cila u ka [éné shumé pak hapésira pér té zhvilluar kapitalin e tyre social mé gjeré (Gropas
dhe Triandafyllidou 2005). Fakti qé pothuaj té gjitha organizatat shqiptare né Greqi datojné prej vitit
1998 - vit kur emigrantét u legalizuan pér heré té paré — flet shumé pér kété faktor. Dhe sigurisht, ¢éshtje
té njé natyre mé praktike jané gjithashtu shumé té réndésishme si pér shembull se si orét e zgjatura té
punés sé emigrantéve i kushtézojné mundésité pér t'u takuar me njéri-tjetrin.

Megjithaté kjo po ndryshon dhe ekzistojné shenja inkurajuese té bashképunimit. Né 2008 kishte té paktén
100 organizata té emigrantéve shqiptaré né Greqi (pérveg atyre té€ emigrantéve etniké greké), 80 pérqind

7.Ngaintervista e thelluar me Znj. Dhimitra Malo, presidente e Lidhjes Pan-Helenike té Grave Emigrante. Data e intervistés: 22 Dhjetor 2007.



e té cilave jané me bazé né Athiné. Kjo reflekton né njé faré mase pérgéndrimin gjeografik té komunitetit
shqiptar, por gjithashtu edhe mundésité dhe hapésirat pér kéto lloj aktivitetesh. Pjesa mé e madhe e kétyre
organizatave jané té vogla dhe ka njé faré shtyrje né dy vitet e fundit pér ri-grupimin e tyre nén organizime
‘cadér’” Késhtu, né 2008 kishte dy njési té tilla: a) Liga e Emigrantéve Shqiptaré; dhe b) Federata e Shogatave
Shqiptare, secila prej té cilave pérbéhet nga 25 shogata emigrantésh. Megjithaté ka edhe shoqata t€ tjera gé
nuk jané anétare té kétyre grupimeve ‘cadér. Shumé organizata vuajné nga mosmarréveshje brenda tyre,
si¢ U vu re nga intervistat tona dhe biseda informale me njé numér té lidérve dhe népérmjet diskutimeve
né grup né Selanik. Kéto lidhje antagoniste vinin ose nga mosmarréveshje personale ose nga faktoré mé té
thellé ideologjiké (lexo: bindje politike). Kéto jané shembuijklasiké té aktiviteteve transnacionale, ose dérgesa
sociale me kah té kundért, domethéné politikat e vendit mémé transmetohen nga Shqipéria tek emigrantét
né Gregi. Dhe vértet, degé té tre partive kryesore politike — Partia Socialiste (PS), Partia Demokratike (PD)
dhe Lévizja Socialiste pér Integrim (LSI) — jané krijuar né Greqi, dhe shpesh jané pérdorur si mjete pér té
grumbulluar mbéshtetjen e emigrantéve gjaté fushatave elektorale né Shqipéri.

Né pesé vitet e fundit ka pasur njé rritje té numrit té€ organizatave gé e bazojné anétarésiné né qytetin,
fshatin apo krahinén e origjinés sé emigrantéve (megjithése ato mbeten ende larg shoqatave tipike
Latino-Amerikane té Qytetit té Vendlindjes).

Megjithése anétarésimiityre aktual mund té jetéiulét, pérllogaritet g€ mesatarisht rreth 200 emigranté
ndjekin secilin nga aktivitetet e tyre kulturore né Greqi. Pjesa mé e madhe e kétyre organizatave kané
njé grup thelbésor anétarésh gé kané lidhje familjare apo shogérore, dhe sidomos né organizatat
mé té médha menaxhimi éshté i dominuar nga burra né té pesédhjetat. Pérve¢ organizatave té tipit
krahinore, ka edhe grupime té tjera gqé organizohen né bazé té interesave profesionale, sidomos té
shkrimtaréve apo artistéve.

Né ndryshim nga organizata té tjera emigrantésh, ato shqiptare pothuajse gjithmoné pérgendrohen né
¢éshtje kulturore dhe té ruajtjes sé identitetit shqiptar. Duke ju druajtur humbjes sé tradités kulturore
kéto organizata fokusohen sidomos né njohjen dhe shogérimin e brezit té dyté, sidomos népérmjet
mésimit té gjuhés shqipe.

Ka pak organizata emigrantésh shqiptaré gé promovojné té drejtat civile, ligjore dhe humane té kétij
komuniteti né Greqi, dhe ka akoma edhe mé pak gé pérgendrohen né ¢éshjet e grave ose qé kané njé
shumicé grash né bordin e tyre késhillues apo drejtues. Pérgjithésisht, ekzistojné katér tipe organizatash:

+  Ato gé pérgendrohen né politikat kulturore, zakonisht me anétaré me prejardhje nga njé zoné/
krahiné e pérbashkét;

+  Ato gé pérballen me nevoja praktike té emigrantéve si¢ jané dokumentacionet, racizmi etj;

+  Ato té emigrantéve me etni greke;

« Degé té partive kryesore politike shqiptare.

Gjaté punés soné né Selanik, arritém né pérfundimin se pjesa mé e madhe e organizatave emigrante
atje ishin mbledhje elitare té shqiptaréve me nivel edukimi té larté, ndérkohé gé pjesmarrja né
masé e emigrantéve té tjeré shqiptaré éshté shumé e vogél. Kéta té fundit mblidhen kryesisht pér
koncerte té organizuara nga grupe té ndryshme artistésh shqiptare té cilét udhétojné pér té argétuar
bashkéatdhetarét e tyre né Greqi; ose né mbledhje festive me rastin e dités kombétare shqiptare dhe
ngjarje té tilla té ngjashme. Megjithaté, hapésira socio-politike transnacionale jané duke u krijuar,
ndérkohé qé pérshkrime té ‘atdheut’ tregohen dhe riprodhohen, né té njéjtén kohé qé dérgesat sociale
rrjedhin né kahun e kundért (Gropas dhe Triandafyllidou 2005; Maroukis 2005a).

8. Shogatat e Vendlindjes jané organizata emigrantésh né vendet ku ata emigrojné gé mundésojné mbajtjen e lidhjeve me krahinat
apo fshatrat/qytetet e prejardhjes dhe japin mbéshtetje ekonomike pér to.

FAMILJET MIGRANTE
SHQIPTARE

Duke gené se emigrimi ishte pothuajse zero gjaté dekadave té regjimit komunist, Shqipéria éshté njé
nga vendet e pakta ku ne mund té analizojmé sa mé qgart€, pasojat e I€éna nga emigrimi né popullatén
vendase si dhe zhvillimet e tyre social-ekonomik. Duke pasur parasysh faktin se Shqipéria ishte njé
shogéri patriarkale dhe konservatore deri né vitet 1990, llojet e njésive familjare né zonat rurale nuk
shfagén shumé ndryshime. Lloji mé i pérhapur i njésive familjare ishte familja me shumé breza, ku
prindérit e moshuar jetonin sé bashku me té paktén njérin nga djemté e martuar, gruan dhe fémijét e tij,
si dhe me vajzat apo djemté e pamartuar, nése kishin akoma té tillé. Véshtirésité ekonomike, kufizimet
mbi lévizjet brenda vendit si dhe véshtirésité né dhénien e lejes pér ndértime gjaté periudhés komuniste,
sillnin si rezultat pamundésiné pér djemté e martuar té largoheshin nga shtépia e prindérve, duke krijuar
njé familje akoma edhe mé té madhe. Njé lloj tjetér shumé i zakonshém i cili promovohej nga partia-
pushtet, ishte familja bérthamé, e pérbéré nga prindérit dhe fémijét e tyre. Familjet e kryesuara nga
graté ishin zakonisht ato kur burri vdiste. Nése cifti ishte né moshé té re, gruaja zakonisht do martohe;j
pérséri dhe do shkonte tek familja e burrit, ndérsa fémijét do rriteshin nga gjyshi dhe gjyshja nga babai.
Divorcet nuk shiheshin me sy té miré dhe numri i tyre ishte i ulét. Nése ndodhte njé gjé e tillg, gjithmoné
béheshin pérpjekje nga familja pér té organizuar njé martesé tjetér.

4.1 Tipopologjia e familjeve marrése dhe dérguese té remitancave

Tipologjia e pérbérjes sé njésive familjare emigrante né vendin e origjinés ndryshon nga familja né
familje, né varési té mundésisé pér punésim jashté vendit dhe marrjes sé lejes sé punésimit. Shpesh ato
reflektojné pérbérjen tradicionale té strukturave familjare té zgjeruara, si dhe pérgjegjésité kulturore té
emigrantéve sipas gjinisé dhe moshés sé tyre. Né familjet shqiptare burri éshté né té shumtén e rasteve
kryefamiljari. Nése ai vdes, kété rol e merr e veja. Megjithaté, né disa familje, sidomos kur prindérit jané né
moshé té thyer dhe gjendje jo té miré shéndetsore, titullii kryefamiljarit mund té jeté thjesht njé formalitet
pér té treguar respekt. Por né fakt né praktiké, njé pjesétar tjetér i familjes i merr pérsipér detyrat dhe
pérgjegjésité e kryefamiljarit. Ky mund té jeté djali mé i madh ose né mungesé té tij gruaja e tij.

Format e méposhtme té strukturés familjare u identifikuan né kampionin toné té njésive familjare
marrése té dérgesave né zonat rurale té Shqipérisé jug-lindore:

Njési ekonomike familjare té kryesuara nga graté

Tipi 1. Kéto jané faktikisht familje té drejtuara nga graté, sepse brenda familjes qé pérfshin edhe
burrin, ky i fundit vazhdon té jeté kryefamiljari. Kéto gra jetojné me fémijét e tyre né fshatra, ndérsa
burrat e tyre punojné dhe jetojné né Greqi, duke u kthyer né shtépi pér vizité disa heré né vit. Né kéto
rrethana, familja synon pér tu ribashkuar né Greqi ose né Shqipéri. Né rastet kur burri ka njé puné té



gendrueshme né Greqi dhe ka leje géndrimi dhe punésimi té rrequllt dhe paguhet miré, mundésia mé
Kéto tipe strukturash ishin mé dominueset tek njésité familjare marrése té kryesuara nga graté.

Tipi 2. Né ngjashméri me llojin e mésipérm, ky lloj pérshkruan njé situaté ku gruaja merr rolin e
kryefamiljares vetém pérkohésisht. Kéto jané rastet kur burri punon né Greqi puné sezonale, deri né
gjashté muaj né vit, dhe pjesén tjetér té vitit jeton me familjen e tij né fshat.

Tipi 3. Kéto jané rastet kur gruaja éshté e ve. Ajo mund té jetojé:

. Vvetém;

+ me nipat dhe mbesat, dmth fémijét e djalit, dhe ndonjéheré té vajzés té cilét jetojné dhe punojné
jashté shtetit (né pérgjithési né Greqi);

+ me nipat dhe mbesat, dmth fémijét e djalit, dhe ndonjéheré té vajzés, né rastet kur néna ose babai
i tyre ka vdekur dhe prindi tjetér &shté martuar pérséri dhe jeton me familjen e tij té re — zakonisht
kéta fémijé nuk pranohen lehté kur e veja/i veu martohet me njé beqar/beqare;

+ me gruan dhe fémijét e djalit/djemve kur kéta té fundit punojné né Greqi.

Pérbérja familiare mund té pérfshijé edhe vajza dhe djem té pamartuar ose vajza té divorcuara. Kéto
té veja néna emigrantésh mund té kené edhe djem dhe vajza té tjeré té€ martuar té cilét jetojné né té
njéjtin fshat, apo dhe né fshatra e qytete té tjera né Shqipéri, té cilét vijné pér vizité ose e ndihmojné
kur éshté e nevojshme, por jetojné né njési familjare mé vete.

Njési ekonomike familjare té kryesuara nga burrat

Tipi 1. Njésité ekonomike familjare mé tipike jané té pérbéra nga shumé breza ku prindér (t&€ moshuar)
jetojné me fémijét dhe nipérit/mbesat e tyre dhe ku ka té paktén njé djalé emigrant qé jeton né Greqi
dhe dérgon remitanca.

Tipi 2. T€ ve té moshuar ose ¢ifte pensionistésh qé jetojné vetém. Té gjithé fémijét e tyre kané emigruar
né Greqi (ose shtete te tjera) dhe jetojné atje sé bashku me bashkéshortét dhe fémijét e tyre, shpesh
né njési ekonomike familjare té ndara. Kéta prindér mund té jetojné ‘zyrtarisht’ vetém, dhe né praktiké
jané ‘pérgjegjésia’ e djalit mé té vogél dhe gruas sé tij pér t'u pérkujdesur pér ta. Megjithaté, né disa
raste ata marrin dérgesa nga té gjithé djemté (dhe ndonjéheré vajzat) né formé ‘dhuratash’apo ‘vetém
pér kafe, ndérkohé gé djali i vogél mund té jeté dérguesi kryesor i remitancave.

Né varési té€ moshés dhe shéndetit, shqiptarét mé té moshuar gé mbeten né vendlindje vazhdojné té
merren me bujgési ‘sa pér veten e tyre’ Ndonjéheré ata mund t'ia japin tokén e tyre bujgésore me gera
familjeve té tjera né fshat. Pra té ardhurat e tyre pérbéhen nga njé pérzierje e pensioneve té plegérisé (té
pakta), disa prodhime bujgésore qé i prodhojné veté ose té ardhura nga geraja e tokés, si dhe dérgesa nga
fémijet e tyre. Disa prej tyre mund té kené jetuar né Greqgi me familjen e (zakonisht) djalit té tyre, dhe né
disa raste bashkéshorti mund té keté gené veté emigranté né fillim té viteve 1990, duke punuar me javé
apo muaj pa dokumenta né Greqi vajtje-ardhje. Té moshuarit mund dhe té jené kujdesur pér fémijét e
vegjél (nipérit e mbesat) té fémijéve té tyre emigranté né ményré gé té mbéshtesin projektin e emigrimit
me géllim gé burri dhe gruaja emigrante t€ mund té punonin gé té dy dhe té kursenin disa nga té ardhurat.

Tipi 3. Né raste shumé té rralla éshté gruaja ajo qé ka emigruar ndérsa burri jeton né Shqipéri,
ndonjéheré sé bashku me fémijét. Ne hasém té paktén dy raste té tilla, njé prej té cilave ishte njé
familje e pérzier egjiptiane dhe myslimane shqiptare. Né kété familje gruaja punonte né Greqi dhe
bashkéshorti bashké me dy femijét adoleshenté jetonin né fshat. Né rastin tjetér gruaja ishte punétore
sezonale né bujgési né Greqi, ndérsa bashkéshorti menaxhonte fermén e blegtorisé né Shqipéri.

Njési familjare té kryesuara nga fémijét

Tipologji e njésisé ekonomike familjare: cift pensionistésh né fshat, djemté né Athiné

Ja njé shembull tipik i njé njésie ekonomike familjare ku vetém prindérit e moshuar mbetén né
fshat. Nexhi (63) dhe Bedriu (68) jetojné vetém né Pojan. Ata kané tre djem gé jané té martuar
dhe jetojné me familjet e tyre né shtépi té ndara né kryeqytetin grek, Athiné. Té ardhurat e tyre
pérbéhen nga pensioni mujor i plegérisé - 15,000 lek/muaj, geraja qé marrin nga toka bujgésore
dhe disa dérgesa gé ua sjellin fémijét — rreth 100 euro dy heré né vit kur ata vijné pér vizité. Djemté,
té cilét jané né té 30-at dhe 40-at, jetojné né Greqi pér rreth 15 vjet. Ata jané té martuar dhe fémijét
e tyre jané té gjithé né shkolla né Greqi — nipérit dhe mbesat jané midis moshés 2 dhe 12 vjeg.
Dy djemté mé té médhenj kané bleré shtépité e tyre né Athiné. Kjo éshté njé shenjé stabilizimi
dhe vendosje té pérhershme né vendin prités. Nga ana tjetér, ata gjithashtu kané bleré edhe
apartamente apo truall-toké né Tirané. Kjo konfirmon gé edhe pse jané vendosur né Greqi, ata
nuk i kané ndérpreré lidhjet me vendin e prejardhjes. Ky investim i dérgesave né prona éshté njé
masé pér sigurim shoqéror pér veten e tyre kur té jené t€ moshuar, por edhe si rezultat i statusit té
tyre té pasigurt (si shumica e emigrantéve) né Greqi. Pra, djemté dhe familjet e tyre kané né plan
té jetojné né Greqi né té ardhmen, sidomos sepse fémijét e tyre jané né shkollé atje. Ata vijné pér
vizité tek prindérit e moshuar né fshat njé apo dy heré né vit, kohé gjaté té cilés ata sjellin disa para
dhe dérgesa té tjera materiale si rroba, ilage etj. Prindérit e moshuar jetuan né Greqi pér dy vjet,
por u kthyen né fshatin e tyre sepse jeta né kryeqytetin grek iu duk e véshtiré pér moshén e tyre.
Gjuhén nuk e flisnin, edhe pse arritén gé té mésonin si té udhétonin me transportin publik dhe té
|éviznin brenda qytetit. Mé shumé u mérzit bashkéshorti pasi nuk kishte puné aty. Gjyshja, nga ana
tjetér, ishte e lumtur sepse kujdesej pér té vegjélit si dhe pér punét e shtépisé.

Kéto tipe familjesh jané shumé té rralla dhe hasen mé shpesh né komunitetin egjiptian dhe rrom, dhe
jané té pérkohshme. Né raste té tilla té€ dy prindérit e njé familje bérthamé emigrojné pér té punuar né
Greqi pér disa javé ose deri né tre muaj dhe fémijét lihen vetém. Zakonisht, djali apo vajza adoleshente
I& shkollén pér tu kujdesur pér motrat dhe véllezérit mé té vegjél si dhe pér ekonomike familjare.
Ata marrin dérgesa gjaté kohés qé prindérit jané larg dhe ndonjehere gjyshérit i japin késhilla pér
ményrén se si t'i shpenzojné paraté. N.q.s. nuk kané gjyshér atéheré i késhillojné té aférm té tjeré, por
té cilét jetojné vecas.

Né Selanik, Greqi, tipet e shtépive ishin si mé poshté:

Njési ekonomike familjare té kryesuara nga burrat

Tipi 1. Kjo ishte familja tipike bérthamé dhe ndonjéheré e zgjeruar e pérbéré nga prindérit emigranté,
fémijét dhe né disa raste gjyshérit. Mashkulli mé i vjetér né familje ishte kryefamiljari formal dhe
né shumicén e rasteve edhe né praktiké, megjithése ai mund té mos kontribuonte shumicén e té

ardhurave né familje.

Tipi 2. Familja bérthamé me prindérit dhe fémijét e vegjél, sé cilés i bashkangjitet njé i aférm emigrant,
zakonisht véllai i bashkéshortit.



Tipi 3. Djem té rinj beqaré gé jetojné vetém, ose burra té& martuar por gé jané Greqi pa familjet e tyre,
dhe jetojné né njé shtépi me djem té tjeré beqaré gé i kané shoké apo té aférm. Té dhénat statistikore
nga regjistrimi i popullsisé né Greqi né vitin 2001 konfirmojné kéto tipologji. Sipas kétij regjistrimi
65 pérqgind e njésive ekonomike familjare té migrantéve shqiptaré kishin formén e njé familje ‘té
zakonshme], dmth. ¢ifte me fémijé apo cifte pa fémijé; vetém 14 pérgind jetonin né shtépi me shumé
anétaré gé nuk kishin lidhje farefisnore me njéri-tjetrin (Baldwin-Edwards dhe Kolios 2008: 12-13).

Té dhénat statistikore tipet e njésive familjare té hasura né vendin prités reflektojné tipologjiné e
migrimit shqgiptar né Greqi, qé si¢c e theksuam mé herét ka gené kryesuar nga meshkujt. Pér kété
studim nuk intervistuam asnjé familje migrante me graté si kryefamiljare, pavarésisht se shumé pre;j
té intervistuaréve tané theksuar natyrén egalitare gjinore té vendimarrjes né familjet e tyre. Njé
pérjashtim ishte njé njési familjare me kryefamiljare grua e pérbéré nga dy motra — té dyja me arsim té
larté — dhe njé vélla mé i vogél gé jetonin né Selanik. Né njé ményré té pazakonté, motra mé e madhe
kishte gené e para gé kishte emigruar dhe mé pas kishte shérbyer si piké mbéshtetje pér té térhequr
motrén dhe véllain té cilét shkuan né Greqi sipas késaj renditje.

4.2 Ndryshimet né tipologji si pasojé e migrimit

Pjesa mé e madhe e ndryshimeve té tipologjive té prezantuara mé lart shfagen né Greqi. Ky éshté
njé ndryshim kohor si dhe socio-ekonomik. Né fillimin e viteve 1990, migrimi i shqgiptaréve ishte i
dominuar nga meshkujt té cilét jetonin sé bashku né Greqi. Kushtet e jetesés ishin shpesh té pasigurta
dhe ata jetonin té gjithé té dyndur né dhoma té ndértesave gati té pabanueshme, né lagje té vafra
me infrastrukturé té varfér (shiko pér shembull tek losifides and King 1998). Né zonat rurale té Greqisé
ata jetonin népér stalla, ose népér kasolle né fusha. Pas legalizimit, kohé kur dhe pjestarét e tjeré té
familjes (zakonisht graté dhe femijét) erdhén né Greqi, ata mundén té vendosen né banesa me kushte
mé té mira jetese. Kjo u shogérua me — dhe u mundésua nga — vazhdimési né statusin e rregullt, puné
mé té sigurta dhe qé paguheshin mé miré, gradualisht njohja mé e miré e gjuhés, por gjithashtu edhe
ndryshimit té géndrimit té shoqérisé greke ndaj emigrantéve. Shpesh, familja bérthamé strehonte
njéherésh disa té aférm té tjeré - meshkuj — té familjes (véllezér, kushérinj) si dhe miq. E vetmja grua
né familje do té gatuante dhe pastronte ndérkohé qé burrat shkonin té bénin puné té rénda fizike.
Deri né njé faré mase kjo ndodh edhe sot, por mund té keté vetém njé ose dy té aférm gé jetojné me
ciftin dhe fémijét e tyre. Heré-heré, dy ose mé shumé vellezér (ose motra né raste mé té rralla) jetonin
sé bashku me bashkéshortet dhe fémijét e tyre né njé shtépi né ményré gé té ulnin shpenzimet dhe té
kursenin para, me té cilat mé voné té merrnin banesén e tyre mé vete.

4.3 Familje migrantésh prej shumé brezash: gjyshet

Né rastin e migrimit shqiptar né Greqi, gjyshérit dhe sidomos gjyshet, luajné njé rol té réndésishém né
projektin e migrimit. PErgjaté viteve té migrimit, dhe pas legalizimit dhe bashkimit familjar, familja mé
tipike né Greqi pérbéhet nga burri, gruaja, dhe fémijét e tyre té vegjél ose adoleshenté. Ndonjéheré,
prindérit e moshuar i bashkohen pér disa muaj ose njé apo dy vjet, né varési t€ mundésisé pér té
marré viza ose leje géndrimi. Né kéto raste gjyshja kujdeset pér fémijét e vegjél dhe shtépiné ndérsa
gjyshi mund té gjejé njé puné si roje né njé objekt ndértimi. Kjo i mundéson ciftit qé té béjné puné té
paguar dhe gjithashtu ndihmon né ruajtjen e unitetit midis brezave brenda né familje. Pérkujdesja pér
fémijét e familjeve migrante i vendos kéto ‘gjyshe migrante’ (cf. King dhe Vullnetari 2006) né gendér
té sé ashtuquajturit ‘zinxhir i pérkujdesjes globale/rajonale’ (pér mé shumé né lidhje me zinxhirin e
pérkujdesjes globale referohuni tek Ehrenreich dhe Hoschschild, 2003; dhe Hochschild 2001; dhe mbi
situatén shqiptare Vullnetari dhe King, 2008). Pjesa mé e madhe e grave migrante né Greqi (dhe Itali)

pérkujdesen pér familje vendase greke, ndérkohé gé ato veté kané nevojé pér pérkujdesje pér fémijét
e tyre gjaté orarit té punés. Kjo mundésohet nga gra té tjera migrante shqiptare - shpesh gjyshe né
té pesédhjetat ose té gjashtédhjetat - té cilat pérkujdesen edhe pér punét e shtépisé. PEr mé tepér,
gjyshérit jané shpesh e vetmja lidhje gé fémijét e emigrantéve mund té kené me kulturén e vendit
dhe popullit nga vijné (shiko Gogonas 2007). Ky proces zhvillohet nén normat tradicionale shqiptare,
pasi jané zakonisht prindérit e djalit emigrant gé shkojné té jetojné me ciftin migrues. Pas martesés
vajzat béhen pjesé e njésisé familjare té burrit dhe pérgjegjésité e saj (pérkujdesja) jané tanimé
kundrejt vjehrrit dhe vjehrrés. Sidoqofté, zinxhiri i pérkujdesjes mund té thyhet dhe pérkujdesja vjen
duke shteruar pér disa prindér té vjetér rreth té shtatédhjetave apo mé lart, gé zakonisht mbeten né
Shqipéri, dhe qé mund té kené nevojé pér pérkujdesje veté. Né Shqipéri kujdesi pér té moshuarit nga
shteti ose nga institucione té tjera private éshté shumé i kufizuar dhe i pamjaftueshém, sidomos né
zonat rurale. Familjet tradicionalisht jané pérkujdesur veté pér té moshuarit, fémijét apo shéndetligét
e tyre. Por duke gené se djemté e nuset kané emigruar — sidomos jashté — shumé prindér t& moshuar
po e gjejné veten té ‘braktisur’ (King dhe Vullnetari 2006).

Dy faktoré kryesoré duhen theksur né lidhje me organizimin social té pérkujdesjes. Sé pari, ekonomia
e migrimit pér puné: pérkujdesja pér t& moshuar apo fémijé jashté vendit sjell mé shumé té ardhura
financiare sesa pérkujdesja pér vjehrrin dhe vjehrrén - ky i fundit éshté njé detyrim moral qé shpesh
nuk prodhon té ardhura (Vullnetari dhe King, 2008). Pér me tepér, disa familje llogaritin gé kostoja e
jetesés pér té gjithé familjen né Greqi mund té jeté mé e larté sesa té ardhurat, sidomos nése gruaja
emigrante nuk mund té gjejé njé puné gé paguhet miré. Késhtugé mund té jeté ekonomikisht mé e
leverdisshme pér prindérit e moshuar té qéndrojné né Shqipéri, ku kostoja e jetesés é&shté shumé mé
e ulét dhe ku 100 apo 200 euro mund té€ mbulojné shumé mé tepér shpenzime. Sé dyti, aspekti social
éshté thelbésor: familjet nuk jané gjithmoné né harmoni dhe té lumtura. Konfliktet midis vjehrrave
dhe nuseve kané ekzistuar gjithmoné né familjet shqiptare. Njé pjesé e leverdisé nga emigracioni pér
graté e reja shqiptare konsiderohet edhe ‘clirimi’ nga zénkat e vazhdueshme dhe banale me vjehrrat
(referohu tek King dhe Vullnetari 2009). Strategjité e ndryshme gé adoptohen - pérkujdesje nga larg,
‘gjyshe migrante’ ose kryerja e rolit gjyshéror né ményré transnacionale (pra duke u pérkujdesur pér té
vegjélit sa né vendin e prejardhjes dhe né até té pritjes) - jané pérgjigje origjinale ndaj transformimeve
komplekse socio-ekonomike qé ndodhin né Shqipéri dhe né komunitetin e emigrantéve jashté vendit.

Gjyshe Kadria

Kadrija éshté né té 70-at dhe jeton vetém né fshat. Té dy djemté e saj jetojné me familjet e tyre ne
Greqi. E ardhura e saj kryesore éshté njé pension i ulét plegérie prej 5,000 lek/muaj, gé plotésohet
nga dérgesat qé djemté e saj sjellin me vete kur vijné pér vizité. Kjo éshté rreth 100 euro tre heré
né vit. Disa té aférm qé jetojné né Australi i dérgojné ilace heré pas here dhe nja dy heré i kané
dérguar para‘sa pér njé kafe’ Té dy djemté kane bleré njé truall ndértimi né Tirané dhe kané né plan
té ndértojné njé pallat, njé pjesé pér té shitur dhe pjesén tjetér pér té siguruar njé bazé pér vete aty.
Para disa vitesh Kadrija shkoi té jetonte me djalin e madh dhe familjen e tij né Greqi, por u kthye né
fshat pas dy vitesh kryesisht si pasojé e zénkave té vazhdueshme me nusen.



4.4 Ruajtja e unitetit né familjet transnacionale

Familjet si né Shqipéri dhe Greqi i ruajné lidhjet transnacionale me njéra-tjetrén né ményra té ndryshme.
Sé pari, béjné telefonata té shpeshta té paktén njé heré né javé. Pér shembull, pjesa mé e madhe e
familjeve gé morrén pjesé né studim né fshatrat né Shqipéri — mé shumé se 90 pérgind né anketimin
toné - kané telefona celularé, dhe njé e treta kané linjé telefonike fikse. S€ dyti, jané vizitat e emigratéve
tek familjet e tyre né Shqipéri. Pér arsye té véshtirésive né marrjen e vizave, vizitat né kahun e kundért
jané mé té rralla. Emigrantét vizitojné familjet e tyre né pérgjithési tre heré né vit: gjaté Pashkéve
Ortodokse greke (mars ose prill), gjaté pushimeve verore greke (gusht-shtator), dhe pér Krishtlindje dhe
Vitin e Ri (dhjetor-janar). Ata gé jetojné mé larg si pér shembull né Athiné apo né ishujt e largét greké
mund té vijné pér vizité edhe mé rrallé. Nga ana tjetér ata gé jetojné mé afér, sidomos rreth zonave
kufitare dhe deri né Selanik mund té vizitojné me shpesh. Disa emigranté g€ jetojné né Selanik béjné
vizita mujore dhe efektivisht jetojné midis dy shteteve. Vizita té tjera ndodhin pér raste té vecanta feste si
pér shembull dasma, varrime, lindje, ose né raste sémundje apo vdekje té njé pjestari/e té familjes. Pjesa
mé e madhe e dérgesave qofté para apo sende sillen né Shqipéri gjaté kétyre vizitave, sepse dérgesat e
sjella dorazi jané njé ményré mé ekonomike dhe e besueshme transportimi.

Rregullat e migracionit grek kushtézojné vizitat e béra nga emigrantét dhe familjet e tyre midis
Greqisé dhe Shqipérisé. Problemi mé i madh zakonisht éshté pajisja me leje té vlefshme géndrimi, pasi
rinovimi i lejeve té emigrantéve nga pala greke mund té zgjasi deri né dy vjet. Kjo pengesé burokratike
i ndan emigrantét nga familjet e tyre. Pra éshté e zakonshme pér emigrantét qé té€ mungojné né raste
té vecanta né Shqipéri si¢ jané pér shembull varrimet e té aférmve té tyre.

Ményra e treté pér té mbajtur marrédhénie transnacionale jané vizitat e té aférmve emigranté dhe
miqve, té cilét vizitojné prindérit e té tjeréve té cilét nuk munden apo thjesht nuk vizitojné. Kéta té
fundit transportojné para, sende dhe emocione e ndjenja midis dy anéve té familjes. Ka njé rritje té
pérdorimit té internetit dhe e-mailit midis familjaréve/miqve né Shqipéri dhe emigrantéve né Greqi
dhe brenda komunitetit transnacional (ose diasporés né vende té ndryshme). Kéto kanale komunikimi
pérdoren mé pak pér té kontaktuar té aférm né zonat rurale té prejardhjes. Kjo ndodh pjesérisht sepse
lidhjet e internetit né zonat rurale té Shqipérisé jané té pakta — asnjé nga té intervistuarit tané nuk
kishte linjé interneti né shtépi, disa edhe nuk e dinin ¢faré ishte kjo — dhe nga nivelet e uléta té aftésive
té pérdorimit té kompjuterit nga familjet rurale.

DERGESAT

Dérgesat kané gené shumé té réndésishme pér familjet shqiptare né 18 vitet e fundit. Ndérkohé qé progeset
socio-ekonomike dhe politike nxitén lévizjen e shtetasve né vendet e tjera, dérgesat luajtén rol kryesor né
pérmirésimin e jetesés sé shumé familjeve, dhe kontribuan gjithashtu né ekonominé e vendit. Emigrimi
bashkékohor nuk éshté shumé i hershém, e megjithaté ndryshime po vihen re né ményrén se si po dérgohen,
pérdoren dhe menaxhohen dérgesat né Shqipéri. Né rastin e Greqisé, legalizimi mundésoi bashkimin familjar
dhe ndérkohé emigranté té tjeré u martuan dhe krijuan familjet né Greqi. Né raste té tilla dérgesat drejt
Shqipérisé u zvogéluan, pasi tashmé vetém prindérit e moshuar kané mbetur né fshat. Nga ana tjetér dérgesa
té llojeve té tjera jané rritur. Zgjatja e kohégéndrimit né Greqi ka lejuar grumbullimin e njé niveli mé té larté
kapitali financiar, gjé qé lejon mé shumé para ménjané pér investime, njé pjesé e konsiderueshme e té cilit
dérgohet né Shqipéri. Ndryshime té tjera kané té béjné me kanalet e dérgesave gé éshté e dukshme né rritjen
e pérdorimit té kanaleve formale si¢ jane bankat. Megjithaté kjo nuk ka sjellé ulje t& pérdorimit té kanaleve
informale si pér shembull duke i sjellé veté gjaté vizitave apo népérmjet shogérisé e miqve.

5.1 Sasia dhe shpeshtésia e dérgesave

Anketimi yné tregoi se shumat e dérgesave g€ vijné ¢do vit nga Gregia né familjet rurale té€ Shqipérisé
vazhdon té jeté e konsiderueshme. Sipas pérllogaritjeve tona shuma totale e remitancave gé dérgohet
¢do vit né Shqipéri tek personat gé ne anketuam arrin gati 1 milion euro, me njé mesatare prej mé shumé
se 2,600 euro pér njési familjare marrése.

Pak mé shumé se gjysma e té anketuarve merrnin dérgesa ¢do tre apo gjashté muaj. Ky éshté njé trend i
garté i dérgesave po ta krahasojmé edhe me kohét kur emigrantét vizitojné anétarét e familjeve té tyre né
Shqipéri — zakonisht tre heré né vit. Kétu pérfshihet dhe néngrupi i emigrantéve sezonalé té cilét punojné
né Greqi deri né gjashté muaj né vit; shumica e tyre i sjellin dérgesat kur kthehen né shtépi né fund té
sezonit té punés. Grupi tjetér mé i réndésishém éshté ai i emigrantéve gé nisin dérgesat njé heré né vit.
Ky trend mund té reflektojé maturimin e emigracionit shqiptar né Greqi, ku emigrantét dhe familjet e tyre
jané vendosur né Greqi dhe vetém prindérit e tyre té moshuar mbeten né fshat - si rrjedhojé vizitat jané
mé té rralla dhe dérgesat mé té pakta. Pérve¢ késaj shpeshtésie, 10 pérqind e familjaréve raportuan se
marrin dérgesa si dhe kur té nevojiten nga familja né Shqipéri.

Megjithése té anketuarit jané kategorizuar né kété ményré, trendi i dérgesave né fakt éshté mé kompleks
se kaq dhe frekuenca e tyre varion nga muaji né muaj dhe nga viti né vit. Rregullsia e nisjes sé dérgesave
varet gjithashtu edhe nga té ardhurat e emigrantéve dhe kostoja e tyre e jetesés, si dhe ndonjé shpenzim
i paparashikuar. Pér shembull, gjaté muajve kur emigrantéve i duhet té paguajné faturat tre mujore ata
mund té mos dérgojné asgjé. Dérgesat mund té ndikohen edhe kur emigrantéve i duhet té paguajné
tarifat e larta pér marrjen e lejeve té géndrimit apo punés, té cilat prekin ndjeshém ekonominé e tyre.



Statistikat e raportuara sipas kategorisé se njésive familjare ku dérgesat administrohen nga bashkéshortja e
migrantit dhe ato ku njé anétar tjetér i familjes e kryen kété rol, tregojné se té parat marrin dérgesa mé shpesh
se tipet e tjera té njésive familjare. Megjithése bashkéshortet marrin shumicén e parave ¢do tre apo gjashté
muaj né ményré té ngjashme me tipet e tjera té njésive familjare, né ndryshim prej kétyre té fundit pjesa e
dérgesave gé nisen tek graté ¢cdo muaj apo dy heré né muaj éshté dy heré mé e larté se pér grupet e tjera.

Tabela 1. Shpeshtésia dhe administratorét/et e dérgesave
Tabulim i krygézuar i shpeshtésisé sé dérgesave dhe nése bashkéshortja éshté admistratorja e dérgesave

apo jo, me testin Chi2 pér pavarésiné midis rreshtave dhe kollonave.
Pearson chi2(6)=26.05 Pr=0.000.

2 1 3
Dy heré né muaj (2.0%) (0.4%) (0.8%)
e I I . 1 3 1 4 27
Njé heré né muaj (13.0%) (5.6%) (7.7%)
‘ 12 19 31
Cdo dy muaj (12.0%) (7.6%) (8.8%)
__ 61 133 194
Cdo 3 deri né 6 muaj (61.0%) (53.2%) (55.4%)
.ae . . . 3 55 58
Njé heré né vit (3.0%) (22.0%) (16.5%)
ME rrallé se njé heré né vit (O.g%) (o_é%) (0_5%)
: 9 26 35
Sipas nevojés sé familjes (9.0%) (10.4%) (10.0%)
100 250 350
L Total (100.0%) (100.0%) (100.0%)

Burim: anketa me pyetésoré n=350

Ashtu si edhe shpeshtésia, shumat e dérguara nuk jané gjithmoné té njéjta dhe ndryshojné pér njési
familjare dhe sigurisht edhe me kalimin e kohés. Ato varen nga shumeé faktoré duke pérfshiré statusin civil,
dmth. nése emigrant/ja éshté beqar/e apo i/e martuar e me fémijé; nése e ka familjen me vete né Greqj;
nga statusi i tyre me dokumenta té rregullta apo jo né shtetin prités, gjé gé i jep mé shumé siguri pune
dhe jetese; nga lloji i punés gé bén emigrant/ja dhe té ardhurat qé ka familja migrante; dhe po ashtu nga
orientimi i familjes pér té& ardhmen e tyre drejt Shqipérisé apo Greqisé.

Tabela 2. Shpérndarja e shpeshtésisé sé kategorive té dérgesave vjetore

Shuma vjetore té dérgesave

(né Euro) Pérgindja Akumuluese
less than 1,000 66 18.9 18.9
1,000- 2,000 139 39.7 58.6
2,001-4,000 76 21.7 80.3
4,001-6,000 44 12.6 92.9
6,001-8,000 19 5.4 98.3

8,001 or more 6 1.7 100.00

Burim: anketa me pyetésoré n=350

Tabela 3. Shumat vjetore té dérgesave
Statistika pérshkruese pér sasiné vjetore té dérgesave (mesatarja, devijimi standart, minimumi and maksimumi) — i téré

grupi dhe sipas administratorit/es sé dérgesave. Shumat jané né Euro.

| gjithé grupi 2,595.8 | 2,144.2 12,000

Administratore e dérgesave &shté gruaja 100 [3,151.5 | 1,973.6 250 9,000

Administrator i dérgesave éshté babai 143 12,5184 | 2,115.9 150 10,000

Administratore e dérgesave éshté néna 98 |2,226.0 | 2,325.1 50 12,000

Administrator/e i/e dérgesave éshté ‘pjestar/e 9 | 16778 | 8682 800 3,500
\_ tjetér i/e njésisé familjare’ )

Burim: anketa me pyetésoré n=350
‘Vetém pér kafe’

Gjaté procesit té intervistimit, koncepti i ‘parave pér kafe' u prezantua nga té intervistuarit/at si népér
fshatrat shqiptare ashtu dhe né Selanik, Greqi. Kjo frazé pérshkruan njé nga dy format mé té pérhapura
pér nisjen e dérgesave tek pjestarét e familjeve né Shqipéri (té tjerat njihen si‘rroga’apo‘pensione’).'Paraté
pér kafe’ jané shuma té vogla — shpesh 20 ose 50 euro - té cilat dérgohen si dhurata dhe jo né intervale
té rregullta. Paraté rrallé pérdoren pér té bleré vetém 'kafe, por mund té mbulojné njé numér nevojash té
marrésit/ses. Shpesh kjo &shté ményra mé e pérdorur e dérgesave nga bijat tek prindérit e tyre, sepse bijat
nuk konsiderohen té kené pérgjegjési pér pérkujdesjen dhe gjéndjen financiare té prindérve - zakonisht
kéto jané detyrat e djalit mé té vogél dhe nuses sé tij. ‘Paraté pér kafe’ mund té dérgohen edhe nga té
tjeré si djemté mé té médhenj dhe graté e tyre te cilét duan t'i japin prindérve njé dhuraté té vogél heré
pas here. Mé rrallé, disa ‘para pér kafe’ mund ti dérgohen edhe motrave dhe véllezérve ose té aférmve té
tjeré si shenjé dashurie dhe pérkujdesje. Aspektet sociale dhe kulturore té kétyre dérgesave reflektojné
réndésiné e familjes né kontekstin shqiptar, pavarésisht distancés gé éshté krijuar népérmjet migrimit.
Mesazhi gé jepet ndérmjet kétyre dhuratave éshté gé anétarét e familjeve por edhe miqté vazhdojné té
vlerésohen dhe té jené né mendjen e té aférmve gé punojné jashté.

5.2 Kanalet e transmetimit

Rrugét kryesore népérmjet té cilave emigrantét shqiptaré siguronin ardhjen e dérgesave né shtépi né
vitet e para té 1990 ishin: personalisht (duke i sjellé veté), pérmes té aférmve dhe shoqérisé, ose duke
paguar njé shofer taksie. Té paktén katér ishin arsyet pér kété: e para, shumica e migrantéve né até kohé
nuk kishin dokumenta té rregullta dhe pérdorimi i kanaleve formale si bankat ishte jo vetém i pamundur,
por edhe mijaft i rrezikshém. Sé dyti, kanalet formale té dérgimit ishin té kufizuara, burokratike dhe jo
shumé té hapura pér emigrantét. Sé treti, aférsia gjeografike e dy vendeve bénte qé sjellja e parave dorazi
gjaté vizitave ishte e mundshme, dhe madje e déshirueshme. Sé katérti, emigrantét shpesh punonin me
sezone né Greqi vetém pér pak muaj, dhe preferonin té sillnin paraté me vete kur ktheheshin. Megjithaté,
kéto metoda, vecanérisht dy té parat, kishin rrezige té pérfshira né to.

Gjaté viteve té para té 1990, dhe pérséri né 1997-1999 Shqipéria u pérfshi nga pasiguria, trazirat politike
dhe autoriteti i reduktuar i ligjit. Sidomos pas vjedhjes sé depove té arméve né 1997 kur me mijéra

armatime garkullonin lirisht né duart e popullit, grupe té€ ndryshme banditésh kapén rrugét kryesore,
sidomos ato afér kufirit dhe pikave té kalimit me Greqiné. Emigrantét qé ktheheshin ishin né shénjestér,
megénése dihej gé ata sillnin para me vete - té fituara me shumé véshtirési. Kjo ishte koha kur Operatorét
e Transferimit té Parave (OTP)? si psh. Western Union (WU) dhe Money Gram (MG), pané mundési
fitimprurése pér biznes dhe filluan té drejtojné vémendjen drejt tregut shqiptar té dérgimit té parave
duke nxjerré njé séré produktesh dhe shérbimesh financiare. Mé voné, bankat greke kuptuan fuginé e
kétij tregu dhe hyné né konkurrencé. Kjo konkurrencé nga viti né vit ka ulur koston e veprimeve financiare
dhe kohén e transferimit té parave. Pjesa né vazhdim prezanton informacion té mbledhur gjaté kohés sé
studimit toné né dimér dhe pranveré té vitit 2008.

Dérgesat e sjella dorazi

Mé shumé se 90 pérgind e atyre qé ju pérgjigjén pyetésorit toné thané se sjellja e dérgesave dorazi éshté
metoda mé e zakonshme e dérgimit té parave né Shqipéri. Intervistat mé té thelluara me migrantét né
Selanik po ashtu konfirmuan se cuarja dorazi ishte metoda mé e preferuar. Kjo zakonisht ndodh kur
dérguesi/ja vjen pér té vizituar familjen né Shqipéri, ose kthehet né fund té sezonit té punés (pér ata qé
jané emigranté sezonal€).

Kjo éshté vecanérisht praktiké midis dy vendeve té studimit pér shkak té rritjes sé€ pjesés sé emigrantéve
shqiptaré gé tani kané dokumenta té rregullta, sidomos pér ata gé vijné nga zona e studimit toné. Kjo
ka mundésuar gé emigrantét té udhétojné midis Greqisé dhe Shqipérisé té paktén tre heré né vit, sic u
pérmend mé paré. Aférsia gjeografike midis dy vendeve po ashtu lejon kété metodé. Pérveg késaj, me
maturimin e migracionit né Greqi dhe stabilizimin e migrantéve aty, gruaja dhe fémijét i bashkohen burrit
emigrant né Greqi népérmjet bashkimit familjar, duke Iéné késhtu né fshat pérgjithésisht vetém prindérit
e moshuar. Si pasojé, sasité e dérguara kané réné paralelisht dhe emigrantét mendojné se nuk ia vlen té
¢ojné shumat e vogla gé ata dérgojné, si psh 100 euro ose 200, pérmes sistemit bankar.

Migqté ose shogéria

Kjo éshté rruga e dyté mé e réndésishme e transmetimit té€ parave né Shqipéri — 27 pérqgind e atyre gé u
pérgjigjén né studimin toné thané se anétarét emigranté té familjes dérgojné para pérmes té aférmve
ose shoqérisé sé tyre. Me stabilizimin e métejshém té migracionit né vendin prités, pjesa mé e madhe
e emigrantéve jetojné né komunitete ku jané té rrethuar nga té aférm dhe shoké/shoqe, ose té njohur
nga i njéjti fshat ose fshati fginjé. Nése njé emigrant/e nuk éshté né gjendje té udhétojé né Shqipéri pér
arsye té punés ose té dokumentave, gjithmoné do té gjendet njé njeri tjetér i besuar né komunitetin e
tyre né Greqi gé udhéton drejt Shqipérisé dhe té cilit/és mund t'ia besojné paraté pér t'i sjellé né shtépi.
Sidomos gé Selaniku éshté kaq prané Shqipérisé, ka emigranté nga kéto fshatra té cilét udhétojné midis
dy vendeve vazhdimisht. Né raste té tjera emigrantét shkojné né stacionin e autobusave pér né Shqipéri,
ku rastésisht mund té gjejné diké qé ata njohin i cili/e cila jeton né té njéjtin qytet dhe éshté duke udhétuar
né fshat. Emigrantét dhe familjet e tyre té cilét morén pjesé né kérkimin toné theksuan se transmetuesit
nuk paguhen pér kété veprim, por dérguesi mund t'i blejé atyre njé birré (kur &shté burré), pér t'i théné
‘faleminderit, por mé shpesh ‘borxhi’ shpérblehet né té njéjtén ményré — duke cuar para ose sende tek
familjarét e transmetuesit/eses njé heré tjetér.

Korrieri me pagesé

Kjo éshté njé mundési mé pak e shtrenjté nése krahasohet me OTP-t€, vecanérisht megenése ajo nuk
kérkon ndonjé dokumentacion. Ka njé séré korrierésh té tillé té paguar gé transportojné para pér

9.Té njohura ndryshe dhe si Kompani té Transferimit té Parave, kéto jané rrjete private qé transferojné para né nivel kombétar dhe
ndérkombétar. Transfertat realizohen nga operatoré té vegjél népérmjet transferimit elektronik té kapitalit me telefon, faks ose email.

njé pagesé té caktuar. Pér shembull shoferét e taksive ose shoferét e autobusave té cilét zakonisht
transportojné njeréz midis dy vendeve, si dhe individé té biznesit té cilét mund té kené njé firmé té
vogél transporti gé bén té njéjtén rrugé. Situata tipike éshté qé njé emigrant shkon né stacionin e
autobusit gé niset pér né Shqipéri dhe i jep shoferit njé pako me emrin e dikujt i cili/e cila do té shkojé
ta marré kété né anén tjetér, pér shembull kur autobusi arrin né destinacionin e tij né Korcé. Né vitet e
para té 1990 shoferét e taksive greke ishin mjaft té privilegjuar megénése ata kishin dokumentacionin
té punonin né té dyja anét e kufirit. Kjo konsiderohej ményra mé e sigurt pér té transportuar para
né até kohé&, né mungesé té mundésive té tjera dhe pérballé kércénimeve gé grupet e armatosura
parashtronin rrugés. Me kalimin e kohés shoferét shqiptaré té taksive morrén shumicén e kétij
biznesi duke gené se u lehtésua marrja e dokumentave. Megjithaté, besimi éshté né themel té kétyre
transaksioneve informale, dhe shpesh shoferét jané ose nga fshati ose zona, ose jané rekomanduar nga
njé shok ose i aférm. Grupi i treté pérbéhet nga pronaré té vegjél biznesesh si psh. ata gé kané dyqgane
té vogla, té cilét shkojné né Greqi té furnizohen me mallra, dhe ndérsa jané aty transportojné para ose
pajisje e mobilje pér familjet migrante kundrejt njé pagesé té vogél. Paraté arrijné né destinacion né
té njéjtén dité ose ditén tjetér, né varési té distances midis fillimit dhe fundit té udhétimit. Shérbimet
kryhen zakonisht pér njé pagesé prej 10 eurosh pér cdo shumé gé dérgohet.

Bankat

Gjaté periudhés socialiste ato pak banka ekzistuese né Shqipéri ishin banka shtetérore. Né 1991 u vendos
njé sistem dy-nivelesh né kété fushé, me Bankén e Shqipérisé (BoA) té caktuar si banka gendrore detyra
e sé cilés ishte vézhgimi dhe mbikqyrja e aktiviteteve té té gjitha bankave tregtare té nivelit té dyté, si
dhe Institucioneve té Mikro-Financés (IMF) dhe OTP-ve (Bitzenis and Nito 2006: 96). Gradualisht bankat
shtetérore u privatizuan, ndérsa bankat té tjera private hyné né treg, shumica nga jashté. Dy faktoré
kryesoré na ndihmojné pér té shpjeguar pérdorimin e ulét té bankave né Shqipéri. Ekonomia e parave
té thata (pra jo bankare) e trashéguar nga vitet komuniste, dhe rénia e skemave piramidale ‘té kursimit’
né 1997. Gjaté komunizmit shumé pak shqiptaré kishin llogari bankare dhe shumica e kétyre ishin llogari
kursimi. Kjo ekonomi u trashégua né vitet e tranzicionit dhe pagesat me para né doré akoma pérbénin
95 pérgind té transfertave tregtare né vitin 2005 (Hernandez-Cross et al. 2006: 11). Déshtimi i skemave
piramidale ‘té kursimit’ shkatérroi eksperiencén financiare qé sapo kish filluar té zhvillohej si dhe besimin
né sistemin bankar qé kish filluar té rritej gé nga vitet e para té 1990. Pasojat ndjehen akoma pas dhjeté
vjetésh, vecanérisht nga banorét fshataré dhe ata gé humbén shuma té médha.

Pérveg kétyre faktoréve, deri mé sé fundi bankat konsideroheshin nga emigrantét dhe familjet e tyre si
shumé burokratike, té ndérlikuara dhe té kufizuara. Ndérsa bankat kané degé vetém né zonat qytetare,
pjesa mé e madhe e popullsisé jeton né fshat (ndonése kjo e fundit po ndryshon si rezultat i migrimit té
brendshém pas-komunist né shkallé té gjeré). Disavantazheve té bankave u shtohen orét e kufizuara té
hapjes gofté né Greqi apo né Shqipéri. Vecanérisht pér emigrantét né Greqi kjo éshté mjaft e pavolitshme
duke gené se ata punojné me orare té zgjatur ¢do dité jave dhe madje shpesh edhe té shtunave. Né Greqi
pajisja me llogari bankare pér emigrantét pa dokumente té rregullta mbetet problematike. Emigrantét gé
kané llogari bankare preferojné té transferojné vetém shuma té médha pérmes bankave, ndérsa sasité mé
té vogla prej 50-200 euro i dérgojné mé shpesh me ményra té tjera. Né anketén toné vetém gjashté nga
ata qé u pérgjigjén ose rreth 2 pérgind e kampionit thané se pérdornin bankat pér té marré dérgesat nga
emigracioni, dhe vetém njéri prej tyre pérdorte karté debiti.



Disa banka jané pérpjekur té krijojné disa shérbime me géllim gé té pérfshijné klienté edhe né zonat
rurale gé vuajné nga shérbime té dobéta financiare, ose té mbulojné zonat ku degét e tyre nuk jané
prezente. Psh. Banka Amerikane e Shqipérisé (BASH)' ka pér géllim té arrijé kété objektiv té dyfishté
duke punuar né partneritet me Postén Shqiptare, e cila ka 541 zyra postare né zonat urbane dhe
rurale té Shqipérisé. Shumat deri né 500 euro mund té dérgohen ¢do dité me njé kosto prej 6 euro.

Njé produkt tjetér gé éshté krijuar vecanérisht pér shqgiptarét né Greqi éshté mundésia (pér ata gé
jetojné larg prej degéve té BASH-it né Greqi) té€ depozitojné ose té dérgojné para né Shqipéri, duke
pérdorur rrjetin e Bankés Agrare té Greqisé (BAG). Kur paraté jané depozituar né degén mé té afért
té BAG, ato mé tej ose kreditohen né llogariné e emigrantit me BASH-in né Greqi ose dérgohen né
njé llogari té degéve té BASH-it né Shqipéri, sipas udhézimeve té dérguesit/es.

veté
6 EURO

Komision

TRANSFERTA
Greqi - Shqipéri

AMERIKANE
E SHOIPERISE

-

Reklamé e Bankés Amerikane té Shqipérisé né Korgé

10. Qé prej tetorit 2008 kjo njihet me emrin Intesa Sanpaolo.

Prania e Operatoréve té Transferimit té Parave (OTP)

Dy kompanité mé té médha té transferimit té parave né boté jané té pranishme edhe né Shqipéri: Western
Union (WU) gé né vitin 1998 dhe MoneyGram (MG) gé né 2004. Ato zhvillojné aktivitetin e tyre pérmes
degéve té tyre ose pérmes partneréve lokal€, duke zotéruar njé total prej 300 pikash tregtimi midis tyre
dhe 78 pérgind té tregut formal té dérgimit té parave né Shqipéri né vitin 2005 (Kring 2007: 15). Tarifat
pér transfertat népérmjet kétyre OTP-ve vazhdojné té jené relativisht té larta. Megjithaté, shérbimi i
tyre né cast éshté shumé térheqés dhe i dobishém pér shumé emigranté dhe familjet e tyre té cilat
kané nevojé té transferojné para shpejt. Né vitin 2005 njé transferté prej 150 eurosh midis Greqisé dhe
Shpipérisé kushtonte 14.50 euro me MG dhe 15.25 euro me WU, té dyja pér mbrritje té parave brenda 10
minutash. Kéto tarifa kané gqéndruar pothuaj té njéjta né vitin 2008, dmth. rreth 10 pérgind me WU dhe
7.5 pergind me MG pér ¢do shumé té transferuar.”” Pjesémarrésit né pyetésor u shprehén se pérdorimi i
shérbimeve té kétyre kompanive éshté shumé i shtrenjté, por nga ana tjetér shérbimi éshté efikas dhe i
shpejté, vecanérisht kur familja ka nevojé pér para né ményré urgjente, ose si¢ theksoi njé nga personat
gé u pérgjigj, kur transmetuesi do té€ jeté i sigurt se paraté do té arrijné ‘absolutisht’ brenda dités né vend.
Shpejtésia dhe garancia e shérbimit ishin dy elementét mé té vlerésuar prej atyre qé kishin pérdorur kanale
té ndryshme pér dérgimin e parave.

Rreth 10 pérgind té atyre gé u pérgjigjen né studimin toné thané se i merrnin dérgesat népérmjet njé OTP-
je. Njé varg arsyesh u dhané pér kété ményré, mé e réndésishmja e té cilave lidhej me urgjencén me té
cilén paraté nevojiteshin nga familja né Shqipéri, ose pér shkak se ata ishin tepér té varfér ose té njé nevoje
té vecanté urgjente si sémundje apo kur ka ndodhur vdekje. Vecanérisht pér familjet qé jetojné né varféri
té skajshme si egjiptianét dhe rromét, kjo metodé siguron njé furnizim té rregullt me para pér familjarét
gé jetojné né fshat, té cilét nuk kané burime té tjera té ardhurash ku té mbéshteten. Pér shembull, shumica
e familjeve té intervistuara shpjeguan se nuk ishte nevoja té paguanin kagq shumé pér dérgimin e parave
népérmjet OTP-ve kur familja né fshat kishte mjaftueshém pér té& mbuluar nevojat derisa emigranti té
kthehej né shtépi me paraté. Pra duket se mé té varfrit paguajné ¢mimet mé té larta. Té tjerét i pérdornin
OTP-té kur transfertat nevojiteshin rregullisht, pér shembull kur emigrantét prindér kishin Iéné fémijét e
tyre té vegjél né pérkujdesjen e gjyshérve né fshat, dhe dérgonin shuma té vogla ¢do javé, me géllim gé té
siguronin mbulimin e nevojave té tyre gjaté gjithé kohés.

Njé OTP vjen né Pojan

Duke paré dobiné e shérbimeve té OTP-ve, si dhe potencialin e tyre ekonomik, njé firmé e vogél
lokale né fshatrat e studimit toné hyri né bashképunim me pérfagésuesin shqiptar té¢ WU-UnionNet,
pér té ofruar shérbime té transferimit té parave né fshatin e Pojanit. Kjo piké u hap né veré té vitit 2008
dhe ndodhet né njé piké té vogél shérbimesh biznesi né gendér té fshatit, e cila gjithashtu siguron
shérbime telefonike fikse dhe television kabllor. Pérvec qé éshté i shpejté, ky shérbim éshté tani edhe
mé afér shtépive té familjaréve té emigrantéve (mé paré vendi mé i afért ishte qyteti i Korcés).

Shérbimet e Western Union né Pojan

5.3 Profilet e dérguesve dhe té marréseve

Sé pari, graté pérbéjné shumicén e té intervistuaréve — dhe jané pra né shumicé si administratore té
parave té dérguara — né grup-moshat midis 16 dhe 55 vjec. Pesha e kétij grupi rritet nga prania e grave té
emigrantéve burra né familjet bérthamé (cift me fémijé). Kjo éshté sidomos e dukshme pér grup-moshat
midis 16 dhe 45, por vecanérisht pér grup-moshén 36-45 ku nga 53 té intervistuara vetém njé éshté burré.
Sé dyti, né qofté se pérdorim administrimin e parave té dérguara si tregues pér vendimarrjen sipas gjinisé
né familje, vérejmé se modeli mé patriarkal i vendimarrjes éshté mé i fugishém né moshat mé té médha
- rreth 60 pérqind e vendimarréseve né grup-moshén 46-55 jané gra, por kjo pjesé bie né 30 pérgind pér
grup-moshén tjetér mé lart 56-65 vje¢. Ky informacion mund té sugjerojé se emigrimi i burrave éshté
emancipues pér graté gé géndrojné né fshat pasi ato tani administrojné financat e shtépisé. Megjithaté,
materiali joné i thelluar sugjeron se nuk éshté gjithmoné késhtu. Jo vetém gé burrat vazhdojné té kené njé
shkallé té larté fugie né vendimarrje edhe kur ata jetojné jashté, por graté shpesh ndihen té mbingarkuara
me té gjitha pérgjegjésité e mbajtjes sé shtépisé dhe pérkujdesjen pér fémijét dhe edukimin e tyre.

5.4 Modelet e dérgimit dhe marrjes sé parave

Né vazhdim jané llojet e modeleve té dérgimit té parave té vézhguara tek pjesémarrésit né studim:

»  Nga burri emigrant tek gruaja dhe fémijét né fshat. Dérguesi éshté burri dhe marrésja éshté gruaja.
Emigranti éshté né Greqi afatgjaté.

Familja éshté zakonisht ajo bérthamé: cifti i ri dhe fémijét e vegjél, por ka raste kur prindérit e burrit mund
té jetojné me familjen. Megjithaté, ata mund té jené shumé té moshuar apo té sémuré. Si rrjedhim, detyrat
dhe pérgjegjésité jané marré pérsipér nga gruaja e iftit té ri. Dérgimi i parave tek kéto lloje njésish familjare
jané midis shumave mé t€ larta t€ dérguara midis atyre gé u pérgjigjén.

131




321

Transfertat nga burri tek gruaja

Donika jeton me katér fémijét e saj né fshat, ndérsa burri i saj punon né Greqi. Ajo nuk ka té
ardhura té tjera pérvec dérgesave té parave, meqé fémijét jané akoma té vegjél dhe dikush duhet
té kujdeset pér ta. Punésimi né fshat éshté shumé i kufizuar dhe familja ka fare pak toké qé nuk
prodhon thuaj fare. Pyetjes pér dérgesat nga i shoqi, ajo ju pérgjig;j:

... té té them se sa dergon ajo varet prej muajit qé z&. Psh ja uné po té them konkretisht
tashi kemi patur gé 3-4 muaj ishte pa puné. S'’ka dérguar, kemi mbetur mé até ... Po me até té
beharit mund té them 500- 600-1000 euro i vete dmth gé mund té dérgojé né njé muaj, né
dy muaj. Plus qé ka dhe shpenzime té tjera se dhe ai éshté shtépi mé vete andej ka gerané, ka
njérén ka tjetrén, me té ngréné me té piré, jemi dy familje, né dysh. | vete kaq, dmth kur vete
muaji tetor, néntor e ndjejmé até véshtirésiné shumeé se... puna humbet, ai ka véshtirésité e

veta dhe neve fillojmé njécik si mé té mbledhur i thon njé llafit, se sa muajt e beharit...

[Donika, 37 vjecare, Shqipéri]

» Nga burri emigrant te gruaja dhe fémijét e tij né fshat. Dérguesi éshté burri dhe marrésja gruaja.
Emigranti punon sezonal né Greqi.

Ky grup emigrantésh pérbén njé pjesé domethénése té popullsisé né fshat. Kétu hyjné pjesérisht ata
gé nuk jané né gjendje té marrin leje afatgjata, dhe ata qé pér arsye té ndryshme nuk déshirojné t'i
futen procesit té lodhshém dhe nerva-shkatérrues pér té marré dokumentat afatgjata né Greqi. Pjesa
mé e madhe e kétyre emigrantéve kané punuar mé paré né Greqi gé né vitet 90-&, vajtje-ardhje. Mbas
legalizimit té 1998-&s, dhe sidomos pas vitit 2000, vendosén té géndrojné né fshat dhe té vazhdojné té
punojné atje né bujgési, ose té hapin ndonjé biznes té vogél. Megjithaté, paraté nga Greqia vazhduan
té jené té réndésishme pér té mbijetuar dhe madje pér té zhvilluar mé tej blegtoriné, bujgésiné apo
ndonjé biznes té vogé. Zakonisht njésité familjare gé kané emigranté sezonale jané shumé mé té varfra
se ato me emigranté afatgjaté, pasi dérgesat e parave jané po ashtu shumé mé té ulta.

Emigrantét sezonalé, né kontrast nga ata afatgjaté té cilét kané zakonisht géndrim dy-vjecar dhe leje
pune, shkojné té punojné né Greqi nén njé program tjetér. Ata aplikojné ¢do vit né konsullatén greke né
Korcé pér vizé me njé hyrje dhe e vlefshme pér 30 dité, té sponsorizuar nga punédhénési grek, zakonisht
njé fermer i vogél. Kur arrijné né Greqi kété vizé e zgjatin né leje géndrimi dhe pune gjashté mujore (gé
éshté dhe maksimumi), dhe me shumé hyrje. Lejet jané té lidhura me vendin e punés dhe punédhénésin
gé i bén garanciné. Kur njé proces i caktuar pune pérfundon né kété fermé, ata mund té shkojné pér té
kérkuar puné né njé vend tjetér té Greqisé (nése punédhési bie dakord), gjithmoné duke gené té detyruar
té kthehen pérséri né fermén e paré kur té jeté nevoja. Né kété proces lidhjet me shokét dhe té aférmit
gé jetojné sidomos népér gqytetet dhe gé veté shpesh kané leje géndrimi dhe pune greke afatgjata, jané
shumeé té réndésishme. Kéta mund té ndihmojné pér té gjetur njé puné mé té miré, dhe qé paguhet mé
miré si psh né ndértim, mund té ndihmojné me strehimin etj. Ata gé nuk i kané kéto lidhje té nevojshme
kthehen né shtépi pasi puna kryesore ka mbaruar né bujgési, madje edhe kur mund t'u keté mbetur
edhe njé apo dy muaj nga viza. Pjesa mé e madhe e atyre gé ju pérgjigjén pyetésorit dhe gé punonin
né Greqi né kété ményré, punonin né bujqési dhe rrallé kishin shkuar diku tjetér (psh né gytete) pér mé
shumé puné dhe té ardhura shtesé. Shumica e atyre qé punojné né bujgésiné greke punojné né fshatrat
afér kufirit si psh Grazhdan, ku u shérbejné fasuleve (sidomos fasulet e médha pér eksport) né procese si
lidhje, prashtije, mbledhje; ose né fshatrat afér Veries, né Greqiné veri-peréndimore ku jané té punésuar
né bacat me fruta (mollé dhe pjeshké) dhe kryejné procese si krastitje, vjelje frutash et;.



Punétor sezonal qé punon né bagat me fruta té Greqisé

Ai [burri i saj] vete né pjeshkét ... kétu afér Veries ... Kur mbaron atje, shkon me saldime, ka
ikur andej-kétej kur i éshté apur puna, lloj-lloj punésh... Nuk e ka té garantuar njé puné apo
ashtu, car t'i dalé pérpara do punojé... Ja tashi né fund té majit i japin vizat dhe nga mezi i
gershorit ikén... Kthehet né shpi né fund té dhjetorit kur i mbush gjashté muaj...

[Monda,45 vjecare , Shqipéri]

Fitimet e emgrantéve sezonalé jané nga mé té ulétat dhe puna éshté me hope dhe e pasigurt — nuk
punojné ¢do dité dhe shpesh punojné vetém tre deri né katér muaj né vit. Pra &shté shumé e véshtiré pér
njé emigrant sezonal gé té& mundet té sjellé para té miré (megjithése disa ia arrijné). Zakonisht paga ditore
éshté rreth 18-25 euro pér njé dité pune 10 oréshe ose rreth 350 euro né muaj, dhe mund té sjellin rreth
1,500 euro, ose njé maksimum prej 3,000 euro pér gjithé sezonin e punés. Shpeshheré punédhénési u jep
ushgim (‘'ndonjé supé me patate’si¢ treguan té intervistuarit) dhe strehim népér hangaré apo kuzhina té
vjetra jashté shtépisé. Shpesh, paraté qé dérgojné ose gé sjellin me vete jané té mjaftueshme vetém pér
té mbuluar shpenzimet e familjes gjaté kohés sé dimrit kur nuk ka puné. Ka shumé raste kur familjeve u
duhet té marrin borxh gé té mbijetojné derisa té vijé koha kur emigranti té shkojé pérséri né Gregi né
pranverg, té fitoje ca para dhe té dérgojé njé doré né shtépi né rastin mé té paré. Zakonisht, emigranti
i dérgon paraté né shtépi me miqté apo shokét e vet, shpesh rreth 150-200 euro njé heré né muaj, dhe
pjesén tjetér té parave e sjell me vete kur kthehet né fund té sezonit té punés. Vetém kur té dy burré e grua
punojné né Greqgi (né kété rast sezonale), duke i 1€né fémijét me prindérit ose vjehérrit, arrijné t'ia dalin
mbané té vendosin kapital té€ mjaftueshém financiar gé té jené né gjendje té investojné né ndértimin e njé
shtépie, dhe mé pas ta rregullojné e mobilojné até. Pasi ky projekt ka pérfunduar, ose té paktén éshté né
rrugé té mbaré, vetém burri emigron. Pjesa dérrmuese e emigrantéve sezonalé jané burra, me pérjashtim
té egjiptianéve dhe rroméve gé shkojné bashké si cift.

Né njésité familjare té emigrantéve sezonalé paraté e dérguara ose té sjella nga Gregia kombinohen me
té ardhura té tjera nga aktivitetet né bujgési né fshatin e tyre, ose me raste nga bacat me mollé. Né familje
té tilla gé té dy burré e grua shpesh edhe punojné me pagé né bujgési pér familje té tjera né fshat apo né
fshatrat fginjé, né qofté se dhe kur ka puné.

« Nga biri emigrant tek prindérit e tij, kur djali &shté i pamartuar. Zakonisht, éshté babai i cili i merr
dérgesat, dhe kur ky ka vdekur, i merr néna.

Né kéto njési familjare mund té keté edhe motra dhe véllezér té pamartuar. Dérgesat nga djemté e rinj
té pamartuar mund té jené té konsiderueshme. Ndérsa njésia familjare zakonisht ka burime té tjera té
ardhurash, shpesh nga bujgésia, baca me mollé apo blegtoria.

+  Nga biri emigrant tek gruaja, fémijét dhe prindérit e tij té€ moshuar. Marrési éshté zakonisht babai i
emigrantit, pérveg rastit kur ky i fundit &shté shumé i moshuar ose ka vdekur; né kété rast marrésja
éshté néna.

Jo té gjithé emigrantét e martuar kané gené né gjendje té bé&jné bashkim familjar me gruan dhe fémijét e
tyre. Shpeshheré problemi géndron tek véshtirésité e shumta gé hasen nga kérkesat e qeverisé greke pér
kété proces. Né raste té tjera, gruaja géndron né fshat qé té pérkujdeset pér vjehrrit e saj — prindérit e burrit.
Né raste té tilla &shté babai i emigrantit ai gé merr paraté, por ngs ai éshté i sémuré ose ka vdekur, ato i
merr néna e cila - si¢ na treguan — vendos né bashképunim me gruan e emigrantit sesi do té pérdoren kéto.

Njé bashkéshort i sjell paraté dorazi

Kur vjen veté burri se nuk dérgon ai. Kur vjen veté sjell veté. Kur vjen né prill, kur vjen né gusht,
dhe pér Vit té Ri... Tre heré né vit... Mund té sjellé 2,800, 3,000 euro, si té punojé&, 2,500 ose
3,500... Nuk e ka fikse, si té punojé.. Uné edhe vjerra, neve jemi, té dyja graté vendosim [si do
pérdoren].

[Elda, 35 vjecare, Shqipéri]

+ Nga biri emigrant dhe gruaja e tij tek prindérit e tij t& moshuar. Dérguesi €shté zakonisht biri dhe
marrési éshté zakonisht babai, pérveg kur ky i fundit ka vdekur; né kété rast marrésja éshté néna.

Kur biri emigrant dhe gruaja e tij jetojné né Greqi bashké me fémijét e tyre, shumat gé dérgojné tek
prindérit e tij reduktohen né ményré drastike, dhe béhen mé té rralla. Nga njéra ané shpenzimet né Greqi
rriten meqé vémendja i kushtohet mé shumé jetesés dhe punés atje. Ndérkohé, shpenzimet gé prindérit
e moshuar kané né Shqipéri jané minimale — pérve¢ shpenzimeve pér ushgim dhe pagesén e faturave
(ujin, elektricitetin, etj.) pjesén mé té madhe e pérdorin pér té ndjekur ‘sebepet’ (traditat) tek té aférmit
dhe miqté pér raste dasmash, vdekjesh, lindjesh, etj. Dérgesat pérdoren késhtu sidomos kur prindérit jané
shumé té moshuar dhe nuk e punojné dot tokén. Kur kané njé lopé quméshti ose mbjellin dicka né fushé,
mund té pérdorin njé pjesé té dérgesave pér té€ paguar I€rimin e kultivimin e tokés me traktor, pér blerjen e
farérave, etj. Kéto para sillen kur emigrantét vizitojné prindérit e tyre por ata gjithashtu mund té dérgojné
me motrat dhe véllezérit e tjeré, té aférmit ose shokét, vecanérisht ata qé jetojné né té njéjtin qytet. Nga
ana tjetér emigrantét i kryejné veté shumicén e investimeve né ri-ndértimin apo riparimin e shtépisé, si
dhe investime té tjera mé té médha, kur vijné pér vizité dhe me paraté gé sjellin me vete. Kur cifti emigrant
jeton né Greqi vetém dhe kané IEné njé ose mé shumé fémijé nén kujdesin e gjyshérve né fshat, dérgesat
jané mé té shpeshta dhe té rregullta - ¢do muaj, por me raste edhe dy heré né muaj, né shuma té vogla
prej rreth 20-50 euro ¢do rradhé, dhe shpesh me ané té OTP-ve.

« Nga véllai emigrant tek njé vélla ose motér tjetér

Kéto raste ishin shumé té rralla né anketé, por mé shumé informacion morrém nga intervistat e thelluara,
vecganérisht me emigrantét né Selanik.

+ Nga prindérit emigranté tek fémijét e tyre

Kjo ndodhte sidomos né rastin e disa familjeve egjiptiane dhe rrome kur té dy prindérit emigronin pér
puné pér dy ose tre muaj né fshatrat fqinjé té Greqisé, ndérsa fémija adoleshent mé i rritur e linte shkollén
qé té pérkujdesej pér véllezérit dhe motrat mé té vogla, dhe pér té mbajtur shtépiné. | riu ose e reja merrte
paraté e dérguara nga prindérit, por shpeshheré i harxhonte ato sipas késhillave té njé té aférme mé té
rritur si psh hallés ose gjyshes.

5.5 Graté migrante dérguese

Deri tani, profilet e dérgueséve dhe marréseve té parave kané reflektuar tipologjiné e emigrimit shqiptar
né Greqi - kryesisht burra, ose burrat né fillim. Por qé burrat u dérgojné para grave té tyre, prindérve, dhe
anétaréve té tjeré té familjes mund té interpretohet edhe si produkt i modeleve tipike me kryefamiljar
mashkull gé siguron anén ekonomike té njésisé familjare. Si¢c theksuam mé lart, shogéria shqiptare vazhdon
té jeté patriarkale dhe modelet e organizimit social mbeten pérgjithésisht patrilokale (dmth gruaja kur

martohet zhvendoset né shtépiné e burrit, dhe i kushton vémendje familjaréve té burrit); pérgjegjési té
tilla tradicionale kundrejt familjes sé burrit praktikohen dhe respektohen edhe gjaté procesit té migrimit.
Megjithaté, marréveshje té tilla po zhvillohen mé tej dhe shembujt né vazhdim reflektojné jo vetém
ndryshimet né modelet e dérgimit té parave por edhe ndryshime né praktikat gjinore.

Familjet e grave emigrante dhe ‘sa pér njé kafe’

Si¢ u theksua mé lart 'sa pér njé kafe’ éshté njé thénie e zakonshme e pérdorur nga emigrantét qé
pérshkruan dérgesat e parave si dhurata né vend té té genit njé nevojé mbijetese. Pér dérgueset
e parave gé jané femra shprehja ‘sa pér njé kafe’ shpesh pérfagéson njé transformim né format
kulturore té mbéshtetjes. Sipas tradités shgiptare kur gruaja martohet, pérgjegjésité e saj té
pérkujdesjes transferohen nga prindérit, véllezérit dhe motrat e saj tek ata té bashkéshortit té
saj. Né& shumé raste ciftet emigrante shqiptare mbéshtesin (me para) vetém prindérit e burrit,
ndérkohé gé disa grave nuk u lejohet té dérgojné para tek prindérit e saj edhe kur ajo punon veté
dhe merr té ardhura. Si pasojé, paraté e dérguara ‘sa pér njé kafe’jané njé ményré népérmjet té cilés
disa gra e justifikojné ndihmén gé i dérgojné familjeve té tyre, pasi dérgesa té tilla konsiderohen
tipike; kjo nuk do té thoté hapur qé ato po mbéshtesin familjet e tyre. Megjithaté, ideté pérsa i
pérket mbéshtetjes nga dérgesat e parave, si té ardhura vetém nga djemté tek prindérit e tyre, po
ndryshojné; kété e diskutojmé mé tej né kété pjesé té raportit.

Disa vajza té martuara mund té dérgojné mé shpesh dérgesa materiale sesa para. Artikuj té tillé
si psh ilage, televizion, frigorifer apo makiné larése ishin mé té pérmendurat gjaté intervistave.
Motrat e martuara gjithashtu u cojné dérgesa té tilla motrave té tyre té martuara gé jetojné né
fshat, sidomos veshje dhe mobilje.

+ Nga vajza emigrante dhe burri i saj tek prindérit e saj.

Shpesh vajzat sjellin shuma té vogla gjaté vizitave tek prindérit, ose i dérgojné kéto me té aférmit, si
dhuraté/peshgesh, ‘sa pér njé kafe. Duke gené se prindérit nuk presin té mbahen nga vajzat, dérgesat e
tyre konsiderohen si dhurata dhe me raste. Raste kur vajzat mbanin prindérit ishin té rralla né pyetésor, gjé
gé kushtézohej dhe nga ményra se si ishin ndértuar pyetjet, ku informacioni i detajuar kérkohej vetém pér
dérguesin kryesor dhe mé pak pér dérguesit/et e tjeré/a. Megjithaté, materiali i intervistave té thelluara na
njohu me disa raste interesante té késaj natyre, vecanérisht nga emigrantét né Selanik.

Burra me mustaqe dhe graté e sotme

Né familjen e gruas, gruaja kur vemé neve dmth vjerrit dhe vjerrés i bén dhoro [né greqisht, do
té thoté dhuraté]. Nuk diskutohet, éshté e padiskutueshme ajo gé i bén dhoro. Sepse si mund
té bésh kur je burré e grua né familje, do t'i cojmé babait ténd dhe kétej nga babai im nuk do
cojmé, kur je familje e rregullt. Po té jesh burré me mustaqe, burré shqiptar ashtu, atéheré nuk
e di uné. Po sot, sot gruaja luan njé rol shumé té madh né familje, shumé rol té& madh lozin graté
né familje... Sot gruaja éshté... edhe té them até gé kané mé shumé té drejta sesa burrat...

[né greqisht, do té thoté dhuraté]

Njé emigrant tjetér i cili ka jetuar me gruan e tij dhe djemté né Selanik pér mé shumé se dhjeté vjet,
shprehu mendime té ngjashme rreth dérgesave té cuara tek néna e tij 74 vjecare dhe vjehrra e tij:

Edhe njésoj, dmth sicidérgojunlek nénés time dhe ajo [gruaja] i dérgon nénés sé saj... Dmth neve
si¢ i dérgojmé prindérve té mii dérgojmé dhe prindérve té saj. Dmth nuk ka ndonjé ndryshim té...
se ajo punon dhe uné punoj. Nuk ka pse té keté ndonjé ndryshim gé t'i dérgosh vetém prindérve
té burrit... Po si puné pensioni i dérgojmé, njé heré né 2-3 muaj kur i gjejmé njerzit [té besuar, té
njohur] gé t'i dérgojmé, i dérgojme nga 1 mijé evro ti kené té jetojné... Sa merr njéra merr edhe
tjetra njésoj... Aférsisht késhtu... se po té keté pér té béré ndonjé gjé [pér té bleré ndonjé pajisjel
do i dérgojmé mé shumé...

[Sulo, 47 vjecar, Greqi]

Rrjeti i pérgjegjésive té njé familje transnacionale

Gruaja e Sulos vjen nga njé familje vetém me vajza, dhe mé e vogla éshté e pamartuar dhe
kujdeset pér té émén. Késhtu, pérgjegjésia e pérkujdesjes ka kaluar deri diku tek dhéndri i
vetém. Véllai i Sulos, Xhimi (51), i cili gjithashtu jeton me familjen e tij né Selanik, e gartéson
mé shumé situatén kur tregon historiné e familjes se tij. Gruaja e tij gjithashtu dérgon para
tek e Ema e saj, por jo kag shumé sa dérgojné tek néna e tij. Fund i fundit, kunetrit e tij jetojné
né Shqipéri dhe jetojné miré, sidomos sepse kané fémijét né Greqi. Pérse dérgojné mé pak
para tek néna e saj sesa tek néna e tij? ‘Epo - thoté ai — ka mbetur ajo gé djali veté ndihmon
mé shumé familjen e tij. Edhe ajo [vjehrra] ka djemté e saj, dhe mund t'i mbetet hatri atyre
[n.g.s. dérgon ai] (me té geshur)’Por kur flet pér nénén e tij thoté se ajo merr para nga té gjithé
fémijét: dy djem né Greqi, njé né Shqipéri dhe njé vajzé né Kanada.

‘Ne [ai dhe gruaja e tij ]i japim nénés rreth 100-150 euro, ka raste 200 euro né 3-4 muaj... Zakonisht
kur shkojmé atje, por edhe i dérgojmé me njé nga ne [véllezérit] ose njeréz té tjeré [qé udhétojné
pér atyl... Kjo varet nga letrat kur i thoné llafit, ta kemi kartén. Ja ne gqé nga janari e deri tashi né
mars kemi vajtur 4 heré... Ne dérgojmé sipas mundésive, té tjerét [véllezérit dhe motra] hesap mé
vete... Edhe motra dérgon njéciké mé shumé, se i takon se ka mé shumeé [para] andej ....

[Xhimi, 47 vjecar, Greqi]

Dérgesat e njé gruaje si dhoro ose peshqgesh

Epo uné nukidérgonja dmth késhtu si pension, po kur késhtu, kur vinte ndonjé njeri se nuk mund
té shkonim pérheré, kur dérgonim 100-200 si dhoro... Njé heré né muaj, njé heré né dy muaj kur
gjenim. Po té gjenim njeréz qé dérgonim mé afér, i dérgonim njéciké mé pak, po t'i dérgonim
njéciké mé larg, mé shumé leka. E dérgoja, se kemi kaq kohé gé s'i kemi dérguar, dhe i dérgonim
njé 200-ce [euro] ose kag. Pastaj kur filloava edhe uné puné pastaj prap, pérveg lekéve edhe rroba
ju blinim, dhe dhoro, dhe leka ju shpinim, ushgime prap i vinim...

[Irena, 37 vjecare, Selanik]




Né kété kategori té modeleve té dérgimit, shuma disi mé té médha dérgohen kur prindérit e moshuar
pérkujdesen pér fémijét e vajzés sé tyre. Pérdorimi kryesor i kétyre dérgesave ishte pér té& mbuluar nevojat
e fémijés, por edhe pér té ndihmuar nénén dhe anétarét e tjeré té familjes qé jetojné bashké.

+ Ngavajzat emigrante (t€ pamartuara) tek prindérit e tyre

Né studim hasém dy raste té tilla, qé té dyja ishin vajza té reja rreth mesit té njézetave. Njéra kishte mbaruar
tetévjecaren dhe punonte né njé supermarket né Greqi. Ajo i dérgonte familjes rreth 200 euro né muaj
me korrieré té paguar ose kur vinte veté. Kéto ja jepte sé émés. Tjetra jetonte né Greqi me njé motér e
dy véllezér mé té rinj né moshé. Ajo kish emigruar e para dhe kish térhequr té tjerét me rradhé&, ndérsa
prindérit dhe njé vélla mé i madh jetonin né fshat. Edhe pse me zanat, né Greqi punonte né rrobagepsi,
kurse véllezérit né ndértim. Motra tjetér ishte pa puné. Té gjithé sé bashku sjellin tek prindérit rreth 2,000
euro né vit, kur vijné pér vizité tre ose katér heré né vit. Motra mé e madhe ia jep kéto para babait.

« Nga njé motér emigrante tek motra ose véllai

Kishte té paktén njé rast té tillé né pyetésor dhe tre raste té tjera gjaté intervistave té thelluara, né té cilat
motra dhe i shoqi i saj kishin ndihmuar véllain ose motrén e saj né Shqipéri.

Tabela 4. Pérdorimet kryesore té dérgesave

Pérgindje Pérdorimi/Shpenzimet
95% Shpenzime shtépiake té pérditshme si ushgim, veshmbathje, pagim geraje, faturat e uijit,
96.6 burra energjisé elektrike dhe telefonit.
93.6 gra
82% Ruajtja e traditave kulturore si martesa, lindje, vdekje, festa fetare dhe ditélindje, té cilat
74.3 burra sigurojné statusin social dhe respektueshmériné e familjes.
87.6 gra
55.4%
42.6 burra Blerje, ndértime, riparime dhe pérmirésime té strukturés sé banesés.
64.8 gra
54.3% Blerje té mobiljeve dhe/ose té pajisjeve elektro-shtépiake, pérfshi dhe gjeneratoré té vegjél pér
51.4 burra té zévendésuar mungesén e energjisé elektrike. Shumé prej té intervistuaréve u pérgjigjén se
56.5 gra shumé mallra té késaj natyre silleshin edhe nga Greqia nga té aférmit e tyre.
55.4% Mbulim i shpenzimeve mjekésore, mé shpesh té pérmendura nga prindérit e emigrantéve sesa
61.5 burra bashkéshortet e tyre.
51 gra
33.7% Investime né bujgési
36.5 burra
31.6gra
30.9% Kontribute pér sigurimet shogérore — edhe pér familjet e emigrantéve edhe pér emigrantét qé
37.8 men kané ndérmend té kthehen né Shqipéri dhe gé nuk kané grumbulluar mjaftueshém sigurime
25.7 gra shogérore né Greqi.
23.7%
26.3 burra Kursime pér nevoja shtépiake si pér shembull pér urgjenca né lidhje me shéndetin.
21.8 gra

22.9% Financim i arsimimit té pjesétaréve mé té rinj té familjes.
14.9 burra
28.7 gra
Pagim i borxheve qé nuk kané lidhje me emigracionin. Dy grupe pérfshihen né kété: 1) mé
té varférit té cilét marrin hua nga miqté ose té aférmit pér té mbuluar nevojat e konsumit
15.1% té pérditshém. Zakonisht ata po ashtu blejné ushgime me lista dhe i paguajné kéto pasi
7.4 burra emigrantét u dérgojné késtin e paré té parave nga jashté. Familjet me origjiné egjyptiane dhe
20.8 gra rrom ishin mé té shumtét né kété kategori; 2) ata qé kané marré kredi nga insitucione formale
si pér shembull, nga bankat ose nga IMF pér té financuar bizneset e tyre (né shumicén e rasteve
bujgésore) dhe i pérdorin dérgesat pér té paguar interesin e kredisé.
12.3% Njésité ekonomike familjare té varféra i pérdorin dérgesat pér té paguar borxhet e lidhura me
8.1 burra migrimin, si pér shembull pér té paguar shpenzimet pér viza, transport dhe kontrabandistét
15.4 gra (kur migrantét nuk marrin dot viza dhe hyjné né Greqi nga mali psh.). Ky grup pérbéhej
sidomos nga emigranté me origjiné rrome dhe egjyptiane.
6.9% Pér argétim. Ndryshimet si pasojé e evoluimit té& migrimit dhe dérgesave kané sjellé dhe rritje
5.4 burra té shpenzimeve pér argétim, si psh. dalja e ciftit té ri apo dhe me fémijét pér njé dreké a darké
79gra kur burri vjen pér vizité nga Gregia. Disa familje né gjendje mé té miré mund té shkojné gjaté
verés me pushime né bregdet.
3.1% Blerje trualli né gytet pér té ndértuar shtépi ose pér investim. Studimi yné nuk i regjistroi me
4.8 burra ané té pyetésorit shumat e dérguara pér kété géllim sepse emigrantét i administrojné veté
2gra ato dhe nuk kalojné népér duart e familjaréve né fshat. Nga intervistat e thelluara doli se
kéto shuma jané mjaft té réndésishme dhe zakonisht dérgohen nga llogaria bankare e burrit
emigrant né Greqi tek llogaria e tij bankare né Shqipéri.
2.6% Investime né biznese jo bujgésore, gjé gé reflekton né njéfaré mase mundésité e investimeve
3.4 burra né zonat rurale, klimén e investimeve dhe bizneseve né Shqipéri mé gjeré, dhe mundésité e
2 gra kufizuara pér aktivitete fitim-prurése né fshatrat.
Asnjé nga té intervistuarit tané nuk paguhej pér pérkujdesjen e fémijéve té pjesétaréve té tjeré
té familjes gé ndodhen né emigracion - bij apo bija. Natyrisht dérgesat nga kéta emigranté
0% pérdoren pér té mbuluar nevojat e kétyre fémijéve, dhe nuk do té dérgoheshin (té paktén né

até sasi) nése fémijét nuk do té jetonin né fshat. Mbi té gjitha éshté e réndésishme té theksohet
karakteri informal i kétij organizimi, i cili bazohet né reciprocitet dhe altruizém.

5.6 Investimet

Né studimin toné, pjesa mé e madhe e investimeve té ndérmarra nga emigrantét jané né fushén e
ndértimit, riparimit dhe té pérmirésimit té banesés ku jeton familja. Kjo ndodh mé shpesh né fshatin e
prejardhjes. Emigrantét gjithashtu pérdorin dérgesat pér té bleré apo ndértuar banesa né zonat urbane,
sidomos né kryeqytet. Shuma té réndésishme té hollash kursehen pér kété géllim dhe dérgohen nga
llogaria bankare e emigrantit né Greqi, tek llogaria e tij bankare né Shqipéri. Kéto shuma nuk jané kapur
nga pyetésori yné népér fshatra, sepse paraté nuk kalojné népérmjet prindérve qé ndodhen né fshat.
Banesat e ndértuara ose té blera shérbejné si njé investim kapitali dhe social. Nga njéra ané ato ofrojné
njé burim té ardhurash népérmjet giradhénies ose népérmjet njé shitjeje t€ mundshme né té ardhmen.
Nga ana tjetér, ato mund té shérbejné si shtépi pér kohén e daljes né pension pér emigrantét veté, apo si
shtépi pér fémijet e tyre nése dhe kur kéta kthehen né Shqipéri. Né kété ményré kéto prona shérbejné si
njé rrjet sigurie pér té ardhmen.

Ndértimi i shtépive éshté shpesh njé produkt i té ardhurave nga dérgesat (si edhe kjo
shtépi e ilustruar mé lart) né jug-lindje té Shqipérisé

Dérgesa té tjera investohen né biznes. Népérmjet intervistave té thelluara me migranté té kthyer dhe me
aktorét kycé lokalé, si edhe népérmjet vézhgimeve, mésuam se shumica dérrmuese e bizneseve té zonés
jané ndértuar falé shumave té dérguara nga emigrantét, zakonisht nga Gregqia. Disa dérgesa jané pérdorur
pér té emigruar mé tej né Itali, nga ku shuma té tjera parash jané dérguar pér té investuar né fshat.

Njé pjesé e réndésishme e popullsisé ka investuar né sektorin bujgésor né fshatrat e tyre. Kéto pérfshinin
fshatarin e thjeshté gé shet quméshtin e prodhuar nga lopa e tij e vetme pér té zgjeruar burimet e té
ardhurave pér familjen e tij, deri tek fermerét mé té médhen;j té cilét kultivojné hektaré me mollg, qepé
dhe patate, apo fermerét qé merren me blegtori (né pérgjithési 50-100 kreré dele, derra, apo duzina
demash pér mbaréshtim), dhe deri tek ata qé kané furra buke. Zakonisht vetém pjesétarét e familjes
punojné kétu, por disa nga fermerét qé kultivojné sipérfaqge té konsiderueshme toke punésojné punétoré
krahu gjaté periudhave kur puna éshté mé intesive, si pér shembull gjaté mbjelljeve, prashitjeve apo
korrjeve. Né dy biznese bujgésore numri i punétoréve té krahut ishte 25 dhe 50 persona né té njéjtén
kohé, ndérsa zakonisht fermat punésonin mé pak se 10 punétoré. Pjesa mé e madhe e kétyre ishin gra, té
cilat preferoheshin nga punédhénésit pér arsye té cilésisé sé larté té punés gé ato bénin né krahasim me
burrat. Shumé prej tyre ishin me origjiné rrome dhe egjyptiane, si edhe disa nga familjet mé té varfra gé

banonin aty prané. Né kété ményré aktivitetet bujgésore lokale té financuara nga dérgesat kané ndikuar
né hapjen e disa vendeve té punés, sado sezonale, sidomos pér graté e fshatit. Nga ana tjetér preferenca
pér punétoré me karakteristika té caktuara tregon prekshmériné e njé pjese té popullsisé e cila nuk ka té
njéjtat mundési pér té emigruar dhe gjithashtu nuk ka té njéjtat mundési pér té gjetur puné pér aryse té
seksit, klasés sociale apo etnisé té cilés i pérket.

Sektori jo-bujgésor ku investohen njé pjesé e dérgesave, pérbéhet né pérgjithési nga dyqane ushgimore
té vogla, disa bar-restorante, bilardo, njé a dy magazina, njé piké furnizimi me karburant, automjete
transporti si furgoné, kamioné té tonazhit té réndé dhe ndonjé parukeri. Pérveg kétyre, disa ndérmarrje
me pérmasa mé té médha po zhvillohen si pér shembull njé fabriké pér gdhendje mermeri né té cilén
ishin punésuar edhe individé té tjeré pérvec pjesétaréve té familjes. Duket qarté gé réndésia e dérgesave
né zhvillimin e ekonomisé lokale éshté domethénése né kéto komunitete.

Nga ana tjetér investime jané béré gjithashtu edhe né kapitalin njerézor népérmjet financimit té
arsimimit té pjesétaréve mé té rinj té familjes, té shéndetit dhe pagesave pér sigurimet shoqérore dhe
pensionet e pleqgérisé.

Pérveg parave emigrantét dérgojné edhe lloje té tjera té ardhurash si ato materiale, sociale dhe kolektive.

5.7 Dérgesa materiale (sendet)

Pothuajse gjysma e té intervistuaréve tané u pérgjigjén se kané marré dérgesa materiale té€ ndryshme.
Statistikisht mé té réndésishme ishin veshmbathjet, ushgimet, ilaget dhe aparatet elektro-shtépiake sipas
késaj renditje. Emigrantét sillnin zakonisht ushgime me vete kur vinin né fshat pér vizité, jo vetém pér
familjarét aty por edhe pér ata veté pér t'i pérdorur gjaté kohés gé ata jané né fshat. Shpjegimet e dhéna
pér kété ishin se disa produkte greke ishin me cilési mé té larté (né periudha té caktuara té vitit), duke
pasur parasysh edhe faktin gé Shqipéria shpesh shérben si‘kosh’ pér mallra té skaduara. Disa heré ndodh
qé emigrantét té jené mésuar me njé element gatimi té vecanté té cilin nuk e gjejné dot né Shqipéri.

Cfaré té sjellim? Veshje, ilace, imona dhe pompa uji

Pérvec lekéve, dérgojmé edhe rroba se jané dhe mé liré kétu [Greqi].... Uné nénés i marr ca
ilage se ka tensionin ajo dhe ja marr kétu ilaget ... Edhe ushgime. Se vemé rrim 2-3 dité dhe
ushgime marrim. Po edhe marrim ato gé i pérdorim pér vete. Jo se s'’ka té mira, atje [Shqipéri]
jané mé té shijshme nuk diskutohet. Po marrim edhe kétej se tashi psh. domatet atje mund té
jené mé shtrenjt né kété periudhé [mars], limonat kéto jané mé té lira kétej, edhe vaji i ullirit
psh. éshté méiliré kétej .... Uné kam shpéné, pompa uji kam shpéné, ngrohés qé ngrohesh, se
kétu jané mé té lira... Po porositi donjé nga kéto té sojit se jo pér téré fshatin.

(Xhimi, 50 vjeg, Selanik)

5.8 Dérgesat sociale

Ndérkohé gé pjesa mé e madhe e literaturés éshté pérqendruar mé shumé tek dérgesat e parave, pérmasat
sociale té ndikimit té& emigracionit né vendet e prejardhjes jané Iéné pas dore dhe rrallé heré jané studiuar
né ményré sistematike (Hugo 2005; Piper 2005). Kéto ndikimeve jo-financiare njihen me emrin ‘dérgesa
sociale’ Kéto ‘ide, sjellje, identitete, dhe kapitale sociale g€ rrjedhin nga komunitetet né vendet pritése tek

ato né vendet e prejardhjes’ (Levitt 1995: 927) jané thelbésore pér té kuptuar emigrantét si aktoré kycé té
ndryshimit social dhe politik, si dhe ményrat népérmijet té cilave emigracioni ndikon pér té ndryshuar jetén
e atyre gé géndrojné mbrapa (Nyberg Sorensen 2005). Né fakt, né prizmin afatgjaté kéto dérgesa sociale
mund té jené edhe mé té réndésishme sesa transfertat e parave (Kapur 2004). Pé&r mé tepér ka njé lidhje
midis dérgesave sociale dhe ményrave té pérdorimit té dérgesave né para; pér shembull mund té ndodhé
njé ndryshim nga pérdorimi i parave té dérguara qé mbulojné shpenzimet e konsumit té pérditshém né
pérdorimin e tyre pér investime né biznes, pasi njé kulturé sipérmarrése vjen e zhvillohet né rrjetet e gjera
té migrantéve dhe familjaréve té tyre.

Né kontekstin shqiptar emigrantét jané té lidhur me vendin e prejardhjes dhe sillen si pércjellés té njohurive,
ideve dhe praktikave duke pérdorur ményra té€ ndryshme. Me fjalé té tjera, praktikat transnacionale jané né
rritje dhe éshté duke u formuar njé hapésiré sociale transnacionale, sidomos ajo gé pérfshin Greqginé dhe Italiné
(Chiodi dhe Devole 2005; Maroukis 2005a;2005b). S€ pari, emigrantét ndjekin ngjarjet mé té réndésishme
né Shqipéri népérmjet mediave etnike si psh. né televizionin satelitor, gazetave, internetit etj. Sé dyti, ata
shkémbejné njohurité dhe ideté e tyre me pjesétarét e familjes dhe shoqériné né Shqipéri duke pérdorur video,
telefonat, letrat dhe né mé né rritje edhe internetin. Sé treti, kthehen né Shqipéri me pushime, ose pér té marré
pjesé né ngjarje té réndésishme familjare. Ata gé jetojné mé afér kufirit mund ta béjné kété mé shpesh. Pér mé
tepér, praktika biznesi dhe tregtie jané duke u zhvilluar, té cilat favorizohen nga lidhjet gé kané migrantét me
partneré biznesi ku punojné. Kéto ide dhe praktika gé emigrantét sjellin me vete ose g€ pércjellin népérmjet
kanaleve té ndryshme té komunikimit ndikojné né ndryshime né lidhje me rolet gjinore né familje e shoqéri,
marrédhéniet e rolet midis brezave brenda familjes, né identitetin etnik, né klasén ose statusin social, si dhe né
demografi, pjesémarrjen sociale dhe politike dhe né té drejtat e njeriut né Shqipéri. Si rezultat i té jetuarit jashté
shtetit, emigrantét kané zhvilluar pritje té caktuara se ¢faré éshté e pranueshme dhe cfaré nuk éshté, sidomos
né lidhje me rolin g€ duhet té kené geverité lokale dhe géndrore, cilésiné e shérbimeve et;.

Gjaté studimit toné vézhguam njé séré ndryshimesh gé kish sjellé emigracioni. Sé pari, jané aftésité dhe ideté
gé sjellin apo pércjellin emigrantét, sidomos ata gqé udhétojné shpesh midis vendit prités dhe Shqipérisé.
Disa prej kétyre aftésive jané aplikuar me sukses né fermat bujgésore apo né krijimin dhe mirémbaijtjen e
bacave me mollg, gé jané disa nga investimet mé té réndésishme né zoné.

Molla bie nén mollé: dérgesat né bagé me mollé

Kur shkoj né shpi marr me vete ilage [pesticide], tubacion pér ujé, pompé e gjéra, investoj. Dhe
bile kam béré njé rrjet vadités me ato metodat time té hidraulikut gqé punoj kétu. | kam marré
dhe i kam shpéné atje dhe kam béré njé rrjet vadités qé té vaditet veté. Me té ardhurat e mia
g€ punoj... Po shpie dhe ilage e ¢do gjé. Psh. mé merr babai né telefonon mé thoté mé duhet
kjo, kjo. Jam lidhur me njé, si i thuhet, me njé dyqan, magaziné. Vet i shpje, dua kété, kétg,
dhe ata m'i japin e i shpje né Shqipéri... Si transport paguaj taksiné ose njé njeri gé shkon dhe
rreth 20-30 euro pér ilacet... Né fshat deshém té mundésonim ndonjé aktivitet grumbullimi
mollésh. Jam interesuar dhe kétu [Greqi] pér shitjen gé té eksportoj kétu, se punonja dhe né

njé firmé supermarketi kétu.... kam folur me ta dhe ... té shohim.

(Besmir, 24 vjeg, Selanik)

Besmiri jo vetém gé po investon né produkte bujgésore - familja e tij ka filluar té& mbjellé 1.2
hektaré baca me mollé — por po pérdor njohurité e fituara né Greqi pér té zhvilluar biznesin
e tij bujgésor. Pér mé tepér ai ka transformuar lidhjet e punés né mundési njohje dhe krijimi
rrjetesh, sidomos megénése synon té eksportojé produktet e tij né tregun grek. Ajo ¢faré i
nevojitet éshté mbéshtetje dhe késhillim sesi té& shuméfishojé potencialin e biznesit té tij.

Ndérsa disa ide dhe praktika, si pér shembull té rejat né bujgési, jané té€ mirépritura né Shqipéri, ndryshimet
pérsa i pérket marrédhénieve gjinore, né vecanti se si duhet té sillen graté, duhet akoma shumé kohé qé
té ndodhin. Graté emigrante gé kthehen né fshat ndjehen té pakénaqura me kufizimet gé vendosen tek
ato nga normat tradicionale té roleve gjinore, sidomos ato gé kufizojné Iévzjen e tyre dhe ndikojné né
ményrén sesi trajtohen né shogéri.

Rezistencé kundrejt dérgesave sociale

E di si na thoné neve? Na thoné késhtu. | thoté babai djalit: “Dégjo bir i babait, uné té kam
rritur dhe té€ njoh shumé miré, po gé kur ke ikur né Greqi nuk e di unég, thoté, sikur anon
njéciké mé shumé, sikur ja dégjon gruas llafin njéciké mé shumé”... Flasim mosha 50-60 e
ashtu, kupton gé jané mésuar me até [ményré tjetér jetese]. Tashi qé t'i mbushésh méndjen
atij késhtu! Ata rriné té dégjojné nga malli gé nuk té kané paré mé shumé, té shikojné késhtu,
sesa té dégjojné, se nuk ju hyn né mend atyre me kéto kushte gé jetojmé ne kétej [Greqi], nuk
i mbushet mendja atyre. Qé t'i thuash, ore baba ti miré e ke po emigracioni, Greqgia ose Italia
téré ata gé kané ikur jashté shtetit, gé kané ikur shqiptarét, nuk éshté sic thua ti. Sepse gruaja
ime vajti né puné dhe kthehet né orén 6. Atéheré kush do mé gatuajé mua, kush do mé lajé
mua? Nése ke fémijé té vogél kush do ta mbajé fémijén? Apo kéta i dégjojné veresie, késhtu i
dégjojné xhaba [greqisht pér kot fare] kéto muhabete. Ka ndryshuar nuk éshté ajo e para mé...

(Sulo, 42 vjeg, Selanik)

Nuk ndryshojné, éshté e véshtiré té ndryshojné ... Vinja né behar kété rradhé qé erdha,
shkonja né Korcé. Burri mé la dhe iku [mé paré né Greqil. Une vajta dhe vinja né Korcé té
shikonja shtépiné. Dhe kur mé shikonte ndonjé komshi atje: do shkosh né Korcé? Ja, po marr
njé furgon. A vetém do té shkosh né Kor¢cé? Mund té them qé Selanikuy, ti e di sesa i madh
éshté, éshté sa ta bashkosh Kor¢én me Pojanin. Dhe i bie 16 heré vérdallé né dité, mund té
vete ku té dua. Edhe kur shkonja né puné. Ato [komshité né fshat] e kishin problem se uné
shkoja né Korgé veté. Motrén gé kam kétu [Selanik] e kam larg si Pojani me Kor¢én. Uné i marr
fémijét e shkoj ¢do té shtunég, ¢cdo té dielé. Burri shkon né puné dhe uné e marr né telefon dhe
i them gé drekén ta béra dhe do shkoj nga motra. lk thoté, nuk éshté ndonjé problem qé té
mé thoté si do shkosh ti vetém deri atje... Kurse aty [fshat] éshté njéciké, se mé vriste njéciké
ajo qé mé thoshte: veté do shkosh né Korcé ti? Ishe e detyruar té ishe me njé shogérus qé té
shkonje né Korcé.

(Irena, 37 vjeg, Selanik)

Kombinimi i dérgesave financiare dhe sociale ka ndryshuar aspiratat pér standartet e jetesés dhe sesi
béhet njé jeté e miré dhe ‘normale. Ky kombinim ka gené i réndésishém né prodhimin e migrimit té
métejshém tek té rinjté. Ky cikél varésie nga emigrimi mund té vazhdojé pér aq gjaté sa do té vazhdojé té
ekzistojé né Shqipéri papunésia lokale, mundési té kufizuara punésimi, liri t&€ mohuara dhe infrastrukturé
e varfér, ndérkohé qé punésimi jashté vendit dhe vartésia ndaj dérgesave financiare do té vazhdojné té
jené bazat pér mbijetesén e komuniteteve lokale.



NDIKIMI I DERGESAVE NE
ZHVILLIMIN LOKAL

Dérgesat jané njé element i réndésishém jo vetém pér jetén dhe ekonominé e individéve dhe té familjeve,

por gjithashtu edhe té komuniteteve lokale né térési. Sé pari, ka zhvillim ekonomik falé shumave té parave
gé hyjné né ekonominé lokale népérmjet investimeve né ndértim, konsum ushgimor, shéndetési dhe
shkollim, si dhe né biznese bujgésore dhe jo bujgésore. Sé dyti, ka pérmirésim té standarteve té jetesés
sé familjeve té emigrantéve, por gjithashtu edhe té familjeve qé nuk kané emigruar. Ky efekt rrjedhés
ndihet nga ata gé punésohen si punétoré krahu nga familjet e emigrantéve, ose nga bizneset lokale dhe
tregtarét ambulanté kur dérgesat shpenzohen né dyganet dhe baret e tyre. Sé treti, cilésia e produkteve
dhe e shérbimeve té ofruara né fshatra éshté pérmirésuar duke gené se emigrantét pérdorin teknikat e
pérfituara jashté vendit kur riparojné shtépité a tyre ose ndértojné shtépi té reja, kur punojné né ndértim
né fshat, ose pajisin fermat e tyre me sisteme hidrike moderne dhe mjete té mekanizuara. Né fakt,
shumé njési ekonomike familjare qé kultivojné sipérfage té& médha toke, kané bleré traktorét e tyre, gjé
gé ka véné né lévizje njé proces mekanizimi modern. Por pérvoja e migracionit ka ndryshuar gjithashtu
edhe mendimet, pasi me rritjen e dérgesave éshté rritur gjithashtu edhe mentaliteti pér té investuar né
ekonominé lokale.

Megijithaté, mund té shihen gjithashtu edhe disa aspekte negative. Pér shembull, ekziston njé shkallé
e réndésishme pabarazie né kéto zona rurale midis familjeve té emigrantéve dhe atyre qé nuk kané
emigranté. Megjithése pyetésori yné nuk na lejon té analizojmé kété fenomen mé né detaje (pasi né
té u pérfshiné vetém familjet me emigranté), mundém té arrijmé te ky pérfundim falé vézhgimeve
té béra né terren, si dhe intervistave me ato familje té cilat pérfitojné nga lloje emigracioni mé pak
fitimprurés. Komuniteti rromé dhe egjyptiané vazhdojné té jené mé té pérjashtuarat, edhe pse ka edhe
familje shqiptare qé jetojné né varféri té thellé. Paraté sigurisht nuk jané gjithcka dhe kostoja njerézore
dhe emocionale e emigracionit ishte e dukshme gjaté bashkébisedimeve tona me ata gé kishin ngelur
mbrapa. Ndarja e familjeve, sidomos kur emigrantét nuk mund té udhétojné pér shkak té& mungesés sé
dokumentave, éshté njé sakrificé gé konsiderohej prej tyre e nevojshme pér té siguruar njé té ardhme
mé té miré. Megjithése njé pjesé e miré e familjeve jané larguar pérgjithmoné nga kéto fshatra, kéto zona
rurale nuk jané té braktisura dhe kané potencial pér nisma zhvillimi né té€ ardhmen.

6.1 Efektet e marrjes sé dérgesave né marrédhéniet gjinore

Efektet e dérgesave né marrédhéniet gjinore né kété studim reflektojné tiparet e njé shogérie disi mé
té barabarté né juglindje té Shqipérisé. Pritjet pérsa i pérket roleve brenda familjes nuk kané ndryshuar
shumé né zonat rurale né Shqipériné juglindore: burrat e kané ‘detyré’ té sigurojné té ardhurat né shtépi,
ndérsa graté té kujdesen pér fémijét, pér shtépiné dhe pér té moshuarit, sidomos kur ata jané té sémuré
dhe té pafugishém. Ne zonat rurale graté punojné gjithashtu né fushé bashké me meshkujt e familjes,
edhe pse kéta kané detyrimin kryesor pér kété lloj pune. Graté gé punojné jashté familjes nuk jané

dicka e re né Shqipéri. Edhe pse kemi diskuturar mé lart pér natyrén patriarkale té shoqérisé shqiptare,
gjaté periudhés socialiste graté né fshatra punonin né kooperativat bujgésore bashké me burrat. Ajo
gé ka ndryshuar pér arsye té emigracionit éshté se, ndérsa burrat punojné jashté vendit, grave u éshté
dashur té pérballojné njé ngarkesé pune mé té réndé né shtépi duke u kujdesur pér fémijét vetém dhe
gjithashtu duke vazhduar té punojné né fushé.

Né njésité ekonomike familjare té drejtuara nga graté, té cilat pérbé&jné njé pérqgindje e konsiderueshme
né kérkimin toné, emigrimi dhe dérgesat kané patur efekte té pérziera. Nga njéra ané ka mé shumé
miréqgénie dhe njé rritje té kushteve té jetesés falé parave gé burri sjell nga Gregqia. Kjo gjé natyrisht e
bén mé té lehté pérkujdesjen pér shtépiné dhe familjarét, krijon njé té ardhme mé té miré pér fémijét
dhe njé jeté familjare mé té miré pér té gjithé pjesétarét e saj. Nga ana tjetér, shumé nga graté qé
intervistuam ndjeheshin se kishte dhe ané negative né gjithé kété histori, dhe késhtu jo gjithmoné
ishte rritur fugizimii tyre. Sé pari, kostoja emocionale dhe njerézore e ndarjes sé familjes éshté njé nga
¢éshtjet mé té réndésishme pér familjet e emigrantéve. Ciftet takohen me njéri-tjetrin vetém disa heré
né vit dhe pér pak dité. Kjo éshté e véshtiré pér té dy bashkéshortét, por mbi té gjitha éshté e véshtiré
pér fémijét, té cilét rriten pa pasur figurén e babait né jetén e tyre té pérditshme. Néna ngelet e vetme
gé té merret me nevojat emocionale té fémijéve. S€ dyti, graté ndihen té fugizuara deri né njé faré
mase, pasi jané né gjendje té€ marrin veté vendime té ndryshme, por né té njéjtén kohé ato ndiejné
peshén qé shkaktohet nga fakti se duhet té kujdesen pér ekonominé e gjithé shtépisé dhe nuk mund
ta ndajné kété pérgjegjési me burrat e tyre. S€ treti, graté jo gjithmoné marrin vendimet se si do té
shpenzohen paraté e dérguara ose té sjella nga burrat e tyre, edhe pse ekziston njé faré barazie. Sé
katérti, pak gra géndrojné né shtépi vetém pér t'u pérkujdesur pér fémijét; pjesa mé e madhe e tyre
kombinojné mémeésiné dhe rolin e shtépiakes me punén né bujgési. Kjo mund té jeté né kopshtin e
perimeve afér shtépisé, duke u marré me bagétiné apo duke punuar né bacat me mollé. Kur nuk ka
pjestaré té tjeré té familjes si vjehrrit apo fémijé té rritur gé mund té ndihmojné, ato krijojné aleanca
informale me farefisin e kushérinjté duke ndihmuar njéri-tjetrin né periudhat me puné mé intensive
si pér shembull gjaté mbijelljes dhe té korrave. Graté gé jetojné né familje shumé té varféra zakonisht
nuk kané toké té tyren pér ta punuar. Né té tilla raste, kur ka puné ato punojné si punétore krahu né
bujgési ose né fshatin e tyre, ose né fshatrat prané. Disa gra punojné né rrobagepsité qé ndodhen
né Korgé — zakonisht me pronési greke — ndérsa njé numér i konsiderueshém i grave rrome dhe
egjyptiane punojné bashké me bashkéshortét e tyre né zonat rurale greke si migrante sezonale. Ato
gé kané ndonjé dyqan, floktore ose furra buke punojné né kéto aktivitete.

Dérgesat mund té luajné njé rol pozitiv edhe sepse ato rrisin mundésité qé vajzat e reja té ndjekin arsimin
e larté, duke rritur késhtu mundésité e tyre pér té gené mé té pavarura dhe né lévizje sesa vajzat e reja qé
jané me arsim té ulét. Njé zhvillim i tillé i kapitalit njerézor éshté shumé i réndésishém pér familjet, edhe
pse jo gjithmoné kjo gjé mund té pérkthehet né zhvillim pér zonat rurale. Pé&r shembull njé numér i madh
té rejash gé kané diplomé universitare nuk mund té gjejné puné, késhtu gé ato jané té detyruara té kalojné
kohén e tyre duke géndruar né shtépi. Me mbarimin e shkoll€s/universitetit ato kané pak mundési pér té
dalé dhe pér té kaluar kohé me shogériné e tyre, sidomos pasi nuk ka mundési argétimi pér vajzat e reja
né zonat rurale, pérveg bisedave informale apo njé kafe né shtépité e njéra-tjetrés. Mentaliteti mbizotérues
gé barazon vajzat e graté me'nderin’ e familjes duhet té ndryshohet né gofté se kéto do té jené né gjendje
té gézojné hapésira mé té gjera emancipimi dhe lirie. Graté mé té& médha né moshé - si nénat, gjyshet e
vjerrat — kané pérgjegjésiné e tyre pér krijimin e kétij mjedisi mbytés po aq sa edhe burrat.

Pavarésisht emigracionit, dhe ndoshta edhe pér shkak té tipologjisé dominuese té migrimit nga kjo
zoné — burrat né fillim, duke térhequr graté si bashkéshorte, ndérsa vajzat migrojné si pjesétare té
familjes — jané té pakta ato gra (beqare ose té martuara) gé emigrojné pér arsye ekonomike veté, dhe kur
kjo ndodh kéto gra nuk shihen me sy té miré. Nga ana tjetér, pér graté, burrat e té cilave kané siguruar
dokumenta té pérhershme dhe gé kané njé puné té géndrueshme, perspektiva e bashkimit familjar



né Greqi éshté e déshirueshme. Kjo éshté edhe mé e theksuar pér faktin se mundésité e punésimit pér
graté né kontekstin lokal jané shumé té kufizuara, dhe puna né bujgési konsiderohet me status social
shumé té ulét, por edhe gé sjell shumé pak fitime ekonomike. PE&r mé tepér, sidomos vajzat e reja té sapo
martuara déshirojné té gézojné disa nga pérfitimet sociale té emigracionit, si pér shembull mé shumé liri
lévizjeje dhe mé shumé mundési pér tu argétuar.

6.2 Dérgesat dhe sipérmarrja

Pjesa mé e madhe e bizneseve né studimin toné jané krijuar duke pérdorur dérgesat, ose mbas kthimit
té emigrantéve né vendlindjen e tyre. Megjithaté, shumica e tyre jané regjistruar né emrat e burrave té
familjes. Pér shembull, nga 28 biznese té regjistruara né Pojan vetém 6 kryesohen nga gra, dhe né 29
biznese té regjistruara ne Zvezdé vetém 5 kryesohen nga gra. Njé séré aktorésh kycé lokalé na njoftuan
se edhe pse biznesi ishte né emér té burrit, dhe punésonte vetém njé person, zakonisht si burri edhe
gruaja punojné né té&, dhe né 80 pérgind té rasteve graté kryejné pjesén mé té madhe té punés, si dhe
merren me llogarité dhe administrimin e biznesit etj. Duke gené se burri éshté i vetmi person gé figuron
si i punésuar né biznesin e familjes, ai éshté i vetmi qé pérfiton nga siguracionet shogérore si i veté-
punésuar; sipas ligjit, kéto gra jané punonjése gé zhvillojné aktivitetin e tyre né sektorin informal té
ekonomisé. Né fakt disa nga intervistuesit tané u shprehén me ironi gé kéto gra jané vetém ‘punonjéset’
e burrave té tyre, sepse burri éshté ai qé drejton, ndérsa ato pastrojné dyganin dhe shesin produktet aty
gjaté gjithé dités. Né kéto raste u pérdor fljala ‘argat; e cila né gjuhén shqipe ka njé kuptim negativ qé
lidhet me konceptin e punés sé detyruar dhe té shfrytézimit té trashéguar nga sistemi gjysém-feudal
osman. Né ditét e sotme kjo fjalé pérdoret pér té identifikuar ata individé gé punojné si krahé pune dhe
gé kané puné me status té ulét.” Donika, 37 vjec, gé jeton né fshat thoté:

Gruaja éshté me e shtypur né krahasim me burrin kétu né Shqipéri ... né fshat éshté pak mé
e véshtiré ... Po dole deri atje kjo ka mbaruar thoné. Nuk ka lévizur akoma mentaliteti kétu
i gémotshém!

Edhe pse disa familje jané larguar pérgjithmoné nga fshati, kéto zona rurale nuk jané té braktisura
dhe kané potencial té konsiderueshme pér nisma zhvillimi. Pjesémarrésit e studimit toné shikonin njé
potencial té réndésishém né bujgési, sidomos né rritien né shkallé té gjeré té disa lloje frutash dhe
perimesh. Kétu, mbjellja e bacave me mollé ka pésuar njé rritje té€ madhe, dhe kéto u lejojné familjeve
té fitojné shuma té mira parash, disa heré té barabarta me shumat gé vijné nga Gregia. Duke gené se
kjo lloj bujgésie shihet si mé e specializuar, Eshté mé e pérfillur nga té rinjté. Mentaliteti rreth bujqgésisé
gjithashtu po ndryshon: ka mé shumé interes pér bujgésiné kur individi e shikon veten si fermer - pronar
tokash dhe né té njéjtén kohé punédhénés. Kéto jané shenja gé disa fermeré té pasur jané duke
ri-pérgafuar statusin e pronaréve té tokave té para luftés. Megjithaté kéto sipérmarrje kané nevojé pér
kapital té konsiderueshmém né ményré qé té arrijné té ecin veté.

Me rritjen e prodhimit lokal té frutave dhe perimeve, po ashtu rritet dhe potenciali pér té investuar né
agro-biznese qé pérdorin kéto materiale. Késhtu, na u dhané shembuj sifrigoriferé pér mollét apo perimet
gé ishin duke u ndértuar ose mund té ndértoheshin pér shitjen e molléve brenda vendit por edhe pér
eksport; punishte pér recel e komposto frutash; punishte pér turshi; zgjerimin e baxhove (punishte pér
pérpunimin e produkteve té quméshtit) ekzistuese apo krijimin e té rejave etj. Disa nisma kané filluar
né kété drejtim. Megjithaté, té gjitha kéto jané biznese qé kané nevojé pér kapital financiar dhe njohuri,
gjéra té cilat fshataréve té varfér ju mungojné. Ajo qé kéta shpresonin né rastin mé té miré ishte té
pérdornin dérgesat pér té riparuar banesén e tyre ose pér té ndértuar njé té re. Sigurisht jo té gjithé kané

12. Ndérsa shumé nga fermerét qé punésojné kéto punétore pérdorén kété fjalé, disa prej tyre i shtuan njé aspekt tjetér kontekstit
duke e paraqitur veten e tyre si fermeré apo si bosa té pasur né rendin e ri social té kétyre fshatrave.

né plan té béhen sipérmarrés apo punédhénés. Njé pjesé e miré do té ishin té kénaqur thjesht té gjenin
njé puné aty rrotull me kontraté apo si punétoré krahu. Né pérfundim, éshté e réndésishme té sigurohet
kuadri - legjislacioni, infrastruktura, mbéshtetje biznesi - né té cilin emigrantét afatgjaté (dhe investitoré
té tjeré) té mund té fillojné dhe zhvillojné biznese si kéto gé u pérmendén mé lart me géllim gé té nxisin
ekonominé lokale dhe zhvillimin njerézor.

6.3 Lidhjet midis Migrimit dhe Zhvillimit

Gjaté kérkimit toné nuk gjetém asnjé lloj déshmie té politikave apo programeve té bashké-zhvillimit
té organizuara midis Shqipérisé dhe Greqisé, jo vetém né nivel lokal por edhe né até géndror.” Sikur
shumé nisma né vend, edhe ato né fushén e zhvillimit kishin né gendér té vémendjes ¢éshtjen e
imigracionit shqiptar né Greqi, e jo aq shumé ¢éshtjen e zhvillimit té Shqipérisé. Edhe pse ekzistojné
njé séré projektesh gé lidhin kéto dy vende, aty ku pérfshihet migrimi ato konsiderojné té kené si géllim
pérmbushjen e objektivave té zhvillimit dhe imigracionit té Greqisé. Pér shembull, pjesa dérmuese e
kétyre nismave kané pér géllim uljen e emigracionit té€ padéshiruar ose ‘ilegal’ nga Shqipéria né Greqi
duke trajnuar policiné kufitare, ri-integruar emigrantét e riatdhesuar‘vullnetarisht’ né Shqipéri etj. Pérveg
késaj organizatat e emigrantéve shqiptaré shpesh anashkalohen nga programe té tilla ose inkuadrohen
si partneré konsultativ ‘simboliké me rol té kufizuar. Politikat efektive té bashké-zhvillimit do té duhet té
shikojné zhvillimin lokal si njé objektiv né vetvete e jo si njé mjet pér té ndalur apo reduktuar emigracionin
e métejshém, si¢ ka ndodhur deri tani. Zhvillimi i géndrueshém do té duhet té trajtojé té gjitha aspektet e
zhvillimit njerézor, domethéné kushtet né té cilat burrat dhe graté té jené né gjendje té ushtrojné liring,
baraziné dhe fuqgizimin shogéror té tyre, pérfshi kétu edhe pérmes emigracionit por jo vetém. Politikat
dhe nismat e bashké-zhvillimit qé konsiderojné graté dhe burrat migranté si aktoré té zhvillimit duhet
té bazohen né njohjen e rolit té tyre edhe si aktoré kycé né shogériné pritése. Kjo do té pasqyrohej né
mundésiné e tyre pér té pérdorur té drejtat e tyre gé lidhen me qgytetariné duke ua béré t&€ mundshém
legalizimin né vendin prités — né kété rast né Greqi — dhe pérfshirjen e tyre né shoqéri si qytetaré me
dinjitet, me té drejta dhe pérgjegjési.

6.4 Lidhjet me diasporén dhe shoqatat e migrantéve

Ndérsa shumé migranté kishin né dijeni pér ekzistencén e organizatave té migrantéve né Selanik, té tjeré
dyshonin né aftésiné e kreréve té kétyre organizatave pér té mbrojtur té drejtat e migrantéve né vend té
interesave té tyre personale. Po ashtu, veté shogatat e migrantéve né Greqi mendojné se ka njé mungesé
té theksuar bashképunimi me OJQ-té e zhvillimit né Shqipéri. Ato pak nisma qé ekzistojné fillojné né
Shqipéri dhe kéto projekte konsiderohen sikur i shérbejné interesave té po kétyre OJQ-ve shqiptare e jo
né pérmbushje té nevojave pér bashképunim reciprok né té dy anét e kufirit greko-shqiptar.

Né Shqipéri, anétarésimi né organizata formale ishte gjithashtu i ulét, dhe aty ku kjo ekzistonte, ishte
shpesh simbolike. Edhe pse njé séré prej pjesémarrésve né studim ishin anétaré té disa grupeve té
interesit, shpeshheré kéto ishin krijuar nga agjencité e huaja donatore dhe ishin organizata vetém né
letér: né praktiké ato nuk funksiononin. Sidoqofté fshataré té tjeré kishin marré disa nisma veté psh. pér
té rregulluar dhe mirémbajtur rrugén apo lagjen e tyre, duke mbledhur para me njéri-tjetrin dhe duke i
kompletuar punimet veté.

Zakonisht banorét né kéto fshatra prisnin qé geveria lokale dhe géndrore té bénte gjithcka pér ta - njé
mentalitet i trashéguar nga e kaluara socialiste dhe ajo mé e hershme gjysém-feudale. Megjithaté, mund

13. Bashké-zhvillimi si njé kombinim i politikave té migrimit nga vendi prités pér bashképunim ku prioritet i jepet zhvillimit té vendit té origji-
nés sé migrantéve, i cili shogérohet me politika integruese zhvilluese te tyre, sipas sugjerimit té Sami Nair né 1997, né Ramiréz et al. (2005: 31).



té vihen re disa aktivitete gé sapo kané filluar dhe shpresojmé se ato mund té kultivohen dhe té rriten
né té ardhmén. Pér shembull, né dy fshatrat fginjé me ato ku ne kryem studimin, njé grup djemsh té rinj
migranté gé jetojné né Gregqi kishin mbledhur para mes tyre dhe ia kishin dhéné kryetarit té fshatit pér
té paguar faturén e rrymés elektrike dhe riparimeve té tjera pér ndricimin e rrugéve té fshatit. Po késhtu,
gjaté intervistés qé bémé me kryetarin e komunés ai pérmendi se éshté rritur interesimi i migrantéve
pér té kontribuar né projekte té pérbashkéta, sidomos pér disa nisma gé kishin marré organizatat lokale.

Njé nismé transnacionale pér jetimét

Shogata e Fémijéve dhe té Rinjve Jetimé ka si qéllim ndérgjegjésimin pér, dhe pérmirésimin e, situatés
sé fémijéve dhe té rinjve jetimé né fshatrat ku u krye studimi si dhe né ato pérreth. Ndér aktivitetetet
e tjera kjo OJQ organizoi dhe festén e natés sé Vitit t&€ Ri me njé grup fémijésh jetimé né dhjetor té
vitit 2007. Njé cift me origjiné nga fshati, por me banim né Itali, organizoi mbledhjen e parave dhe
dhuratave pér fémijét népérmijet rrjetit té€ tyre shoqéror e familjar né Itali, pérfshi kétu edhe firmén ky
cifti punon. Ata té dy erdhén veté né fshat pér té sjellé dhuratat dhe pér té marré pjesé né festé. Kjo
nismé u ¢mua shumé né fshat dhe frymézoi migranté té tjeré té cilét filluan té pyesin sesi dhe ata mund
té kontribuonin né raste té tilla."* E njéjta OJQ mundésoi njé udhétim pér pushime né Greqi pér njé
grup fémijésh jetimésh, me ndihmén e Unionit té& Migésisé Korcé-Selanik qé éshté pjesé e Federatés sé
Shtépisé Epirote. Megjithaté, me kalimin e kohés lidhjet kishin humbur dhe fatkegésisht nuk kané mé
kontakt mes tyre. Njé prej aktiviteteve mé inkurajuese ishte organizimi i njé udhétimi ditor pér nénat
(té vejat) g€ té kalonin kohé sé bashku buzé ligenit né Pogradec, duke |€né pas sikur edhe pér njé dité,
problemet dhe hallet e jetés sé pérditshme dhe thjesht té pushonin né njé ambient tjetér.

14. Nga intervista e thelluar me znj. Marjeta Jani, drejtoreshé e Shoqatés sé Fémijéve dhe té Rinjve Jetimé; 5 mars 2008.

AKTORET KYCE

Aktorét kycé né fushén e zhvillimit né Shqipéri pérbéhen nga komuniteti i
donatoréve, qeveria e Shqipérisé dhe sektori i OJQ-ve.

Komuniteti i

donatoréve

Né Shqipéri veprojné 45 donatoré.

Sekretariati Teknik i Donatoréve (STD) shérben pér koordinimin e aktiviteteve té
donatoréve né nivel géndror. Ai udhéhiget nga PNUD-i, Banka Botérore (BB), Komisioni
Evropian (KE) dhe Organizata pér Siguri dhe Bashképunim né Evropé (OSBE).

STD-ja punon me homologen e saj né geveri, Departamentin e Koordinimit té
Strategjive dhe té Donatoréve (DKSD).

Projekti ‘Njé OKB' (pérforcimi i aktiviteteve, aftésive, financimit dhe bashképunimit té
agjencive té OKB-sé né vend) éshté duke u provuar né Shqipéri dhe punon sé bashku
me DKSD-né e geverisé shqiptare. Bashképunimi pérfshin dhe angjenci té tjera jashté
OKB-sé por aktiviteti i té cilave éshté i lidhur me kété, si psh. BB-ja, Fondi Monetar
Ndérkombétar (FMN) dhe Organizata Ndérkombétare pér Migracionin (IOM).

Qeveria e
Lokale dhe

Qendrore

Ndihmat nga jashté administrohen nga DKSD-ja gé veté i jep llogari dy Komiteteve
Ndér-Ministrore: atij pér Planifikimin Strategjik té kryesuar nga Kryeministri dhe atij
pér Modernizimin e Qeverisé té kryesuar nga Z/Kryeministri.

Ministria e Punés, Céshtjeve Sociale dhe Shanseve té Barabarta (MEPCSSHB) éshté
autoriteti gé ka pérsipér koordinimin dhe monitorimin e zbatimit té Strategjisé
Kombétare pér Migracionin (SKM) dhe té Planit Kombétar té Veprimit (PKV) pér
Dérgesat.

MEPCSSHB-ja koordinon edhe aktivitetet pér céshtjet gjinore. Aktivitetet qé kané té
béjné me gjininé jané té koordinuara pérmes Sektorit pér Barazi Gjinore né Drejtoriné
e Politikave pér Shanse té Barabarta té késaj ministrie. Drejtoria ka krijuar njé rrjet té
kontakteve té pikave qéndrore pér ¢éshtjet e gjinisé né nivel gendror dhe lokal. Pérveg
késaj Drejtoria punon ngushté edhe me agjencité donatore dhe me komunitetin e
0JQ-ve né Shqipéri. Ministri té tjera dhe departamente té geverisé kané pérfituar nga
njé numér projektesh qé kané synuar té integrojné gjininé né politikat dhe praktikat e
tyre, népérmjet asistencés teknike dhe financiare té donatoréve ndérkombétar.

0JQ-té

Deri né fund té vitit 2005 kishte mé shumé se 600 OJQ aktive gqé punonin né aktivitete
té ndryshme, prej dhénies sé shérbimeve deri te pérkrahja dhe mbéshtetja e grupeve
né nevojé apo ¢éshtjeve si té drejtat e njeriut, si dhe grupime té ekspertéve (think-
tank).
Njé numér i madh OJQ-sh kané projekte né lidhje me gjininé dhe shumé prej tyre jané
té pérfshira né aspekte té ndryshme té zhvillimit, por shumé pak merren me ¢éshtjet e
migracionit.
Zhvillimi i kétij sektori ka ndjekur interesat e donatoréve prandaj edhe shumica e OJQ-
ve jané mjaft té varura nga fondet e donatoréve, vuajné nga mungesa e strategjive
dhe vizioneve afatgjata dhe punojné nga njé projekt né tjetrin. Bashképunimi né
formén e aleancave, forumeve dhe rrjeteve éshté sporadik dhe varet nga projektet/
iniciativat, shpeshheré sepse kjo éshté kérkesé e donatoréve dhe jo sepse éshté pjesé
e strategjisé sé organizatés.

J

POLITIKAT PUBLIKE

Né 18 vitet e fundit politikébérja né Shqipéri nuk ka gené ¢éshtje vetém e Qeverisé Shqiptare (QeSh),
por ka gené influencuar tepér nga BE, organizatat ndérkombétare té zhvillimit, ndryshe té njohura
edhe si komuniteti i donatoréve, dhe né njé shkallé mé té ulét nga shogéria civile apo OJQ-té.

Strategjia Kombétare pér Zhvillim dhe Integrim (SKZhl) e QeSh (2007-2013) éshté njé udhérréfyes
gé pércakton pérparésité e zhvillimit kombétar té Shqipérisé dhe hyrjes né BE.> Ajo bazohet né
mbledhjen e 20 strategjive sektoriale dhe 11 strategjive ndérsektoriale, pérfshi kétu zhvillimin rajonal,
migrimin, baraziné gjinore etj. Hyrja né BE éshté béré tepér e réndésishme né formulimin e pérparésive
té Shqipérisé, pérfshiré céshtjet e migracionit, sidomos pas nénshkrimit té Marréveshjes sé Stabilizim-
Asociimit (MSA) me BE-né mé 12 gershor 2006.

Politika migratore e geverisé shqiptare gjaté periudhés sé komunizmit ka gené e bazuar né kontrollin
e rrepté té lévizjeve brenda vendit dhe né ndalimin e migracionit ndérkombétar. Kjo gjendje ndryshoi
menjéheré pas rrézimit té regjimit. Programet politike gé pasuan, e trajtuan migracionin gjithmoné e
mé shumeé: filimisht si ¢éshtje té politikés sé jashtme ku vémendja kryesore i kushtohej mundésimit
té punésimit jashté vendit pérmes marréveshjeve té punésimit té pérkohshém (1991); si ¢éshtje té
Diasporés gé synonte mé shumé mbrojtjen e té drejtave etnike dhe kulturore dhe mé pak punésimin
dhe mbrojtjen legale (1996); dhe si ¢éshtje e politikés sé brendshme dhe e asaj té jashtme duke synuar
mundési punésimi né Shqipéri né frontin e brendshém dhe duke bashképunuar me geverité greke dhe
italiane pér legalizimin e shqgiptaréve né ato vende né frontin e jashtém (1997). Né vitin 1998 qgeveria
morri njé kahje drejt ‘Qasje e Kompletuar ndaj Menaxhimit té Migracionit’ ku u prekén shumé ¢éshtje
si pér shembull mbledhja e shifrave dhe dokumentimi i emigrantéve shqiptaré jashté vendit, trajtimi
i legalizimit té tyre, pérmirésimi i shérbimeve konsullore jashté vendit, rishikimi i legjislacionit mbi
emigrimin, hyrja né konventat ndérkombétare sikurse edhe parandalimi i migracionit té parregullt
(ACPS 2002: 10). Né vitin 2001 qgeveria filloi ta konsiderojé emigracionin si ¢éshtje té Diasporés dhe
u dha pérparési shgetésimeve pér legalizimin e emigrantéve dhe mbrojtjen e tyre nga diskriminimi
né vendet pritése; emigrimi gjithashtu u bé ¢éshtje e politikés sé jashtme, duke i dhéné pérparési
lehtésimit té regjimit té vizave si kyce né lidhjet me geverité e vendeve pritése (ACPS 2002).

Pas shumé vitesh pérpjekjesh dhe ‘bérje detyrash shtépie, mé né fund u nénshkrua MSA-ja né vitin
2006, por procesi i ratifikimit té késaj marréveshje nga parlamentet kombétare té secilit vend té BE-
sé ishte njé proces shumé i ngadalshém. Shumica e shqiptaréve e shohin hyrjen né BE si fundin e
vuajtjeve té tyre dhe pritjeve né rradhé té gjata para dyerve té ambasadave pér njé vizé té shtrenjté
dhe shumé té véshtiré pér ta marré. Por ¢éshtja éshté edhe mé e komplikuar se kaq. Rreth 18 vjet mé
paré shqiptarét fituan liriné e l1évizjes jashté vendit, por tashmé bota jashté nuk i donte mé si emigranté:

15. Acquis communautaire éshté térésia e rregullave dhe normave té BE-sé gé duhet té plotésohet nga vendet e interesuara né
ményré gé té mund té kualifikohen pér anétarésim té ploté né BE.

pas zgjedhjeve té para pluraliste té pas-komunizmit, ata nuk konsideroheshin mé si refugjaté. Qé rreth
vitit 2000, geverité e njépasnjéshme shgiptare kané vendosur rregulla gjithmoné e mé té ashpra pér
té frenuar emigracionin e parregullt drejt vendeve fginje, duke arrestuar shqiptarét né kufi para se
té kalojné né anén tjetér. Kété heré ky akt nuk konsiderohej mé si shkelje e té drejtave té njeriut té
shqiptaréve pér t'u larguar nga vendi i tyre dhe nuk dénohet nga demokracité né ‘Peréndim; sic ishte
rasti — dhe me té drejté - gjaté rregjimit komunist. Kété heré zbatimi béhet me urdhér (marréveshje)
té kétyre vendeve peréndimore té cilat pérdorin rojet kufitare shqiptare pér té kontrolluar hyrjen e
shqiptaréve né territorin e tyre.

Me fjalé té tjera, ndérsa rrugét legale pér migrim vijné duke u ngushtuar sidomos pér personat me
arsim té ulét, té cilét jané edhe mé nevojtarét pér pérfitimet nga emigrimi, eliminimi i migracionit té
parregullt éshté béré prioritet pér pérafrimin e Shqipérisé me BE-né. Né kéto vitet e fundit kjo ka sjellé
si pasojé rritjen e shkallés sé débimeve nga Greqia dhe rritjes e pagesave tek kontrabandistét — rreth
€2000-€3000 pér njé hyrje dhe deri né €5000 pér njé vizé dyvjecaréshe (BE) Shengen (Kanellopoulos
dhe Gregou 2006: 27-28).

8.1 Strategjité Kombétare
Strategjia Kombétare pér Migracionin

Né vitin 2004 u bé njé pérpjekja e koordinuar pér té trajtuar ¢éshtjen e migracionit né ményré té
kompletuar népérmjet pérgatitjes sé Strategjisé Kombétare té Migracionit (SKM) dhe Planit Kombétar té
Veprimit (PKV). SKM-ja u pérgatit nga QeSh me mbéshtetjen teknike té IOM-it, dhe me bashké-financim
nga IOM-i dhe KE-ja brenda programit t& Ndihmés Komunitare pér Rindértim, Zhvillim dhe Stabilizim
(CARDS) 2001. SKM-ja u nénshkruar nga Késhilli i Ministrave té Shqipérisé mé 19 néntor 2004. Mé 30
dhjetor té po atij viti u krijua njé grup pune pér té formuluar mé tej detajet e strategjisé né njé plan
veprimi. Duke patur parasysh natyrén shumé-dimensionale dhe shumé-disiplinare té migracionit, grupi
pérbéhej prej pérfagésuesve té ministrive pérkatése gé kishin lidhje me migracionin.

SKM-ja dhe PKV-ja pér Migracionin mbulojné njé mori ¢éshtjesh té& grumbulluara nén katér objektiva
thelbésore: |évizshméria (zgjerimi i kanaleve té rregullta pér emigracion, kthim); zhvillimi (trajtimi i
shkageve thelbésore té migracionit, dérgesave dhe ‘kthimit té trurit’); mbrojtja (e emigrantéve jashté
vendit pérmes mbéshtetjes té sé drejtave té tyre dhe veprimit kundér shfrytézimit, pérmirésimit té
shérbimeve konsullore shqiptare pér qytetarét e mérguar, mbéshtetjes sé formimit dhe konsolidimit té
organizatave té diasporés né vendet pritése); dhe integrimi (duke zhvilluar mé tej kornizén legjislative,
politike dhe institucionale né lidhje me emigracionin, kthimin dhe riatdhesimin e shqiptaréve dhe
shtetasve té vendeve té treta (ShVT) me géllim pérafrimin e Shqipérisé me BE-né) (Geiger 2007).

Sipas njé studimi té béré nga njé grup ekspertésh né Tiranég, té cilét monitoruan zbatimin e PKV-sé pér
migracionin (Onorato et al. 2007), niveli i zbatimit ka gené shumé i ulét dhe ka patur probleme té tjera
té médha né koordinimin dhe organizimin e aktiviteteve. Sipas kétij raporti deri né fillim té vitit 2007
prej 63 masave qé pércaktoheshin né PKV, vetém 17 prej tyre (27 pérgind e totales) ishte pérmbushur,
12 prej tyre (19 pérqgind) ishin pérmbushur pjesérisht qé do té thoté se mé shumé se gjysma nuk ishin
zbatuar si¢ parashikohej né PKV. Shkalla e moskryerjes sé veprimeve té pércaktuara né dokument ishte
edhe mé e larté, 77 pérgind. Edhe mé shqgetésues ishte fakti gé prej 15 ministrive gé u konsultuan gjaté
studimit, teté prej tyre as gé e kishin idené pér ekzistencén e SKM-sé dhe té PKV-sg, pér té& mos folur pér
pérmbajtjen e tyre. Disa shkuan deri aty sa t'i quanin kéto dokumente si‘pa vleré, pasi ato ishin produkt
i njé geverie qé tashmé nuk ishte mé né pushtet.



Plani Kombétar i Veprimit pér Dérgesat

PKV-ja pér Dérgesat ka gené njé prej veprimeve té pércaktuara né SKM. Ai u aprovua nga Késhilli i
Ministrave mé 7 néntor té vitit 2007, vendimi nr. 745. PKV-ja pérbéhet nga teté masa gé duhen marré
nga njé séré aktorésh kycé té ndryshém pérfshi kétu dhe ministrité pérkatése, Banka e Shqipérisg,
INSTAT-i dhe Posta Shqiptare. Masat paraprake i referohen:

vi.

pérmirésimit té té dhénave dhe praktikave mé té mira pér dérgesat;

zgjerimit té shérbimeve bankare né Shqipéri dhe pérmirésimit té€ bashképunimit mes bankave té
Shqipérisé, Greqisé dhe Italisé pérsa i pérket shérbimeve té ofruara pér dérgesat;

zgjerimit té kapaciteteve té institucioneve té tjera financiare si psh. Institucionet Mikro-Financiare
(IMF) gé veprojné né Shqipéri, sikurse edhe Postés Shqiptare, pér trasferimin e dérgesave apo
pérmirésimin e shérbimit aty ku ekziston;

pérmirésimit té statusit legal t&€ migrantéve né Greqi dhe Itali né ményré gé t'ua lehtésojé
mundésiné pér punésim legal dhe pérdorim té sistemit bankar né kéto vende;

pérmirésimit té informacionit dhéné migrantéve para emigrimit, gjaté géndrimit né vendet
pritése dhe pas kthimit, né lidhje me shérbime té ndryshme financiare pérsa i pérket dérgesave,
kursimeve dhe investimeve; dhe

rritjes sé kapacitetit té qeverisé shqgiptare dhe organizatave té migrantéve né vendet pritése qé té
bashképunojné né nisma bashké-zhvillimi midis kétyre vendeve.

Edhe pse geverité shqiptare jané zotuar té arrijné Objektivat e Zhvillimit té Mijévjecarit, njé prej té
cilave éshté dhe arritja e njé niveli mé té larté barazie gjinore dhe fugizimi té grave, SKM-ja, PKV-ja
pér Migracionin dhe PKV-ja pér Dérgesat nuk e marrin fare né konsideraté gjininé si kategori analitike
(Nixon 2006).

I51




521

REKOMANDIME

Mobilizimi i dérgesave pér arritjen e njé zhvillimi té géndrueshém qé pérfshin edhe graté

RrethiiKorcés pérshkak té pozités gjeografike, kushteve klimaterike dhe gjeo-morfologjike pér bujqési,
fuqisé punétore relativisht té arsimuar, dhe pér shkak té hyrjes sé njé kapitali té konsiderueshém
pérmes dérgesave, éshté njé zoné me potencial zhvillimor té réndésishém. Pérvec¢ késaj, sektori
i bujgésisé - sidomos kultivimi i perimeve né shkallé té gjeré, punimi i pemishteve me mollé dhe
kultivimi i blegtorisé — &shté zhvilluar vecanérisht miré né vitet e fundit. Kombinimi i kétyre faktoréve e
bén kété zoné relativisht té begatshme né krahasim me fshatra té tjera té thellé malore. Pér shumicén
e popullsisé nuk éshté mé ¢éshtje e mbijetesés por e zhvillimit. Por ky zhvillim deri tani ka ndodhur
thuajse térésisht népérmjet nismave private té njésive ekonomike familjare me emigranté dhe pa
emigranté, pasi ndikimi i politikave né zhvillimin rural té rajonit dhe né shkallé vendi, si dhe ato pér
migracionin dhe gjininé, ka gené i kufizuar.

Shqipéria ka miratuar njé séré strategjish qé mbulojné migracionin, zhvillimin, dérgesat dhe ¢éshtjet
gjinore.Kjoduhetvlerésuar,duke patur parasysh réndésiné e politikave né nivel gendror pérformézimin
e ndikimit gé migracioni i brendshém dhe ai ndérkombétar mund té kené pér vendin. Megjithaté, njé
mori pengesash duket se bllokojné arritjen e rezultateve pozitive. Sé pari, strategjité e ndryshme rrallé
jané té lidhura njéra me tjetrén, dhe ato sé€ bashku me institucionet gé kané pérgjegjési pér t'i zbatuar,
duket se punojné paralelisht, né vend gé té bashképunojné me njéra-tjetrén. S& dyti, monitorimi i
zbatimit té kétyre strategjive mbetet i dobét. Né disa prej sektoréve ku ky éshté kryer nga organizata
té pavarura, niveli i zbatimit mbetet shumé i ulét, sikurse pamé né rastin e SKM-sé dhe PKV-sé pér
Migracionin (Onorato et al. 2007). Sé treti, rezultatet e politikave kané gené mjaft té influencuara nga
karakteri konfliktual i politikébérjes shqiptare, si dhe nga mungesa e vazhdimésisé dhe stabilitetit tek
punonjésit e administratés publike né thuajse té gjitha nivelet (Tahiraj 2007). Sé fundi dhe cka éshté
mé me réndési pér géllimet e hulumtimit toné&, shumica e politikave nuk e pérdorin gjininé si njé mjet
té integruar konceptual dhe analitik.

9.1 Reformat né strukturé dhe infrastukturé

Gjetjet tona, né ngjashméri me hulumtimet e méparshme, theksojné réndésiné e politikave dhe
zbatimin me efikasitet e tyre pér té siguruar infrastrukturén e nevojshme fizike, legjislative dhe
administrative né ményré gé té nxitet njé mjedis i géndrueshém dhe frytdhénés biznesi, si dhe njé
cilési mé e larté zhvillimi njerézor. Nése geverité shqiptare - lokale dhe géndrore - duan seriozisht té
angazhojné dérgesat dhe té térheqin investime té huaja pér té nxitur zhvillimin lokal dhe kombétar,
atéheré ¢éshtja e infrastrukturés duhet té keté pérparési. Emigrantét, banorét né fshatra, emigrantét e
kthyer dhe aktorét kycé gqé morrén pjesé né studimin toné theksuan vazhdimisht se kérkesat themelore



pér t'i arritur kéto qéllime jané: furnizimi i duhur me ujé dhe rrymé elektrike, rrjete té pérshtatshme
transporti (vecanérisht né zonat rurale), forcimi i shtetit ligjor dhe shtetit té sé drejtés, zgjidhja e
¢éshtjes sé pronésisé sé tokave dhe ulja e burokracisé pér biznese. Nga ana tjetér, cdo nismé zhvillimi
duhet té trajtojé pérparésité e grupeve té ndryshme té shoqérisé nga ana gjinore, etnike dhe moshés.

Jetaebanoréve téfshatrave qé u pérfshiné né kété studim éshté pérgendruar prej shekujsh tek blegtoria
dhe bujgésia. Bujgésia vazhdon té jeté aktiviteti mé i réndésishém pér té siguruar té ardhurat pér
shumicén e popullsisé dhe éshté i vetmi aktivitet pér disa familje shumé té varfra. Megjithaté, ky sektor
vuan nga njé séré problemesh strukturore dhe lokale. Sé pari, tregjet e siguracioneve té prodhimeve
bujgésore mungojné; po ashtu mungon informacioni mbi ¢mimet e tregut; ka mungesé té bujqésisé
né shkallé té gjeré dhe asaj té mekanizuar; kontrolli né nivelet e larta pér cilésiné e produkteve té
importuara si psh. pesticidet dhe ilacet e tjera pér bimét e bujgésisé dhe pemét frutore nuk jané
efikase pér té mos théné gé nuk zbatohen fare; dhe ka shumé konkurrencé nga produktet mé té lira
gé importohen. Pjesa mé e véshtiré pér bujqit ka gené gjetja e tregjeve pér té shitur prodhimet e tyre,
té cilat shpesh mbeten né stok dhe hidhen tej pasi jané kalbur. Si rezultat i marréveshjeve té ndryshme
pas hyrjes né Organizatén Botérore té Tregtisé (OBT), tregu shqiptar shpesh pérmbytet nga importe
mé té lira nga vendet fginjé si Gregia dhe Magedonia, ku fermerét gézojné mundésiné e kultivimit né
shkallé té gjéré, bujgésia ka njé shkallé mé té larté mekanizimi, dhe ata péfitojné nga subvencione dhe
mbéshtetje institucionale. Né té kundértén, né Shqipéri tokat jané té ndara né parcela té vogla dhe
pasiguria, pér sa i pérket pronésisé, vazhdon té ndikojé né planet e ardhshme pér investime, si dhe ka
njé shkallé té ulét mekanizimi. Gjendja éshté duke u pérmirésuar, dhe né fshatrat e studimit toné u vu
re njé rritje e konsolidimit té tokave pérmes tregut té blerjeve dhe té girave. Po ashtu po konsolidohen
edhe llojet e prodhimeve gé kultivohen, pasi njé numér né rritje bujgsh tani po pérgendrohet né
kultivimin né shkallé té gjeré té fasules, patateve dhe qepéve. Pas njé gjysém shekulli t& ekonomisé
sé planifikuar, bujgit dalngadalé po mésohen me mekanizmat e ekonomisé sé tregut. Pér shkak té
kolektivizimit me forcé gjaté kohés sé komunizmit, shumica e bujgve nuk e shohin t&€ mundshme
bashképunimin me njéri-tjetrin né tipe kooperativash, gjé qé i 1€ individét té pafugishém pér t'u
pérballur me fuginé e tregut. Bashképunimi mé i madh béhet né bazé familjesh dhe fisi zakonisht pér
té pérballuar procese té vecanta qé kérkojné puné krahu intensive si psh. mbjelljet dhe korrjet, por kjo
akoma nuk pérfshin tregtimin kolektiv té prodhimeve.

Sektoré té tjera té ekonomisé si tregtia, ndértimi, dhe shérbimet kané gené né rritje e sipér, por kéto
kérkojné investime kapitali financiar gé jo gjithmoné jané né dispozicion. Né kéto vitet e fundit kredité
e mundésuara nga bankat kané ardhur duke u rritur, sidomos pér investimet né bujgési dhe blegtori.
Megjithé kété potencial, papunésia vazhdon té jeté e larté, sidomos tek popullsia rrome dhe egjiptiane,
té cilét zakonisht nuk kané as toké bujgésore pasi njé pjesé e shitén pér té mbijetuar, ndérsa té tjeré
emigruan nga njé fshat né tjetrin.

9.2 Normat dhe rregullat pér migracionin né Greqi

Interesat e vendeve pritése si Gregia pasqyrohen edhe né politikat e tyre migratore, duke ndikuar
késhtu potencialin pér zhvillim té Shqipérisé. Rezultatet e kétij studimi sugjerojné se pérfitimet nga
emigracioni kané pasur njé kosto té larté njerézore dhe emocionale té cilén e kané paguar emigrantét
dhe familjet e tyre. Emigrantét dhe familjet e tyre si dhe pérfagésuesit e organizatave té emigrantéve
dhe disa aktoré kycé raportuan té shkuarén e turpshme té geverisé greke sikurse edhe té€ institucioneve,
mediave dhe shumé pjeséve té shoqérisé greke né lidhje me diskriminimin, shfrytézimin dhe
pérjashtimin e burrave, grave dhe fémijéve emigranté — sidomos atyre shqiptaré. Né vitet e fundit
gjérat po ndryshojné, pjesérisht pér shkak té presionit nga institucionet e BE-s&, por edhe té presionit
nga ajo pjesé e shoqgérisé greke gé éshté e orientuar né mbrojtje té té drejtave njerézore. Njohja e

emigrantéve shqiptaré si pjesé e shoqérisé greke, do té tregonte jo vetém mirékuptim ndaj gjendjes
sé tyre, por edhe do té reflektonte njohje té kontributit thelbésor dhe domethénés qé emigrantét japin
pér kété vend - Greqiné. Ky kontribut demografik, ekonomik, social dhe kulturor duhet té cmohet dhe
té mos shpérdorohet duke i béré emigrantét aktoré té zhvillimit té vendit.

Sé pari, pas gjithé kétyre viteve qéndrimi dhe pune né Greqi, emigrantéve shqiptaré aty duhet t'u jepet
e drejta dhe mundésia pér qéndrim té pérhershém dhe pér nénshtetési. Sidomos pér fémijét gé kané
lindur né Greqi apo shkuan aty gé té vegjél fare, Gregia éshté faktikisht atdheu i tyre (Gogonas 2007).
Dhénia e kétyre té drejtave pér emigrantét jo vetém gé zbut pasojat negative té€ pérmendura mé lart,
por tregon pjekuri demokratike té njé geverie e cila nuk i frikésohet gytetarésisé shumé-etnike. Duke
patur parasysh se statusi ligjor i shumicés sé emigranteve shqiptare né Greqi éshté i lidhur me até té
burrave té tyre — sipas hyrjes dhe géndrimit pér bashkim familjar me burrin — emigracioni e pérforcon
varésiné e gruas tek meshkujt e tyre té afért, dhe nuk shérben si njé mjet mancipimi. Pér pasojé, graté
emigrante nuk kané mundési té ndahen nga burrat né rastet kur kéta té fundit i keqtrajtojné ato dhe
ushtrojné dhuné mbi to. Politika e imigracionit né Greqi duhet ta trajtojé kété situate qé graté té
mund té marrin lejen e géndrimit veté, pavarésisht nga burrat e tyre. Sé treti, anétarét e familjeve té
emigrantéve, si psh. bashkéshortét apo prindérit, duhet té kené mundésiné té jetojné me ta dhe t'i
vizitojné emigrantét né Greqi, dhe procesi duhet té jeté me mé pak shpenzime, me mé pak burokraci,
dhe i arritshém. Nga ana tjetér, siguria e statusit té emigrantéve do té ndikonte pozitivisht edhe né
zhvillimin e Shqipérisé, pasi né vend gé té pérpigen pafundésisht pér té pérmbushur kérkesat pér
dokumentacion né Greqi, ata do t€ mund té pérgendroheshin né pérmirésimin e té ardhurave dhe
aftésive té tyre. Né vecanti, disa emigranté (gjysém) té kualifikuar kané potencial té réndésishém pér
té shérbyer si ura né mes té dy vendeve duke késhilluar dhe udhézuar kompanité greke qé duan té
investojné né Shqipéri (pér shembuj té€ ngjashém shiko dhe Labrianidis et al.2004).

Né anén shqgiptare, geveria e Shqipérisé duhet té& mbrojé me vendosméri té drejtat e emigrantéve né
vendet pritése, sikurse duhet té béjé marréveshje me kéto shtete pér té siguruar kanale mé té gjera pér
njé migracion té rregullt té burrave dhe grave. Né kuadér té pérpjekjeve pér anétarésim né BE, geveria
e Shqipérisé ka modifikuar géndrimin e saj sipas presioneve té BE-sé dhe ka vendosur interesat e
kétyre vendeve mbi ato té qytetaréve té€ saj. Pra, marréveshje té ndryshme bilaterale dhe multilaterale
kané pasur né gendér té vémendjes sidomos frikén e Greqisé dhe té vendeve té tjera té BE-sé nga
migracioni i parregullt shqiptar (shiko si shembull negociatat e Marréveshjes sé Ripranimit me BE-
né, IOM 2006; 2006b). Gjaté marréveshjeve té tilla té ardhshme, éshté e réndésishme gé kotributi
pozitiv i migrantéve t'u béhet e ditur geverive té vendeve pritése si asaj greke. Kérkimet sistematike
né kété drejtim dhe mbéshtetja e kétyre politikave né kérkime té tilla éshté thelbésore. Si¢ shihet
né kété raport, shtigjet e ndérlikuara dhe té shuméfishta gé marrin familjet e emigrantéve si pjesé e
strategjisé sé tyre pér jetesé, nxjerrin né pah agjenci dhe rezistencé, té cilat sikur té mbéshteteshin nga
politikat pozitive, do té kishin gené té dobishme pér té dy vendet né nivel lokal por dhe gendror. Né
té njéjtén kohé Shqipéria duhet té ndjeké politika té integruara ku zhvillimi nuk éshté i bazuar vetém
né eksportin e fugisé punétore dhe né dérgesat, por edhe né krijimin e mundésive té shéndosha dhe
afatgjata socio-ekonomike né vend.

9.3 Zhvillimi

Gdo projekt i ardhshém qé pérfshin graté dhe zhvillimin lokal, duhet té konsiderojé dinamikat e
fuqizimit gjinor ashtu si ato dalin né pah né hapésirat private dhe publike. Njé qasje e tillé qé i pérgjigjet
nevojave gjinore do té duhej sé pari té trajtonte pjesmarrjen tejet té kufizuar té grave né hapésirat
publike politike dhe té vendimarrjes. Sé dyti, do té shmangte ‘instrumentalizimin’ e mundshém té
grave gé mund té krijohej nése ngarkesa e detyrave rritet, por nuk shogérohej né té njéjtén kohé me



zgjerimin e hapésirave pér pjesémarrje politike dhe ku zéri i tyre té dégjohet. Sé treti, do té shmangte
rrezikun e pérforcimit té stereotipeve gjinore. Pér shembull, disa nga projektet e zhvillimit né zonén
e studimit synonin aktivitete pér graté duke u nisur nga roli i tyre si shtépiake, dmth pérkujdesése
dhe pastruese, pa u munduar té inkurajojné njé imazh ndryshe té ndarjes gjinore té aktiviteteve né
familje apo né fshat. Bazuar né kérkimin toné dhe sidomos duke konsideruar reagimet dhe sygjerimet
e banoréve né kéto zona, pérfshi kétu dhe emigranté té kthyer, si dhe té aktoréve kycé lokalé, pér njé
zhvillim lokal qé i pérgjigjet nevojave gjinore, ne propozojmé njé gasje té dyfishté si vijon. Sé pari,
rritjen e aktiviteteve lokale qé krijojné té ardhura, népérmjet kanalizimit té investimeve private nga
emigrantét (dhe té tjeré), né industriné e agro-biznesit. Mekanizmat e vendosura duhet té jené né
gjendje té pérfshijné kapacitetet e tanishme dhe té ardhshme té bujgésisé dhe blegtorisé né zoné,
duke rritur né maksimum shfrytézimin e dérgesave qé tashmé jané investuar né kéto sektoré. Ky
bashképunim duhet té synojé pérfshirjen e shogatave lokale si psh té atyre qé pérfaqésojné interesat
e fermeréve. Duhet té aktivizohen mekanizma té cilét do ta rrisnin pjesémarrjen kuptimploté (jo
simbolike) té gruas né shoqata, né procese konsultative dhe komisione késhilluese.

Sé dyti, té promovohen dérgesat kolektive népérmjet planifikimit strategjik lokal té projekteve pér
puné publike. Procesi me té vértet duhet té jeté pjesémarrés, gjithpérfshirés dhe transparent, duke
Iéné njé periudhé prej disa javésh ose muajsh pér konsultime me grupet e komunitetit lokal dhe
aktoréve té tjeré kycé; duke krijuar dhe aktivizuar komisione késhilluese dhe borde administratorésh
me pjesémarrjen e banoréve lokal€, emigrantéve, akademikéve, késhilltaréve té pavarur, komunitetit té
biznesit, 0JQ-ve etj; duke praktikuar llogaridhénien para pjesémarrésve dhe komunitetit né lidhje me
shpenzimet financiare, vendimarrjet dhe rezultatet; duke inkurajuar pjesémarrjen e grave népérmjet
‘diskriminimit pozitiv' edhe duke vendosur kuota pjesémarrje nése éshté e nevojshme.

Me géllim rritjen e aftésive dhe kapacitetit té grave pér té marré pjesé né ményré domethénése né kéto
nisma, mundésité e trajnimit duhet té kené né gendér té€ vémendjes graté, e sidomos ato me arsim té
ulét dhe nga komunitetet rrome dhe egjiptiane. Kéto programe mund té pérfshinin trajnime né aftési
administrimi biznes si administrim té financave, té burimeve njerézore dhe projektesh; kontabilitet;
aftési kompjuterike; marketing; késhillime; kurse makinash; dhe duke mbéshtetur e inkurajuar
shoqatat dhe grupimet e interesit informale té grave. Trajnimet duhet té pérshtaten edhe pér individé
né mosha mé té rritura, dhe té pérdorén metodologji mésimdhénie gé inkurajojné pjesémarrjen; té
béhet publicitet dhe té kryhen edhe né zonave rurale; dhe té keté gartési né procesin e seleksionimit.
Pérvec késaj, fushatat e ndryshme ndérgjegjésimi té synojné inkurajimin e njé imazhi tjetér pér burrat,
njé imazh ku ndarja gjinore e punéve dhe detyrave me burrat pjesémarrés né punét e shtépisé dhe
pérkujdesjen té trajtohet si dicka pozitive dhe e déshiruar.

Sé fundi, njé vérejtje pér té pasur kujdes. Zhvillimi lokal gé i pérgjigjet nevojave gjinore, népérmjet
pérfshirjes sé dérgesave té migrantéve nuk duhet té konsiderohet siilaci cudibérés qé do té rregullojé
té gjitha problematikat e shoqérisé rurale. Burrat dhe graté emigrante kané vite qé po mbajné mbi
shpatulla té vetmuar barrén e réndé té financimit t& mbijetesés dhe zhvillimit njerézor té familjeve
té tyre népérmjet dérgesave monetare. Ata kané zévendésuar pér njé pjesé té€ konsiderueshme
shérbimet e mangéta té politikave té fragmentuara dhe té papérshtatshme sociale qé ka vite qé
mbizotérojné né zonat rurale, duke financuar shéndetin, edukimin, dhe pensionet e pleqérisé pér
anétarét e familjeve té tyre; duke siguruar kapital pér bujgésiné dhe pér biznese té vogla familjare;
dhe né pérgjithési duke siguruar mbijetesén e familjeve dhe komunitetit té tyre. Eshté pérgjegjési
e geverive pér té siguruar kuadrin e pérshtatshém strukturor ku investimet e métejshme mund té
¢ojné né rritjen dhe pérmirésimin e lirive dhe té mundésive. Pér pasojé, nuk éshté e arsyeshme qé
emigrantét té ngarkohen mé tej me pérgjegjési pér zhvillimin e zonave nga ku vijné. Kjo gjé duhet
té konsiderohet vetém néqoftése qeverité jané me té vértet té gatshme té marrin pérgjegjésité qé i
takojné atyre pér njé zhvillim ekonomik njerézor né shkallé lokale and kombétare.

